
Korporativ idarəetmədə innovasiya menecmenti 
 

Xülasə 
 

Məqalədə korporativ idarəetmə sisteminin innovativ aspektləri və idarəetmə prosesinin təkmil-

ləşdirilməsində strateji planlama, nəzarət mexanizmləri və qiymətləndirmə sistemlərinin rolu araş-

dırılmışdır. Korporativ idarəetmənin müasir modelləri – amerikan, alman və yapon modelləri 

müqayisə olunaraq, Azərbaycan üçün iki səviyyəli sistemin daha səmərəli olduğu göstərilmişdir. 

Tədqiqatda Əsas İcra Göstəriciləri (ƏİG) və beş bloklu nəzarət modeli (korporativ, inzibati, müstəqil, 

keyfiyyət təminatı və ictimai nəzarət) işlənib hazırlanmışdır. Nəticələr göstərir ki, innovasiya 

menecmentinin tətbiqi idarəetmədə şəffaflığın artırılması, strateji məqsədlərə nail olunması və 

təşkilati səmərəliliyin yüksəldilməsində mühüm rol oynayır. 

Açar sözlər: korporativ idarəetmə, idarəetmə sistemi, müəssisə və təşkilat, idarəetmədə yenilik, 

strateji planlama, strateji nəzarət, təşkilati struktur 

Innovation Management in Corporate Governance 

 
Abstract 

 
The article analyzes the innovative aspects of the corporate governance system and the role of 

strategic planning, control mechanisms, and evaluation systems in improving management efficiency. 

By comparing the American, German, and Japanese governance models, the study emphasizes that a 

two-level system is more suitable for Azerbaijan’s corporate environment. The research develops 

Key Performance Indicators (KPIs) and a five-block control model (corporate, administrative, 

independent, quality assurance, and public control). The findings highlight that the application of 

innovation management plays a crucial role in enhancing transparency, achieving strategic goals, and 

increasing organizational effectiveness. 

Keywords: corporate governance, management system, enterprise and organization, innovation 

in management, strategic planning, strategic control, organizational structure

Giriş 
 

Məqalədə korporativ idarəetmə sisteminin innovativ prinsipləri və metodları araşdırılmış, strateji 

planlama və nəzarət mexanizmlərinin təkmilləşdirilməsi istiqamətləri müəyyən edilmişdir 

(İmamverdiyev, 2021). Həmçinin, korporativ fəaliyyətin qiymətləndirilməsi üçün əsas icra göstərici-

ləri və yeni nəzarət modeli təklif olunmuşdur. 

Metod və metodologiya. Tədqiqatda analiz və sintez metodlarından istifadə edilərək strateji 

planlama və nəzarət mexanizmləri korporativ idarəetmə sisteminin əsas komponentləri kimi ümumi-

ləşdirilmişdir. Araşdırma zamanı idarəetmə, menecment və nəzarət sahəsindəki elmi mənbələrə is-

tinad olunmuşdur. 

Tədqiqat 

Korporativ idarəetmə səhmdarların maraqlarına əsaslanan və strateji idarəetməni təmin edən 

kompleks sistemdir. Onun ali orqanı ümumi yığıncaq, icra orqanı isə müşahidə şurasıdır. Mənafelər 

toqquşmasının qarşısı şəffaf siyasətlər və açıq qərar mexanizmləri ilə alınmalıdır (OECD, 2023; 

World Bank, 2022). Beynəlxalq təcrübədə amerikan, alman və yapon modelləri fərqləndirilir; 

Azərbaycan üçün iki səviyyəli Amerika modeli daha səmərəli hesab olunur. 

Tədqiqatda korporativ idarəetmədə innovasiyaların tətbiqi, eləcə də strateji planlama və nəzarət 

sistemlərinin təkmilləşdirilməsi əsas istiqamətlər kimi göstərilmişdir. Fəaliyyətin qiymətləndiril-

məsində Əsas İcra Göstəriciləri (ƏİG) mühüm rol oynayır. Şirkətin hüquqi forması, idarəetmə 

səviyyələri, orqanlararası əlaqələr və strukturun koordinasiyası bu göstəricilərlə ölçülür. Bu təhlil 

idarəetmə sisteminin səmərəliliyini müəyyənləşdirməyə imkan verir və şirkətin ölçüsü, işçi sayı və 

gəlir səviyyəsi kimi amillərlə bağlıdır. Strateji planlama şirkətin missiyasına və məqsədlərinə uyğun 

istiqamətləri müəyyənləşdirir, tədqiqatda bu prosesin yeni mexanizmi işlənib hazırlanmışdır (Kaplan 

& Norton, 2020; Johnson & Scholes, 2019). 

 

Müxtəlif yanaşma sistemlərinə əsaslanan müasir strateji planlama modeli 

 

Strateji planlamanın mərhələləri Strateji məqsədlər 

İlkin təhlil Bazar tələbatının müəyyən olunması 

Korporativ strategiyanın 

müəyyən olunması 

Fundamental, problemyönümlü, nəticəyönümlü, 

diferensial, mövqeləndirmə strategiyası 

Strateji təhlil Müəssisənin bütün makro və mikro mühit amillərinin 

təhlili və qiymətləndirilməsi 

Divizional strategiya Şirkətin törəmə müəssisələrinin strategiyaları 

Biznes strategiyasının müəyyən 

olunması 

Davamlı inkişaf strategiyası əsasında prioritetlərin 

müəyyən olunması 

Funksional strategiyanın 

müəyyən olunması 

Diversifikasiya strategiyası 

Əməliyyat strategiyası Əsas fəaliyyət strategiyası (Sənayedə istehsal strategiyası) 

Koordinasiya strategiyası Ayrı-ayrı strategiyaların, məsələn əməliyyat və funksional 

strategiyaların əlaqələndirilməsi 

Strategiyanın hədəf 

kombinasiyası 

Hədəflərin müəyyən olunması 

Strateji planın büdcəsinin 

müəyyən edilməsi 

Gəlir mənbələrinin və xərc maddələrinin təsnifləndirilməsi  

İcra planının tərtib olunması Strateji məqsədləri dəstəkləyən orta və qısa müddətli 

tədbirlərin müəyyən olunması 

Nəzarət strategiyasının müəyyən 

olunması 

Strateji prioritetlər üzrə nəzarət sisteminin müəyyən 

olunması 

Strategiyanın nəticəsinin təhlili Məqsədlərə və hədəflərə nailolma 

Korporativ idarəetmədə strateji nəzarət mexanizminin formalaşdırılması və təkmilləşdirilməsi 

əsas məsələlərdən biridir. Daxili nəzarət sistemi şirkətin maliyyə risklərini müəyyən edib idarə etmək 

məqsədilə yaradılmalı və fasiləsiz fəaliyyət göstərməlidir. Bu sistem təftiş komissiyası, audit və

kontrollinq xidməti vasitəsilə struktur vahidlərinin fəaliyyətini tənzimləyir. Şirkətdə strateji nəzarət 

sistemi beş əsas blokdan ibarət hesab olunur: korporativ, inzibati, müstəqil, keyfiyyət təminatı və

ictimai nəzarət (Sadıqov, 2024; OECD, 2021; Əsədov, 2014).

Korporativ nəzarət bloku:

1.Müstəqil nəzarət bloku;

2.İnzibati nəzarət bloku;

3.Keyfiyyət təminatı bloku;

4.İctimai nəzarət bloku.

Müəssisə və təşkilatlarda nəzarətin təşkil olunması və icrasının təmin edilməsi baxımından

bloklar üzrə aşağıdakı təsnifat qruplarını təqdim edirik:

Nəzarət sisteminin genişləndirilməsi müəssisə və təşkilatların korporativ fəaliyyətinin

səmərəliliyini artırır. Şirkətin korporativ təhlili daxili və xarici mühitin qiymətləndirilməsini əhatə

edir və bu, PESTEL, SPACE, GZİT, BCG kimi metodlarla həyata keçirilir (Porter, 2008; Mintzberg, 

2017; European Commission, 2020). Bu yanaşma fəaliyyətin nəticələrini sistemli şəkildə

qiymətləndirməyə imkan verir və aparılan təhlillər göstərir ki, şirkətin bütün əsas sahələrində müsbət 

dinamika müşahidə olunur.

Diaqram 5.2.1. Embawood şirkətində daxili mühit amillərinin kompleks strateji təhlil və

qiymətləndirmə modeli.

 

 

 

 

 

 

 

 

 

 

 

 

Bu təhlil metodu şirkətin fəaliyyətini strateji dövrlər üzrə dinamik qiymətləndirir. Bəzi 

göstəricilərdə mənfi meyillər olsa da, sonrakı mərhələlərdə müsbət dinamika müşahidə edilir və 

nəticələr ümumilikdə qənaətbəxş sayılır. 

 

Nəticə 
 

Korporativ idarəetmədə əsas idarəetmə sistemləri strateji təhlil, strateji planlama və strateji 

nəzarət mexanizmlərindən ibarətdir. Bu sistemlərin təhlili və qiymətləndirilməsi fəaliyyətin 

səmərəliliyinin düzgün ölçülməsinə şərait yaradır. Strateji planlama şirkətin uzunmüddətli 

məqsədlərini müəyyənləşdirərək onları sistemli şəkildə həyata keçirməyə xidmət edir. Daxili nəzarət 

sistemi isə təftiş komissiyası, audit və kontrollinq xidməti vasitəsilə struktur vahidlərinin fəaliyyətini 

tənzimləyir (Azərb. Respublikası İqtisadiyyat Nazirliyi, 2022). 

Ölkənin iqtisadi inkişaf strategiyasında rəqəmsal  

transformasiyanın əhəmiyyəti 

 
Xülasə 

 
Rəqəmsal transformasiyanın milli iqtisadi inkişafa təsir imkanlarının əhatə dairəsi kəmiyyətcə 

genişlənir, daha çox isə həmin təsirin keyfiyyət cəhətləri daha çox dərinləşir. Müasir dövr müstəqil 

iqtisadi və siyasi inkişaf yolu tutan ölkələrə əlverişli şərait yaratmaqla həmin ölkələrin milli 

iqtisadiyyatlarını da sürətlə formalaşdırmağa, onların davamlı və dayanıqlı olmasına şərait yaradır. 

Ayrı-ayrı ölkələrin milli iqtisadiyyatlarının formalaşmasına və inkişaf etməsinə təsir edən bir çox 

amillər olsa da, hər halda onların sırasında elə faktorlar vardır ki, onlar həlledicidir, ölkənin siyasi-

iqtisadi inkişafına yaradıcı, hərəkətverici, yenilikci, daha çox isə innovativ təsir imkanlarına malik 

olur. İnformasiya texnologiyaları ilə birgə kommunikasiya texnologiyalarının da sürətli inkişafından 

bəhrələnən ölkələr, onların ayrı-ayrı iqtisadi subyektləri, xüsusən milli firma və şirkətlərinin 

təsərrüfat fəaliyyəti prinsiplərinin də daim yeniləndirilməsini tələb edir. 

Müasir informasiya kommunikasiya texnologiyalarının və onların çox saylı çeşidlərinin bir çox 

ölkələr tərəfindən potentləşdirildiyi üçün işgüzar firma və şirkətlər həmin texnologiyalardan istifadə 

edərək rəqabət aparmaq məqsədilə öz fəaliyyətlərində həmin texnologiyalardan istifadə edərək və 

onlara uyğunlaşaraq inkişaf etmək zərurəti ilə qarşılaşırlar. 

Açar sözlər: informasiya, kommunikasiya, iqtisadi inkişaf, rəqəmsal transformasiya 

The Importance of Digital Transformation in the Country's  

Economic Development Strategy 
 

Abstract 
 

The scope of the impact of digital transformation on national economic development is expanding 

quantitatively, and even more so, the qualitative aspects of that impact are deepening. The modern 

era, by creating favorable conditions for countries pursuing an independent economic and political 

development path, also creates conditions for the rapid formation of national economies of those 

countries, making them sustainable and resilient. 

Although there are many factors that affect the formation and development of national economies 

of individual countries, in any case, there are some factors among them that are decisive, have a 

creative, driving, innovative, and even more innovative impact on the political and economic 

development of the country. Countries that benefit from the rapid development of information 

technologies and communication technologies, as well as their individual economic entities, 

especially national firms and companies, require constant renewal of the principles of economic 

activity.

https://creativecommons.org/licenses/by-nc/4.0/
mailto:87ramal@mail.ru
mailto:87ramal@mail.ru


ELMİ TƏDQİQAT Beynəlxalq Elmi Jurnal, 2025 / Xüsusi Buraxılış / 13-18 ISSN: 3104-4670 

SCIENTIFIC RESEARCH International Scientific Journal, 2025 / Special Issue / 13-18 e-ISSN: 2789-6919 

14 

As modern information and communication technologies and their numerous varieties are 

potentiated by many countries, business firms and companies are faced with the need to develop by 

using and adapting to these technologies in their activities in order to compete using these 

technologies. 

Keywords: information, communication, economic development, digital transformation 

 

Giriş 
 

Azərbaycan iqtisadiyyatının müasir reallıqları üçün texniki nailiyyətlərin nəticələrinin innovasiya 

ideyalarına çevrilməsi, həmin ideyaların konkret təcrübədə özünü ifadə etməsi aşağıda qeyd edilən 

istiqamətlərdə özünü göstərir: 

- Yeni və mütərəqqi texnoloji proseslərin yaradılması 

- İnnovasiya texnologiyalarına əsaslanan innovasiyalı məhsul və xidmətlər istehsalını təşkil 

etmək; 

- İnnovasiya məhsulları istehsalının yeni amillərinin, xüsusən də həmin amillərin 

kombinasiyasının düzgün qurulması (Aslanzadə, 2017, s. 64-72). 

Bu mənada rəqəmsal transformasiya prosesində innovasiya tipli inkişafa nail olan ölkələr iqtisadi 

inkişaf sürətini təmin etməklə bərabər əhalisinin həyat səviyyəsinin müasir tələblərə uyğun olmasına 

şərait yaradır. Belə bir fikirlə razılaşmaq olar ki, xarici bazarda ciddi rəqabətə davam gətirmək üçün 

innovasiyalı inkişaf ölkənin beynəlxalq iqtisadi əlaqələrinin subyekti kimi fəaliyyətinin əsas 

şərtlərindən biridir (Azərbaycan Respublikası Prezidentinin Sərəncamı, 2016). Belə zərurəti nəzərə 

alıb öz iş proseslərini qura bilməsələr, istər-istəməz həm ayrılıqda firma və şirkətlər və həm də 

ümumilikdə ölkə rəqabət aparmaq qabiliyyətini itirəcək və nəticədə iqtisadi və sosial durumları 

zəifləyəcəkdir. Belə bir halda ölkənin milli iqtisadiyyatına və onun milli firma və şirkətlərinə rəqəm-

sal transformasiya köməyə gəlir, onun tətbiqinin sürətləndirilməsi milli iqtisadi inkişafın artımına 

təkan verə bilir. 

Tədqiqat 

Rəqəmsal transformasiya ilə İKT-nin qarşılıqlı əlaqəsi və şərtlənməsinin kəmiyyət və keyfiyyət 

amilləri dəqiqləşməli, Azərbaycanın milli iqtisadi inkişafı ücün onun xarakterik xüsusiyyətləri 

öyrənilməlidir. Bunun özü isə rəqəmsal transformasiya və informasiya kommunikasiya texnolo-

giyalarının (İKT) ölkənin milli iqtisadiyyat subyektləri olan milli firma və şirkətlər tərəfindən strateji 

və taktiki baxımdan birgə mənimsənilməsi deməkdir. Rəqəmsal transformasiya yolu ilə İKT-nin 

strateji mənimsənilməsi bir qədər ümumi görünsə də, bütün hallarda ölkənin iqtisadi subyektlərinin 

həmin texnologiyalara malik olması və onlardan istifadə etmək qabiliyyətlərinin mövcudluğu konkret 

nəticəni ifadə edir. Çünki ölkəmizin milli iqtisadiyyatının subyektləri öz fəaliyyətlərinin konkret 

sahələrində malik olduqları texnologiyalardan istifadə edib nəticə əldə etməlidirlər. Müsbət və 

səmərəli nəticə o vaxt əldə oluna bilər ki, iqtisadi subyektlər üzrə hüquqi şəxslər fəaliyyətlərinin 

konkret sahələrində, məsələn, tədarük zəncirinin istənilən həlqəsinin, müştəri xidmətlərinin konkret 

növlərinin, bazar mexanizminin istənilən elementinin; rəqabətqabiliyyətinin və qiymətin yaranma-

sının struktur tərkib hissələrinin, risklərin idarə olunması alətlərinin və s. bu kimi sahələrin və 

yarımsahələrin fəaliyyəti həmin texnologiyalara uyğunlaşa bilsin. Uyğunlaşmanın yolları çox olsa da, 

hər halda səmərəli yol həmin prosesin əvvəlindən ilk addımın necə atılması və qarşıya qoyulan 

məqsədə çatmağın vəzifələrini hansı ardıcıllıqla yerinə yetirilməsi suallarına cavab verməklə tapıla 

bilər. Bu mənada rəqəmsal transformasiya prosesindən uğurla istifadə müasir informasiya kom-

munikasiya texnologiyalarına uyğun milli firma və şirkətlər bazarda gedən rəqabət mübarizəsinin 

imkanlarından istifadə edərək özünün fəaliyyət dairəsini genişləndirmək imkanı qazanır. Uğurla 

istifadə edə bilməyənlər isə iqtisadi və sosial çətinliklərlə qarşılaşır. 

Rəqəmsal transformasiyanın üstünlüyünü nəzərə almaq lazımdır. Son illərin (2022-ci il) hesab-

lamalarına görə müəyyən edilmişdir ki, rəqəmsal transformasiyanı həyata keçirməyə (mənim-

səməyə) imkan verən informasiya-kommunikasiya texnologiyalarına və servislərə sərf edilən xərclər 

2 trilyon dollardan çox olmuşdur. İl ərzində G20-nin 2000 şirkətinin büdcələrinin ən azı 10%-ni 

rəqəmsal transformasiya strategiyalarının tətbiqinə sərf edilməsi qeyd olunur (Şəkərəliyev, 2016; 

Quliyev, 2004). Müasir qlobal çağırışlara uyğun olaraq qeyd edilən arqument və rəqəmlər rəqəmsal 

transformasiya yolunun nə demək olduğunu və əhəmiyyətini açıb göstərir. Yəni həmin sahəyə 

yönəldilən xərclərin və həmin xərclərin investisiyalaşma imkanlarından istifadə etməmək qloballaşan 

dünyadan geridə qalmaq demək olsa da, bütün hallarda transformasiya prosesindən bəhrələnmək 

zərurəti qlobal çağırış kimi ölkələri, onların milli firma və şirkətlərini həmin çağırışa qoşulmağa 

məcbur edir. Əgər rəqəmsal transformasiya prosesinə öz büdcəsindən kifayət qədər vəsait ayıran 

firma və şirkətlər, sözsüz ki, son nəticədə nəinki daxili və daha çox isə xarici bazarlarda güclü mövqe 

tutmaq imkanları olacaq, bazarların marketinq tətqiqatında müştəri yönümünün öyrənilməsində daha 

səmərəli nəticə əldə edəcək, dayanıqlı artıma və məhsuldarlığa nail olacaqlar. 

Son vaxtlar iqtisadçı alimlər apardığı araşdırmalarda rəqəmsal transformasiya prosesinə yeniliklər 

gətirən, təcrübədə tətbiq imkanlarını artıran innovasiyalı fəaliyyət kimi baxır və bununla da istehsal 

amillərinin kombinasiyası vasitəsi ilə istehsalın texniki-iqtisadi göstəricilərinin səmərəliliyinin yük-

səldilməsi yolu kimi baxır, həmin yolda həyata keçirilən tədbirlərin konkret təcrübəyə birbaşa 

çıxmasını qeyd edirlər (Həsənov, 2010). Digər iqtisadçı alimlər isə həmin prosesə yalnız yenilik kimi 

yox, daha çox yeni texnika və texnologiyaya əsaslanan ixtiralar hesabına formalaşan çoxsaylı 

proseslərin məcmusu hesab edirlər. Başqa iqtisadçılar isə qeyd edirlər ki, yeniliklər, ixtiralar kimi yox 

kəşflər şəklində ola bilər. Onların fikrincə, kəşflər, ixtiralar, potentlər, ticarət nişanları, nou-hou-lar, 

bunların hamısı innovasiya proseslərinə aiddir (Əhmədov, 2003; Azərbaycan 2020, 2012). 

Sosial-iqtisadi və texniki-texnoloji dəyişikliyin başlıca amillərini rəqəmsal transformasiya özündə 

əks etdirməlidir. Təcrübə göstərir ki, rəqəmsal transformasiyanı sadəcə öyrənmək və onunla qarşılıqlı 

əlaqə və şərtlənmə halında olan texnologiyalardan istifadə etmək kifayət deyildir. Qlobal və milli 

səviyyələrdə baş verən soaial-iqtisadi və texniki-texnoloji dəyişikliklərin baş verməsinə təsir edən 

başlıca amillər müntəzəm öyrənilməli, onların təsir imkamlarının səbəb-nəticə əlaqələri qiymətlən-

dirilməlidir. Düzgün qiymətləndirmə üçün çoxsaylı amillər təsnifləndirilərək qruplaşdırılmalı və 

sistemli təhlil edilməlidir. Qruplaşdırma aşağıda qeyd olunan ardıcıllıqla aparıla bilər: 

• Elmi-tədqiqat və innovasiya-startapçı mühitin yaradılması. Belə mühit yeni elmi və təcrübi 

ideyaları, ixtiraları, səmərəli təşəbbüs və təklifləri irəli sürmək qabiliyyətinə malik olan yaradıcı və 

istedadlı mütəxəssisləri önə çıxarmaq imkanları yaradır. İmkanlar isə hər bir təşəbbüskar mütə-

xəssisdə potensial olaraq mövcuddur, onu aşkara çıxarmaq və reallaşdırmaq üçün isə İKT-rı köməyə 

gəlir. Yəni müasir texnologiyalar mürəkkəb informasiyaları qısa zaman kəsiyində təhlil edə bilir, 

tədqiqat aparan, innovasiya və yaxud startap layihələri hazırlayan, eyni zamanda reallaşdırmaq 

istəyən mütəxəssisə ilkin və düzgün istiqamət verir. Bu amil rəqəmsal transformasiya proseslərini 

tənzimləyəcək və daha səmərəli strateji istiqamətin konkret yollarını aşkarlayıb göstərəcək yüksək 

bilik və bacarığa malik mütəxəssislər olmasını tələb edir. 

• Maddi-texniki və fiziki kapitalın mövcudluğu. Bu amil rəqəmsal transformasiya prosesinin 

edə biləcəyi dəyişikliklərin və çevrilmələrin başlıca vasitəsi olur. Eyni zamanda fiziki (əsas) kapitalın 

və insan əməyinin də əhatə olunduğu texnologiyaları özündə birləşdirir. Daha konkret desək, iqtisadi-

biznes fəaliyyətində aparılan uçot və maliyyə hesabatlarında, audit xidmətlərində kağızlarla yerinə 

yetirilən əməliyyat sistemləri yalnız işçi qüvvəsinin deyil, əsasən informasiya texnologiyaları 

(kompüterlə) və buna uyğun olan proqram təminatları ilə yerinə yetirilə bilir. Bu amilin nəinki biznes 

və hətta iqtisadi fəaliyyətin digər sahələrində də güclü təsir imkanları vardır. 

• Milli-mənəvi, etnik-mentalitet dəyərlərin təsir imkanlarının artması. Müasir insanların ya-

şadıqları ərazi-məkan məhdudiyyətlərindən asılı olmayaraq fəaliyyət göstərdiyi sosial-iqtisadi şərait, 

onların əməyinin, yaradıcı fəaliyyətinin daxili məzmununda dayanan fiziki və mənəvi qabiliy-

yətlərinin məcmusu transformasiya proseslərinin mərkəzində dayanır. Bu mənada rəqəmsal transfor-

masiyanın yarada biləcəyi dəyişikliklər az və ya çox dərəcədə milli-mənəvi və hətta mədəni xüsu-

siyyət də daşıyır. Bu mənada Azərbaycanın milli iqtisadiyyatının daşıyıcıları qismində çıxış edəcək 

milli firma və şirkətlərin mütəxəssisləri transformasiya olunan texnologiyalarla işləməyi bacarmaqla 

yanaşı, həmin transformasiya prosesinin doğurduğu, formalaşdırdığı məntiqi gedişatı başa düşüb 

həmin texnologiyaların yeni nəsillərinin yaradılmasında ya birgə iştirak etməli, ya da sərbəst 

yaratmağa çalışmalıdırlar. 

Sxem 1. Milli iqtisadi inkişafda istehsal-texnoloji potensialın aşkara çıxarılmasının başlıca 

istiqamətləri 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Qeyd: sxem mövcud məlumatlar əsasında müəllif tərəfindən tərtib edilmişdir. 

 

Hazırda Azərbaycanın özəl və dövlət sektorunun firma və şirkətləri innovasiya sahəsində  

fəaliyyətlərini əlaqələndirir, eyni zamanda, ölkənin milli iqtisadi inkişafına geniş töhfə verə bilən 

tədqiqat və innovasiyaya meyilliliyin işlək mexanizminin qurulmasına çalışırlar. Meyillilik elə 

olmalıdır ki, hazırlanacaq və gələcəkdə tətbiq olunacaq innovasiya layihələri ölkənin milli biznes 

mühitinə ziyan vurmadan məqsədyönlü milli iqtisadi artıma və inkişafa təkan vermiş olsun (Abbasov, 

2005; Hüseynov, 2015). Azərbaycanın milli firma və şirkətlərinin təbii və iqtisadi potensialını nəzərə 

alaraq, onların mütəxəssisləri innovativ fikirli elm adamları ilə əməkdaşlığı daha da gücləndirməli, 

rəqəmsal transformasiyanın verə biləcəyi nailiyyətlərdən vaxtında, çevik və operativ bəhrələnməlidir 

ki, onlar ölkənin milli iqtisadiyyatının son iqtisadi nəticələrinə görə qlobal iqtisadiyyatda önəmli yer 

tuta bilsin. 

Daim dəyişən və yenilənən müasir dünyada rəqəmsal transformasiyanı uğurla mənimsəyən milli 

firma və şirkətlər gələcək istehsal-təsərrüfat fəaliyyətləri üçün düzgün strategiya formalaşdırsa, bir 

mənalı demək olar ki, onlar daxili və xarici bazarlarda öz məhsulları ilə rəqabət apara biləcək, 

səmərəli nəticələrə malik olacaqlar (Manafov, 1991; Kərimli, 2001; Osman, 2005). Nəticələr isə 

təcrübi olaraq həm iqtisadi və həm də sosial faydalarda öz ifadəsini tapa biləcəkdir. Əldə olunacaq 

həmin faydalardan aşağıdakıları xüsusi olaraq qeyd etmək olar: 

- Buraxılan məhsulun və göstərilən xidmətin əmək və xərc tutumu aşağı düşməklə milli firma 

və şirkətlər gəlirləri ilə xərclərini ödədikdən sonra daha çox mənfəət əldə etmək imkanları olacaqdır; 

- Texnologiyalardan daha çevik istifadə edib məhsuldarlığı davamlı artırmaq imkanı qazan-

maqla gəlirliliyin rentabellilik səviyyəsi artacaqdır; 

Milli istehsal-texnoloji potensial 

Rəqəmsallaşma səahəsində investisiya-innovasiya fəaliyyətinə 

maliyyə dəstəyi 

Milli sənaye sahələrində innovasiya və startap layihələrinin 

geniş tətbiqi ilə əlaqədar investisiya tədqiqat və innovasiya 

fəaliyyətinin iştirakçıları üçün əlverişli şərait yaratmaq 

Beynəlxalq standartlara uyğun rəqəmsallaşma sahəsində 

innovativ və startap bacarığı olan kadrlar hazırlamaq 

Vergi qanunvericiliyinin təkmilləşdirilməsi, inzibatçılıq 

maneələrinin azaldılması 

Milli innovasiya, tədqiqat startap, Tədqiqat və rəqəmsallaşma 

sahəsində böyük təcrübəsi olan ölkələrdən bəhrələnmək 

- Texnologiyaları yaradıcılıqla mənimsəməklə məhsuldarlığın dayanıqlı artımına kəmiyyətcə 

deyil, daha çox keyfiyyətcə, xüsusən yüksələn keyfiyyət göstəricilərinin çoxalmasına təminat verə 

biləcəkdir; 

- Milli iqtisadi inkişaf üçün rəqəmsal transformasiya prosesinə uyğunlaşma ilə əlaqədar for-

malaşacaq strateji hədəflərə çatmaq yolu asanlaşacaq, çevrilmə meylini sürətləndirəcək. 

 

Nəticə 
 

Rəqəmsal transformasiyadan düzgün bəhrələnməyin milli iqtisadi inkişafın davamlılığı ilə 

əlaqədar verə biləcəyi faydaya təsir edən dəyişən amillər çox olsa da, ölkənin hər bir milli firma və 

şirkəti həmin dəyişən amillərin sırasından elələrini seçib strateji idarəetmə çərçivəsinə salıb 

qiymətləndirməlidir ki, həmin amillər transformasiya yoluna bir başa dönüş etməyə imkan verə bilsin. 

Yuxarıda aparılan araşdırmalar və əldə olunan ümumiləşdirmələr əsasında rəqəmsal transformasiyanı 

hər bir ölkənin və onun milli firma və şirkətlərinin düzgün mənimsəməsi və milli iqtisadi inkişafın 

hərəkətverici iqtisadi amilinə çevrilməsinin konkret yollarını aşkarlamaq imkanı verir. Daha vacibi 

odur ki, rəqəmsal transformasiyanın mənimsənilməsi və ondan yaradıcılıqla bəhrələnmək yolunda 

Azərbaycanın milli firma və şirkətləri bir çox çətinliklərlə qarşılaşarlarsa, hər halda onların aradan 

qaldırılması  müəyyən zaman və məkan cərcivəsində tədricən öz həllini tapacaqdır. Həmin cətinliklər 

və onların aradan qaldırılması yolları barədə aşağıdakıları xüsusi olaraq qeyd etmək olar: 

Birinci, daha təkmil informasiya və kommunikasiya texnologiyalarının əldə olunması və tətbiqi 

xərcləri ilə bağlı maliyyə vəsaitlərinin kifayət etməməsi. Müasir İKT-lər innovasiya texnologi-

yalarına əsaslandığından, onlar milli firma və şirkətlərdən köklü dəyişiklik tələb edir. Bu proses isə 

daha çox investisiya yatırımları etdiyindən böyük xərc və yüksək ixtisaslı kadr potensialı, xüsusən 

insan kapitalı çətinliklərini yaradır; 

İkinci, rəqəmsal transformasiya prosesində daha təkmil texnologiyanı seçməkdə daha real məlu-

matın olmaması qeyri-müəyyənlik yaradır. Milli firma və şirkətlər transformasiya prosesində hansı 

texnologiyalar əldə etmək sualı ilə qarşılaşır və suala cavab tapmaqda çətinlik çəkirlər. Nəzərə alınır 

ki, İKT sistemi müntəzəm yenilənir, yenilikləri isə daim izləmək milli şirkətlər üçün əlçatan olmur 

və qısa zaman kəsiyində isə həmin operativ fəaliyyəti yerinə yetirmək çətin olur; 

Üçüncü, rəqəmsallaşma, xüsusən də rəqəmsal transformasiya prosesi çox saylı milli firma və 

şirkətlər üçün təhlükəsizlik riskini də ortaya qoyduğundan, təsərrüfat fəaliyyəti proseslərini rəqəm-

sala çevirməklə təhlükəsizlik riskinin böyük olduğu düşünülür. Belə düşüncə tərzi birmənalı qəbul 

edilə bilməz. Çünki müasir texnologiyalar informasiyaların daha etibarlı qorunmasına təminat verir. 

Lakin bir çox təsərrüfat rəhbərlərinin açıq, şəffaf dünyada bütün məlumatları lazımsız olaraq qorumaq 

cəhdləri onların qlobal çağırışlara uyğunlaşa bilməyini çətinləşdirir. 

Dördüncü, Azərbaycanın milli firma və şirkətləri istər ümumilikdə rəqəmsallaşma prosesinə və 

istərsə də ayrılıqda rəqəmsal transformasiya prosesinə uğurlu keçid üçün atılacaq ilkin və sonrakı 

addımların nəticələrini əvvəldən görməli, bunun üçün isə səmərəli strateji istiqaməti müəyyən 

etməlidir. Lakin təəssüflə deyək ki, Azərbaycanın milli şirkətləri səmərəli strategiya qurmaqda 

çətinlik çəkir. Çətinliyin öhdəsindən gəlmək üçün həmin sahədə dəyərli təcrübəsi olan xarici 

şirkətlərlə iş birliyi qurub əməkdaşlıq etməklə real nəticə qazanmağa səy göstərməlidirlər. Əks halda, 

lazımsız olan, ehtiyac duyulmayan məlumatlar əsasında strategiya qurulacaq və belə inkişaf xətti 

müsbət dinamika ilə deyil, mənfi dinamika ilə özünü göstərəcəkdir. 

Alqı-satqıda lizinq əməliyyatlarının təkmilləşdirilməsi 
 

Xülasə 
 

Müasir iqtisadi şəraitdə lizinq əməliyyatları alqı-satqı münasibətlərinin mühüm tərkib hissəsinə 

çevrilmişdir. Lizinq iqtisadi məzmununa görə, həm investisiya, həm də maliyyə vasitəçiliyi funksi-

yalarını birləşdirən mühüm alət kimi çıxış edir. Məqalədə lizinq əməliyyatlarının mahiyyəti, inkişaf 

mərhələləri, Azərbaycan Respublikasında mövcud vəziyyət və bu sahənin təkmilləşdirilməsi isti-

qamətləri elmi-nəzəri əsaslarla təhlil edilmişdir. Tədqiqat göstərir ki, ölkədə lizinq bazarının 

formalaşması prosesi hələ də institusional, hüquqi və maliyyə məhdudiyyətləri ilə üzləşir. Dövlət 

tərəfindən həyata keçirilən “Aqrolizinq” mexanizmi müsbət nəticələr versə də, bazar iştirakçılarının 

kapital resurslarına çıxışı məhduddur. Bu baxımdan, rəqəmsallaşma, hüquqi-normativ tənzim-

ləmələrin beynəlxalq standartlara uyğunlaşdırılması və vergi güzəştlərinin genişləndirilməsi mühüm 

prioritet kimi dəyərləndirilir. Nəticələr göstərir ki, lizinq əməliyyatlarının təkmilləşdirilməsi real 

sektorun investisiya fəallığını artırır, iqtisadi artımı stimullaşdırır və dövlət-özəl tərəfdaşlığının 

gücləndirilməsinə şərait yaradır. 

Açar sözlər: lizinq, alqı-satqı, investisiya, rəqəmsallaşma, iqtisadi inkişaf 

Improving Leasing Transactions in Purchase and Sale 
 

Abstract 
 

In the modern economic environment, leasing operations have become an integral part of 

purchase and sale relations. Leasing serves as a key instrument that combines both investment and 

financial intermediation functions. This article analyzes the essence, development stages, current 

situation, and improvement directions of leasing operations in the Republic of Azerbaijan based on 

scientific and theoretical approaches. The research reveals that the formation of the leasing market in 

Azerbaijan still faces institutional, legal, and financial constraints. Although the state program 

“Agroleasing” has achieved certain positive outcomes, market participants’ access to capital 

resources remains limited. Therefore, digitalization, alignment of legal frameworks with international 

standards, and expansion of tax incentives are considered essential priorities. The findings show that 

improving leasing operations enhances investment activity in the real sector, stimulates economic 

growth, and contributes to the strengthening of public-private partnerships. 

Giriş 
 

Müasir iqtisadi münasibətlər sistemində lizinq mexanizmi investisiya fəaliyyətinin mühüm 

komponentlərindən birinə çevrilmişdir. Qlobal iqtisadiyyatda baş verən struktur dəyişikliklər, tex-

noloji modernləşmə və rəqəmsallaşma prosesləri müəssisələrin əsas fondlara çıxış imkanlarını geniş-

ləndirməyi, innovasiyaların maliyyələşmə mənbələrinin diversifikasiyasını zəruri etmişdir. Bu 

baxımdan lizinq əməliyyatları kapital qoyuluşlarının səmərəliliyini artıran, alqı-satqı münasibətlərini 

maliyyə vasitəçiliyi səviyyəsində birləşdirən mühüm alət kimi çıxış edir. 

Lizinq, iqtisadi mahiyyətinə görə, istehsal vasitələrinin sahibkarlıq subyektlərinə müəyyən 

müddətə icarəyə verilməsi, eyni zamanda, alqı-satqı və kredit münasibətlərinin sintezini özündə 

birləşdirən kompleks mexanizmdir (Fabozzi & Modigliani, 2010; Leaseurope, 2023; World Bank, 

2022). Bu mexanizm müəssisələrə ilkin kapital çatışmazlığı şəraitində texnoloji modernizasiya 

aparmaq, avadanlıqları əldə etmək və istehsal gücünü artırmaq imkanı verir. Nəticə etibarilə, lizinq 

əməliyyatları real sektorun maliyyələşməsində mühüm alternativ alət rolunu oynayır və iqtisadi 

artımın davamlılığını təmin edir. 

Tədqiqat 

Azərbaycan Respublikasında lizinq münasibətlərinin formalaşması və inkişafı 1990-cı illərin 

ortalarından başlayaraq dövlətin iqtisadi siyasətində mühüm istiqamətlərdən birinə çevrilmişdir. 

1994-cü ildə qəbul edilən “Lizinq haqqında” Qanun və sonrakı illərdə həyata keçirilən institusional 

islahatlar bu sahədə hüquqi-normativ bazanı formalaşdırmış, lizinq şirkətlərinin fəaliyyətini 

tənzimləyən mühüm mexanizmləri müəyyən etmişdir. 2000-ci illərin sonlarından etibarən 

“Aqrolizinq” ASC-nin yaradılması, kənd təsərrüfatı texnikasının lizinq yolu ilə fermerlərə təqdim 

olunması və dövlətin bu sahəyə yönəltdiyi subsidiyalar lizinq bazarının genişlənməsinə şərait 

yaratmışdır. 

Bununla yanaşı, lizinq sektorunun institusional strukturunda hələ də bir sıra problemlər qalmaq-

dadır. Əsas çətinliklər kimi aşağı maliyyə resursları, kommersiya banklarının lizinq əməliyyatlarına 

az maraq göstərməsi, lizinq müqavilələrinin hüquqi icra mexanizmlərinin qeyri-səmərəliliyi, 

həmçinin vergi və uçot məsələlərinin tam tənzimlənməməsi göstərilə bilər. Bazar iştirakçılarının 

maliyyə savadlılığının və risk idarəetmə qabiliyyətinin yetərincə olmaması da lizinq münasibətlərinin 

inkişaf tempini məhdudlaşdırır. 

Beynəlxalq təcrübə göstərir ki, inkişaf etmiş ölkələrdə lizinq əməliyyatları ümumi investisiya 

qoyuluşlarının 20-30 faizini təşkil edir. Avropa İttifaqı ölkələrində lizinq bazarı kiçik və orta sahib-

karlığın (KOS) əsas maliyyə mənbələrindən biri kimi çıxış edir (Leaseurope, 2023; İmamverdiyev, 

2025; Khayyer, 2015). OECD-nin 2023-cü il hesabatına əsasən, lizinq alətləri KOS-ların avadanlıq 

və texnoloji yeniliklərə çıxışını 2,3 dəfə artırır. Bu modelin Azərbaycan iqtisadiyyatına adaptasiyası 

lizinq əməliyyatlarının səmərəliliyinin artırılması və iqtisadi strukturun diversifikasiyası baxımından 

xüsusi əhəmiyyət daşıyır. 

Hazırkı dövrdə rəqəmsallaşma, elektron sənəd dövriyyəsi və maliyyə texnologiyalarının (fintech) 

inkişafı lizinq əməliyyatlarının avtomatlaşdırılması və şəffaflığının təmin edilməsi üçün yeni im-

kanlar açır. Rəqəmsal lizinq platformalarının tətbiqi, elektron müqavilə sistemləri və blokçeyn əsaslı 

əməliyyat izləmə mexanizmləri lizinq bazarının dayanıqlılığını və etibarlılığını artırır. Bu məqalənin 

məqsədi Azərbaycan Respublikasında lizinq əməliyyatlarının alqı-satqı münasibətləri çərçivəsində 

təkmilləşdirilməsi, bu əməliyyatların iqtisadi səmərəliliyinin artırılması, institusional və rəqəmsal 

mexanizmlərin elmi əsaslarının işlənməsidir. 

Tədqiqatın aktual olması, ilk növbədə, ölkə iqtisadiyyatının qeyri-neft sektorunda dayanıqlı 

inkişafın təmin olunması, real sektorun innovativ maliyyə alətlərinə çıxışının genişləndirilməsi və 

“Azərbaycan 2030: Milli Prioritetlər” sənədində müəyyən edilən məqsədlərlə bağlıdır. Bu baxımdan 

lizinq münasibətlərinin alqı-satqı mexanizmləri ilə uzlaşdırılması və beynəlxalq təcrübəyə əsaslanan 

yeni idarəetmə modellərinin formalaşdırılması zərurəti aktuallığını qorumaqdadır. 

Tədqiqatın məqsədi Azərbaycanda lizinq əməliyyatlarının alqı-satqı sistemində iqtisadi və 

təşkilati xüsusiyyətlərini təhlil edərək, onların səmərəliliyini artırmağa xidmət edən elmi təkliflər irəli 

sürməkdir. Tədqiqatın məqsədi lizinqin bazar iqtisadiyyatındakı rolu, investisiya mühitinə təsiri və 

dövlətin maliyyə siyasətindəki əhəmiyyətinin müəyyənləşdirilməsi ilə sıx əlaqəlidir. 

Tədqiqatın mahiyyəti lizinq əməliyyatlarının: 

- sahibkarların kapitala çıxış imkanlarını genişləndirən iqtisadi alət kimi funksiyasını; 

- alqı-satqı prosesində maliyyə vasitəçiliyinin yeni forması kimi rolunu; 

- hüquqi, rəqəmsal və fiskal mexanizmlərinin təkmilləşdirilməsini öyrənməkdən ibarətdir. 

Araşdırmanın məqsədini reallaşdırmaq üçün aşağıdakı tədqiqat vəzifələri müəyyən edilmişdir: 

- Lizinq əməliyyatlarının iqtisadi və hüquqi mahiyyətini elmi-nəzəri baxımdan izah etmək; 

- Alqı-satqı münasibətlərində lizinqin rolu və tətbiq xüsusiyyətlərini araşdırmaq; 

- Azərbaycan Respublikasında lizinq bazarının inkişaf meyillərini, əsas iştirakçılarını və 

struktur problemlərini təhlil etmək; 

- Lizinq fəaliyyətinin normativ-hüquqi bazasını beynəlxalq təcrübə ilə müqayisə etmək; 

- Lizinq əməliyyatlarında rəqəmsallaşma, avtomatlaşdırılmış hesabat və elektron müqavilə 

sistemlərinin tətbiqi imkanlarını qiymətləndirmək; 

- OECD, Dünya Bankı və Leaseurope təcrübəsi əsasında lizinqin inkişafı üçün uyğunlaşdırılmış 

modellər təklif etmək; 

- Azərbaycanda lizinq bazarının səmərəliliyini artırmaq məqsədilə dövlət-özəl tərəfdaşlığı və 

vergi stimullarının optimallaşdırılması üzrə təkliflər işləmək. 

Tədqiqatın obyekti və predmeti. Obyekti: Azərbaycan Respublikasında fəaliyyət göstərən lizinq 

şirkətləri, bank sektorunun lizinq əməliyyatları, “Aqrolizinq” ASC və digər maliyyə vasitəçiləri. 

Predmeti: Lizinq əməliyyatlarının iqtisadi mexanizmləri, alqı-satqı proseslərində tətbiqi və onların 

təkmilləşdirilmə istiqamətləri. 

Bu tədqiqatın elmi-nəzəri əsasını lizinq və investisiya fəaliyyətinin maliyyələşməsi sahəsində 

aparılmış yerli və beynəlxalq elmi araşdırmalar, iqtisadi nəzəriyyələrin müddəaları və hüquqi-

normativ aktlar formalaşdırır. Metodoloji yanaşmalar aşağıdakılardan ibarətdir: 

Analitik və müqayisəli təhlil metodu: Azərbaycan və xarici ölkələrdə lizinq bazarının inkişaf 

göstəricilərinin müqayisəsi üçün; 

İnduksiya və deduksiya metodu: ümumi iqtisadi qanunauyğunluqlardan konkret lizinq mexanizm-

lərinə keçidi təmin etmək üçün; 

İqtisadi-statistik metod: lizinq bazarının həcmi, investisiya yönümləri və struktur göstəricilərinin 

təhlili üçün; 

Sintez və sistemləşdirmə metodu: əldə olunan nəticələr əsasında konseptual təkliflərin formalaş-

dırılması üçün. 

Tədqiqatda həm normativ-hüquqi sənədlər (Azərbaycan Respublikasının “Lizinq haqqında” 

Qanunu, 2014; Mülki Məcəllə, n.d.; “Aqrolizinq” ASC, 2023), həm də beynəlxalq təşkilatların 

(OECD, Dünya Bankı, EBRD, Leaseurope) hesabatları əsas istinad mənbələri kimi istifadə 

edilmişdir. 

 

Nəticə 
 

Aparılmış tədqiqat nəticəsində müəyyən edilmişdir ki, lizinq əməliyyatları müasir iqtisadi 

sistemdə alqı-satqı münasibətlərinin ayrılmaz tərkib hissəsinə çevrilmişdir. Lizinq mexanizmi yalnız 

əsas vəsaitlərin icarəyə verilməsi forması deyil, eyni zamanda, investisiya və maliyyə vasitəçiliyinin 

mühüm alətidir (Səfərova, 2023; Leaseurope, 2023; Azərbaycan Respublikası İqtisadiyyat Nazirliyi, 

2024; EBRD, 2020). O, sahibkarların maliyyə resurslarına çıxış imkanlarını artırmaqla, real sektorun 

dinamik inkişafını təmin edir. 

Azərbaycan iqtisadiyyatında lizinq bazarının inkişafı istiqamətində dövlətin atdığı addımlar – 

“Lizinq haqqında” Qanunun qəbulu, “Aqrolizinq” ASC-nin fəaliyyəti, vergi güzəştləri və investisiya 

təşviqi tədbirləri – müəyyən müsbət nəticələr vermişdir. Lakin lizinq sektorunun institusional və 

hüquqi mühitində hələ də sistemli islahatlara ehtiyac qalmaqdadır. Maliyyə bazarının məhdudluğu, 

lizinq şirkətlərinin kapital çatışmazlığı, informasiya və rəqəmsal infrastrukturların zəif inkişafı bu 

bazarın tam potensialının reallaşmasına mane olur. 

Dünya təcrübəsi göstərir ki, lizinq əməliyyatlarının rəqəmsallaşdırılması, elektron müqavilə 

sistemlərinin tətbiqi, blokçeyn əsaslı şəffaf əməliyyat izləmə mexanizmlərinin yaradılması əməliyyat 

xərclərini azaldır və bazar etimadını gücləndirir. OECD və Leaseurope hesabatlarında da göstərildiyi 

kimi, lizinq mexanizmlərinin rəqəmsal inteqrasiyası KOS-ların (kiçik və orta sahibkarlığın) maliy-

yələşmə imkanlarını genişləndirir və iqtisadi artıma müsbət təsir göstərir. 

Azərbaycan üçün bu istiqamətdə prioritet addımlar aşağıdakılardan ibarət olmalıdır: 

Lizinq bazarının hüquqi-normativ çərçivəsinin beynəlxalq standartlara uyğunlaşdırılması; 

Dövlət-özəl tərəfdaşlığı çərçivəsində lizinq layihələrinin stimullaşdırılması; 

Maliyyə və vergi güzəştləri mexanizmlərinin gücləndirilməsi; 

Lizinq əməliyyatlarında rəqəmsal texnologiyaların – xüsusilə e-imza və blokçeyn sistemlərinin – 

tətbiqinin təşviqi; 

Lizinq şirkətləri və bank sektoru arasında koordinasiyanın artırılması. 

Əldə olunan nəticələrə əsasən, lizinq əməliyyatlarının təkmilləşdirilməsi alqı-satqı münasi-

bətlərinin səmərəliliyini artırmaqla yanaşı, ümumi iqtisadi artımın sürətləndirilməsinə və rəqabət-

qabiliyyətli biznes mühitinin formalaşmasına mühüm töhfə verir. Bu istiqamətdə aparılacaq kom-

pleks islahatlar və rəqəmsal həllərin tətbiqi ölkədə lizinq bazarının dayanıqlı inkişafını təmin edə 

bilər. 

Yaşıl enerjiyə keçid və enerji təhlükəsizliyi:  

Azərbaycanın strateji prioritetləri 
 

Xülasə 
 

Məqalə Azərbaycanın enerji təhlükəsizliyi və yaşıl enerjiyə keçid strategiyasını təqdim edir. XXI 

əsrin qlobal enerji transformasiyası kontekstində bərpa olunan enerji, karbon emissiyalarının 

azaldılması və enerji infrastrukturunun modernləşdirilməsi ölkənin strateji prioritetlərindəndir. 

Məqalədə enerji balansı, bərpa olunan enerji potensialı, enerji diplomatiyası və “yaşıl enerji zonaları” 

təşəbbüsləri analiz edilir. Həmçinin, dövlət-özəl tərəfdaşlığı, beynəlxalq əməkdaşlıq və texnoloji 

innovasiyaların rolu vurğulanır. Yaşıl enerji siyasəti Azərbaycanın uzunmüddətli iqtisadi, ekoloji və 

geosiyasi dayanıqlığını təmin edən strateji vasitə kimi qiymətləndirilir. 

Açar sözlər: enerji təhlükəsizliyi, yaşıl enerji, bərpa olunan enerji, enerji diplomatiyası, enerji 

transformasiyası 

Transition to Green Energy and Energy Security:  

Strategic Priorities of Azerbaijan 
 

Abstract 
 

This article presents Azerbaijan’s strategy for energy security and green energy transition. In the 

context of 21st-century global energy transformation, renewable energy development, carbon 

reduction, and energy infrastructure modernization are strategic priorities. The paper analyzes the 

country’s energy balance, renewable energy potential, energy diplomacy, and “Green Energy Zones.” 

Public–private partnerships, international cooperation, and technological innovation are highlighted. 

The green energy policy is assessed as a strategic tool for Azerbaijan’s long-term economic, 

ecological, and geopolitical sustainability. 

Keywords: Energy security, green energy, renewable energy, energy diplomacy, energy 

transformation 

 

Giriş 
 

Yaşıl enerjiyə keçidin nəzəri və qlobal əsasları. XXI əsrdə qlobal iqtisadi inkişafın davamlılığı 

enerji sektorunun transformasiyası – yaşıl enerjiyə keçid ilə əlaqələndirilir. Bu model ətraf mühitə 

minimal təsir göstərən, karbon emissiyalarını azaldan və günəş, külək, su, biokütlə kimi bərpa olunan 

mənbələrə əsaslanan enerji sistemidir. Yaşıl enerji yalnız ekoloji fayda vermir, həm də iqtisadi və 

sosial rifahın uzunmüddətli dayanıqlığını təmin edən strateji zərurət hesab olunur. 

Enerji təhlükəsizliyi dövlətlərin iqtisadi və siyasi sabitliyinin əsas amilidir. Fosil yanacaqlardan 

yüksək asılılıq ölkələri qiymət dəyişkənliyinə və geosiyasi risklərə qarşı həssas edir. Yaşıl enerjiyə

 keçid isə enerji mənbələrinin diversifikasiyasını, enerji səmərəliliyinin artırılmasını və yerli 

resurslardan rasional istifadənin güclənməsini təmin edərək enerji təhlükəsizliyinin yeni mərhələsini 

formalaşdırır. 

Beynəlxalq səviyyədə Paris Sazişi və BMT-nin SDG 7 hədəfi bu transformasiyanı dəstəkləyir. 

Bir çox ölkələr 2050-ci ilə qədər karbon neytrallığına nail olmağı planlaşdırır, Avropa İttifaqının 

“Yaşıl Razılaşma” strategiyası, ABŞ və Asiya ölkələrinin hədəfləri isə yaşıl keçidin qlobal prioritetə 

çevrildiyini göstərir. 

Bərpa olunan enerji sahəsi həm də yeni iqtisadi imkanlar açır. IEA-ya görə, 2030-cu ilədək yaşıl 

enerji sahəsində milyonlarla yeni iş yeri yaranacaq, enerji saxlama, ağıllı şəbəkələr, hidrogen və 

rəqəmsal idarəetmə kimi texnologiyalar sürətlə inkişaf edəcəkdir. Bərpa olunan enerji sahəsinə 

qoyulan investisiyalar uzunmüddətli dövrdə xərcləri azaldır və enerji müstəqilliyini gücləndirir. Yaşıl 

hidrogen, elektrik nəqliyyatı və enerji saxlama sistemləri kimi yeni dəyər zəncirləri isə iqtisadi 

diversifikasiyanı təşviq edir. 

Nəticə etibarilə, yaşıl enerjiyə keçid ekoloji dayanıqlıq və enerji təhlükəsizliyini birləşdirir: 

karbon emissiyalarını azaldır, enerji mənbələrini çoxşaxələndirir və geosiyasi risklərə qarşı davam-

lılığı artırır. 

Tədqiqat 

Azərbaycanın enerji təhlükəsizliyi: mövcud vəziyyət və çağırışlar. Azərbaycan regionda əsas 

enerji ölkəsi olmaqla yanaşı, qlobal enerji keçidi fonunda siyasətini yeniləməkdədir. Neft-qaz sektoru 

enerji istehsalının böyük hissəsini təşkil etsə də, 2030-cu ilə qədər bərpa olunan enerjinin elektrik 

istehsalında payının 30%-ə çatdırılması hədəflənir. Ölkə 23000 MVt günəş və 3000 MVt külək 

potensialına malikdir; Abşeron, Qarabağ–Şərqi Zəngəzur və Naxçıvan əsas prioritet zonalardır. 

Enerji təhlükəsizliyi Azərbaycanın milli siyasətində əsas istiqamətdir və enerji infrastrukturunun 

etibarlılığı, marşrutların təhlükəsizliyi və enerji səmərəliliyi ilə tamamlanır. Azərbaycan daxili enerji 

təminatında özünü tam təmin edir və artıq həcmləri ixrac edir. BTC, Cənub Qaz Dəhlizi və digər 

kəmərlər ölkəni etibarlı enerji tərəfdaşına çevirir. Dəhliz Avropanın enerji şaxələndirməsinə töhfə 

verərək Azərbaycanın geosiyasi rolunu möhkəmləndirir. 

Yeni mərhələdə Azərbaycan enerji diplomatiyasını yaşıl istiqamətdə genişləndirir. Xəzərdə külək 

enerjisi layihələri və “Yaşıl Enerji Dəhlizi” sazişi yaşıl elektrik ixracının əsasını qoyur. 

Bununla belə, bir sıra risklər mövcuddur: 

• enerji istehsalının mineral yanacaqlara yüksək bağlılığı; 

• infrastrukturun köhnəlməsi; 

• enerji qiymətlərinin dəyişkənliyi nəticəsində fiskal risklər; 

• bərpa olunan enerji layihələrində maliyyələşmə və institusional məhdudiyyətlər. 

Bu çətinlikləri aradan qaldırmaq üçün qəbul edilmiş qanunvericilik və Masdar, ACWA Power 

kimi şirkətlərlə əməkdaşlıq enerji keçidinin praktiki təməlini formalaşdırır. Qarabağ və Şərqi 

Zəngəzurda yaradılan yaşıl enerji zonaları bu strategiyanın regional modelinə çevrilməkdədir. 

Nəticə olaraq, Azərbaycanın enerji təhlükəsizliyinin gələcək mərhələsi ənənəvi resurslardan əldə 

edilən gəlirlərin yaşıl enerji infrastrukturuna yönəldilməsi və enerji sisteminin ekoloji-texnoloji daya-

nıqlığının gücləndirilməsi ilə bağlıdır. Ölkə tədricən sadəcə enerji ixracatçısı deyil, enerji transfor-

masiyasının regional liderinə çevrilməyi hədəfləyir. 

Yaşıl enerjiyə keçid istiqamətində milli strategiyalar və layihələr. Azərbaycan enerji sektorunda 

son illərdə həyata keçirilən islahatlar ölkənin uzunmüddətli inkişaf strategiyasının yeni mərhələsini 

formalaşdırır. Bu mərhələdə əsas hədəf “yaşıl enerjiyə keçid” və enerji təhlükəsizliyinin təmin 

edilməsidir. Ölkə enerji siyasətini karbon neytral iqtisadiyyat prinsiplərinə uyğunlaşdıraraq həm 

daxili dayanıqlığı, həm də beynəlxalq rəqabət qabiliyyətini artırmağı planlaşdırır (Azərbaycan 

Respublikası Energetika Nazirliyi, 2023; İİTKM, 2025). 

“Azərbaycan 2030: sosial-iqtisadi inkişafa dair Milli Prioritetlər” sənədində yaşıl iqtisadiyyat və 

bərpa olunan enerji strateji istiqamətlər kimi göstərilmiş, “Enerji səmərəliliyi haqqında” və “Bərpa 

olunan enerji mənbələrindən istifadə haqqında” qanunlar isə bu sahədə hüquqi bazanı formalaş-

dırmışdır. Məqsəd 2030-cu ilə qədər elektrik istehsalında bərpa olunan enerjinin payını minimum 

30%-ə çatdırmaqdır. 

Azad edilmiş ərazilərin “yaşıl enerji zonası” kimi inkişaf etdirilməsi xüsusi önəm daşıyır. Qarabağ 

və Şərqi Zəngəzur bölgələrində günəş və külək enerjisi layihələri həyata keçirilir, enerji saxlama 

sistemləri və ağıllı şəbəkələr tətbiq olunur (“Yaşıl enerji zonalarının yaradılması üzrə dövlət proqramı 

(2023-2030)”, 2023). 

Beynəlxalq əməkdaşlıq da aktiv şəkildə aparılır. 2022-ci ildə Azərbaycan, Gürcüstan, Macarıstan 

və Rumıniya “Yaşıl Enerji Dəhlizi” sazişini imzalayaraq Xəzər dənizində istehsal ediləcək külək 

enerjisinin Avropaya ötürülməsini təmin edir. Ən böyük layihələrdən biri BƏƏ-nin “Masdar” şirkəti 

ilə Qaradağ Günəş Elektrik Stansiyası (230 MVt), digəri isə Səudiyyə Ərəbistanının “ACWA Power” 

şirkəti ilə Xızı–Abşeron Külək Elektrik Stansiyasıdır (Azərbaycanın yaşıl enerji siyasəti və COP29 

hazırlıqları, 2025; Yaşıl inkişaf və enerji təhlükəsizliyi, 2024; Qasımova, 2024). 

Azərbaycan, həmçinin, EBRD, ADB və Dünya Bankı kimi beynəlxalq maliyyə institutları ilə 

əməkdaşlıq edir (EBRD, 2024). Dövlət-özəl tərəfdaşlığı modeli və “bir pəncərə” prinsipi vasitəsilə 

bərpa olunan enerji layihələrinin icrası sadələşdirilib. 2025-2030-cu illərdə əlavə 1 500 MVt bərpa 

olunan enerji gücünün istifadəyə verilməsi planlaşdırılır. Gələcəkdə ölkə yalnız günəş və külək, həm 

də yaşıl hidrogen istehsalına yönəlməyi planlaşdırır. Xəzər dənizinin potensialı ixrac yönümlü yaşıl 

hidrogen bazasının formalaşmasına imkan verir. Bu transformasiya Azərbaycanın ənənəvi enerji 

ixracatçısından regional “yaşıl enerji mərkəzinə” çevrilməsinə xidmət edir və iqtisadi diversifikasiya 

ilə enerji təhlükəsizliyini təmin edir. 

Yaşıl enerjiyə keçid istiqamətində milli strategiyalar və layihələr. Azərbaycan enerji sektorunda 

aparılan son islahatlar uzunmüddətli inkişaf strategiyasının yeni mərhələsini – “yaşıl enerjiyə keçid” 

və enerji təhlükəsizliyinin təmin edilməsini – formalaşdırır. Ölkə enerji siyasətini karbon neytral 

iqtisadiyyat prinsiplərinə uyğunlaşdıraraq daxili dayanıqlığı və beynəlxalq rəqabət qabiliyyətini 

gücləndirməyi hədəfləyir (AR Energetika Nazirliyi, 2023; İİTKM, 2025; Azerbaijan outlines COP29 

priorities, to launch climate finance fund, 2025). 

“Azərbaycan 2030” Milli Prioritetləri və müvafiq qanunlar bərpa olunan enerji və enerji 

səmərəliliyini strateji istiqamət kimi müəyyən edib. Məqsəd 2030-cu ilə qədər elektrik istehsalında 

bərpa olunan enerjinin payını minimum 30%-ə çatdırmaqdır. Azad edilmiş ərazilərin “yaşıl enerji 

zonası” kimi inkişafı, günəş və külək layihələri, enerji saxlama sistemləri və ağıllı şəbəkələr bu 

strategiyanın əsas komponentləridir (“Yaşıl enerji zonalarının yaradılması üzrə dövlət proqramı 

(2023-2030)”, 2023). Beynəlxalq əməkdaşlıq da genişləndirilib. “Yaşıl Enerji Dəhlizi” sazişi Xəzər 

dənizində istehsal ediləcək külək enerjisinin Avropaya ötürülməsini təmin edir. Qaradağ Günəş 

Elektrik Stansiyası (230 MVt, “Masdar”) və Xızı–Abşeron Külək Elektrik Stansiyası (240 MVt, 

“ACWA Power”) əsas layihələrdir (Azərbaycanın yaşıl enerji siyasəti və COP29 hazırlıqları, 2025; 

Qasımova, 2024; Mammadzada, & Akbarova, 2025; Zakernezhad, Soleimani, & Mohabbati, 2024; 

How AI is transforming the Azerbaijan energy sector, 2025). EBRD, ADB və Dünya Bankı ilə 

əməkdaşlıq və dövlət-özəl tərəfdaşlığı modeli bərpa olunan enerji layihələrinin icrasını sadələşdirir 

və 2025-2030-cu illərdə əlavə 1 500 MVt gücün istifadəyə verilməsini hədəfləyir. 

Gələcəkdə Azərbaycan həm günəş və külək, həm də yaşıl hidrogen istehsalına yönəlir. Bu, ölkəni 

ənənəvi enerji ixracatçısından regional “yaşıl enerji mərkəzinə” çevirərək iqtisadi diversifikasiyanı 

və enerji təhlükəsizliyini təmin edir. 

 

Nəticə 
 

Azərbaycanın enerji sektoru iqtisadi inkişafda aparıcı rol oynayır, lakin qlobal tendensiyalar 

enerji hasilatından əlavə, sistemin dayanıqlığı və ekoloji təhlükəsizliyin təmin edilməsini tələb edir. 

Yaşıl enerjiyə keçid enerji təhlükəsizliyini möhkəmləndirir, iqtisadi şaxələndirməni, texnoloji 

yenilənməni və ekoloji tarazlığı təşviq edir (Həsənov, 2023; Kausar, 2025; Əliyev, 2022; Global 

Green Growth Institute, 2023). Ölkə bərpa olunan enerji – günəş, külək, hidro və bioenerji 

potensialını səmərəli istifadə etməklə daxili tələbatı qarşılayır, ixrac imkanlarını genişləndirir və 

enerji asılılığını azaldır. Yaşıl enerji sahəsi innovasiyaların, yüksək texnologiyaların və yeni iş 

yerlərinin artmasına, regional inkişafın stimullaşdırılmasına xidmət edir. Lakin yüksək ilkin 

investisiyalar, texnoloji asılılıq və infrastrukturun tam formalaşmaması qısa müddətdə effektiv 

nəticələri çətinləşdirir; sosial-iqtisadi təsirlər də balanslı idarə olunmalıdır. Enerji təhlükəsizliyinin 

təminində əsas prioritetlər bunlardır: mənbələrin diversifikasiyası, enerji səmərəliliyi, infrastrukturun 

rəqəmsallaşdırılması və regional əməkdaşlıq. Praktiki təkliflərə isə hüquqi baza və vergi güzəştlərinin 

təkmilləşdirilməsi, dövlət–özəl tərəfdaşlığı, beynəlxalq əməkdaşlıq və yaşıl enerji üzrə elmi-təhsil 

investisiyaları daxildir. 

Gələcək tədqiqat istiqamətləri: bölgələr üzrə bərpa olunan enerji potensialının səmərəliliyi, yerli 

texnologiya istehsalı, enerji keçidinin sosial-iqtisadi təsirləri və yaşıl maliyyə alətlərinin milli 

iqtisadiyyata inteqrasiyası. Bu araşdırmalar yaşıl iqtisadiyyat modelinə keçidi sürətləndirəcək və 

enerji siyasətinin elmi əsaslarla təkmilləşdirilməsinə töhfə verəcəkdir. 

Post-münaqişə bölgələrində aqrar sahibkarlığın inkişafında insan  

kapitalının və institusional mexanizmlərin rolu 
 

Xülasə 
 

Post-münaqişə şəraitində iqtisadi fəaliyyətin bərpası və regionların dayanıqlı inkişafının təmin 

olunması Azərbaycanın qarşısında duran əsas strateji vəzifələrdəndir. Bu kontekstdə aqrar sahib-

karlığın inkişafında insan kapitalının formalaşdırılması və institusional mexanizmlərin səmərəliliyi 

xüsusi əhəmiyyət daşıyır. Məqalədə bu amillərin qarşılıqlı təsiri nəzərdən keçirilir, Qarabağ və Şərqi 

Zəngəzur bölgələrində aparılan təhlillər əsasında insan kapitalının keyfiyyəti, peşə hazırlığı, 

idarəetmə səmərəliliyi və infrastruktur təminatı kimi əsas istiqamətlər qiymətləndirilir. Tədqiqat 

nəticələri göstərir ki, innovativ təlim modellərinin tətbiqi, kənd təsərrüfatında rəqəmsal texnolo-

giyaların genişləndirilməsi və idarəetmədə şəffaflıq aqrar sektorun dirçəldilməsinə mühüm töhfə 

verir. Dövlət və özəl sektor əməkdaşlığının gücləndirilməsi, regionlarda peşə təhsili mərkəzlərinin 

yaradılması və resursların səmərəli bölgüsü dayanıqlı sahibkarlığın formalaşması üçün əsas 

mexanizmlər kimi dəyərləndirilir. 

Gafar Baghirov 

Baku Business University 

PhD in Economics 

https://orcid.org/0000-0001-9912-5353 

qafar.baghirov@gmail.com  

 

The Role of Human Capital and Institutional Mechanisms in the 

Development of Agrarian Entrepreneurship in Post-Conflict Regions 
 

Abstract 
 

The restoration of economic activity and sustainable regional development in post-conflict 

Azerbaijan is a strategic national objective. In this context, the formation of human capital and the 

efficiency of institutional mechanisms play a critical role in fostering agrarian entrepreneurship. The 

article examines the interaction of these factors and evaluates key components such as the quality of 

human resources, vocational training, management efficiency, and infrastructure readiness based on 

the cases of Karabakh and East Zangezur. Findings suggest that the introduction of innovative training 

models, expansion of digital technologies in agriculture, and enhancement of transparency in 

governance contribute significantly to rural economic revitalization. Strengthening public–private 

partnerships, establishing regional vocational education centers, and improving resource allocation 

are considered essential mechanisms for developing sustainable agrarian entrepreneurship. 

Keywords: human capital, agrarian entrepreneurship, institutional development, post-conflict, 

sustainable economy

Giriş 
 

Azərbaycanın işğaldan azad edilmiş ərazilərində iqtisadi həyatın bərpası, sosial rifahın təmin 

edilməsi və əhalinin doğma torpaqlara geri qayıdışı ölkənin başlıca milli prioritetlərindən biridir. 

Uzunmüddətli işğal dövründə bu ərazilərdə demoqrafik balans pozulmuş, infrastruktur dağıdılmış, 

iqtisadi fəaliyyət tam dayanmış və insan kapitalı ciddi itkilərə məruz qalmışdır (İmanov, 2021). 2020-

ci ildən sonra əldə edilmiş qələbə yalnız ərazi bütövlüyünün bərpası deyil, həm də yeni sosial-iqtisadi 

sistemin qurulması üçün strateji imkanlar açmış, azad olunmuş ərazilərin milli iqtisadiyyata reinteq-

rasiyasını aktuallaşdırmışdır. 

Azərbaycan Respublikasının Prezidenti tərəfindən təsdiq edilmiş “Böyük Qayıdışa dair I Dövlət 

Proqramı” bu proses üçün əsas siyasi-iqtisadi çərçivə kimi çıxış edir (AR Prezidentinin Fərmanı, 

2022). Proqramın məqsədi təkcə infrastrukturun bərpası deyil, həm də uzunmüddətli sosial-iqtisadi 

həyatın formalaşdırılması, insan potensialının gücləndirilməsi və dayanıqlı sahibkarlıq mühitinin 

yaradılmasıdır. Post-münaqişə şəraitində iqtisadi inkişafın dinamikası yalnız maddi resursların həcmi 

ilə deyil, insan kapitalının keyfiyyəti və idarəetmə institutlarının çevikliyi ilə müəyyən olunur. İnsan 

kapitalı – bilik, bacarıq, sağlamlıq, peşə vərdişləri və sosial fəallıqdan ibarət olmaqla, iqtisadi artımın 

davamlılığı üçün əsas determinant hesab edilir. Dünya Bankının hesablamalarına görə, inkişaf etmiş 

ölkələrin ümumi sərvətinin 60 faizindən çoxu insan kapitalının payına düşür ki, bu da onun iqtisadi 

inkişafın mühərriki olduğunu təsdiq edir (World Bank, 2023). 

Azərbaycan üçün bu yanaşma xüsusilə aktualdır. İşğaldan azad olunmuş ərazilərdə fiziki kapital 

– torpaq, infrastruktur, istehsal gücü – xeyli dərəcədə məhv edilsə də, sosial və insan potensialının 

yenidən formalaşdırılması ölkənin iqtisadi reinteqrasiyasının əsas hədəflərindən biri kimi çıxış edir 

(Bağırov, 2023). “Böyük Qayıdış” proqramı çərçivəsində təhsil müəssisələrinin, peşə tədris mərkəz-

lərinin və innovasiya yönümlü kənd təsərrüfatı layihələrinin yaradılması regionlarda bilik iqtisa-

diyyatının bərpasını təşviq edir (İbrahimov, 2022). Qarabağ və Şərqi Zəngəzurun aqrar potensialı – 

münbit torpaqlar, su ehtiyatları, ekoloji təmiz istehsal şəraiti və əlverişli coğrafi mövqe – ərzaq 

təhlükəsizliyinin təminində və ixrac yönümlü məhsul istehsalında mühüm rol oynaya bilər (Abbasov, 

2017). Lakin bu potensialın reallaşdırılması üçün yalnız torpağın bərpası deyil, səriştəli və innovativ 

kadrların yetişdirilməsi, müasir idarəetmə sistemlərinin qurulması və bazar əlaqələrinin bərpası tələb 

olunur. 

Tədqiqat 

İqtisadi bərpa prosesində institusional mexanizmlərin effektivliyi də mühüm əhəmiyyət kəsb edir. 

Post-münaqişə şəraitində dövlət idarəetmə orqanlarının koordinasiyası, qərarların çevik qəbulu, 

investisiya təşəbbüslərinin stimullaşdırılması və sosial-iqtisadi siyasətin vahid məqsədə yönəldilməsi 

bərpa prosesinin uğurunda həlledici rol oynayır (İmanov, 2021). İnstitusional səmərəlilik dedikdə, 

iqtisadi münasibətləri tənzimləyən qanunvericilik bazası, idarəetmə strukturlarının şəffaf fəaliyyəti, 

maliyyə alətlərinə çıxış imkanları və dövlət–özəl tərəfdaşlığının effektiv mexanizmləri nəzərdə tu-

tulur. Bu baxımdan, Azərbaycanın post-münaqişə siyasəti bir tərəfdən dövlətin iqtisadi təşəbbüs-

karlığını, digər tərəfdən özəl sektorun aktivliyini təmin etməyə yönəlmişdir. Ağdam, Zəngilan və 

Füzuli rayonlarında aqroparkların yaradılması, peşə təhsil mərkəzlərinin bərpası və yaşıl enerji 

layihələrinin icrası insan kapitalının və institusional sistemlərin eyni vaxtda formalaşmasının praktiki 

nümunəsi kimi çıxış edir (Bağırov, 2021; FAO, 2022). 

Post-münaqişə dövründə aqrar sahibkarlığın inkişafı xüsusilə iki əsas sütuna əsaslanır: insan 

kapitalının intellektual və texniki gücü, eləcə də idarəetmə mexanizmlərinin çevikliyi və şəffaflığı. 

Birinci komponent məhsuldarlığı, innovasiyanı və adaptasiya qabiliyyətini təmin edirsə, ikinci 

komponent risklərin azaldılması, maliyyə stabilliyi və davamlı inkişaf üçün institusional çərçivə 

yaradır (OECD, 2020). Bu iki amilin sintezi regionlarda iqtisadi fəaliyyətə insan yönümlü xarakter 

verir, sosial sabitliyi möhkəmləndirir və yerli icmaların iqtisadi təşəbbüskarlığını stimullaşdırır. Bu 

yanaşma BMT-nin Dayanıqlı İnkişaf Məqsədləri ilə – xüsusilə keyfiyyətli təhsil (SDG 4), layiqli 

əmək və iqtisadi artım (SDG 8), innovasiya və infrastruktur (SDG 9), dayanıqlı şəhər və icmalar 

(SDG 11) – tam uzlaşır (UNDP, 2021). 

Tədqiqatın metodoloji əsasları. Post-münaqişə ərazilərində aqrar sahibkarlığın inkişafının elmi 

əsaslarla araşdırılması üçün kompleks metodoloji yanaşma tələb olunur. Tədqiqatda müqayisəli təhlil, 

sistemli yanaşma, müşahidə və ekspert qiymətləndirməsi metodlarından istifadə edilmişdir. Mənbə 

bazasını Dövlət Statistika Komitəsinin, Kənd Təsərrüfatı Nazirliyinin, Əmək və Əhalinin Sosial 

Müdafiəsi Nazirliyinin rəsmi statistik hesabatları, habelə FAO və UNDP kimi beynəlxalq təşkilatların 

regional sənədləri təşkil etmişdir (FAO, 2022; UNDP, 2021). Tədqiqatda insan kapitalı nəzəriyyəsi 

və institusional iqtisadiyyat konsepsiyaları nəzərə alınaraq, post-münaqişə regionlarında iqtisadi 

artımın yalnız resurs bazası ilə deyil, həm də idarəetmə institutlarının keyfiyyəti və insan poten-

sialının inkişaf səviyyəsi ilə şərtləndiyi göstərilmişdir. Qarabağ və Şərqi Zəngəzurun seçilməsi isə bu 

ərazilərin strateji kənd təsərrüfatı zonası kimi bərpa proqramlarına daxil edilməsi və “Böyük Qayıdış” 

çərçivəsində xüsusi iqtisadi zona statusu alması ilə izah olunur (Bağırov, 2023). 

İnsan kapitalının rolu və inkişaf istiqamətləri. Post-münaqişə şəraitində insan kapitalı sosial-

iqtisadi bərpa prosesinin əsas hərəkətverici qüvvəsi kimi çıxış edir. Kadr hazırlığı, peşə təhsili və 

sahibkarlıq bacarıqlarının inkişafı dayanıqlı aqrar istehsalın və innovativ kənd təsərrüfatı model-

lərinin əsasını təşkil edir (Abbasov, 2017). Qarabağ və Şərqi Zəngəzurda aparılan ilkin təhlillər 

göstərir ki, bölgəyə qayıdan əhalinin bir hissəsi kənd təsərrüfatı təcrübəsinə malik olsa da, müasir 

bazar tələblərinə uyğun bilik və texniki bacarıqlara ehtiyac duyur. 2023–2025-ci illər üçün nəzərdə 

tutulan peşə təhsili və kənd təsərrüfatı təlim mərkəzləri bu boşluğun aradan qaldırılmasına 

yönəlmişdir və aqroparklarla inteqrasiya olunmuş təlim modeli həm gənclərin məşğulluğunu, həm də 

istehsalın səmərəliliyini artırır (Bağırov, 2022; FAO, 2022). Beynəlxalq təcrübə də göstərir ki, təlim 

və texniki ixtisasartırma proqramlarına edilən hər 1 vahid investisiya orta hesabla 3–4 vahid 

məhsuldarlıq artımı ilə nəticələnir (OECD, 2020). 

Eyni zamanda, təhsil sistemində kənd təsərrüfatı ixtisaslarının müasir tələblərə uyğunlaşdırılması, 

rəqəmsal savadlılıq və idarəetmə bacarıqlarının tədrisə inteqrasiyası vacibdir. Kənd gənclərinin 

sahibkarlığa cəlb edilməsi, qadınların aqrar layihələrdə iştirakının genişləndirilməsi və innovativ 

startap təşəbbüslərinə dəstək regionun sosial-iqtisadi stabilliyinə mühüm töhfə verir (UNDP, 2021). 

İcma əsaslı inkişaf modeli (community-based development) sosial kapitalı genişləndirir, kooperativ 

təsərrüfatçılığı stimullaşdırır və yerli əhalinin qərarvermə prosesində iştirakını gücləndirir ki, bu da 

demokratik idarəetmə mədəniyyətinin formalaşmasına və regionların sosial sabitliyinə xidmət edir 

(İmanov, 2021). 

İnstitusional mexanizmlərin təhlili. İqtisadi bərpa yalnız fərdi təşəbbüslərlə deyil, səmərəli 

institusional idarəetmə sistemi ilə təmin olunur. Azərbaycan hökuməti bu istiqamətdə “Aqrar sahədə 

subsidiya mexanizminin təkmilləşdirilməsi”, “Elektron Kənd Təsərrüfatı İnformasiya Sistemi 

(EKTİS)”, “Aqrolizinq” və “Aqrar Kredit və İnkişaf Agentliyi” vasitəsilə geniş institusional dəstək 

alətləri formalaşdırmışdır (Ataşov, 2017). Lakin bölgələr üzrə aparılan sorğular bəzi hallarda bu 

mexanizmlərin koordinasiyasının zəif olduğunu, fermerlərin və kiçik sahibkarların subsidiyalardan 

istifadə qaydaları barədə tam məlumatlı olmadıqlarını göstərir (Bağırov, 2021). Buna görə də idarəet-

mədə şəffaflığın artırılması, vahid pəncərə sisteminin geniş tətbiqi, monitorinq və qiymətləndirmə 

mexanizmlərinin təkmilləşdirilməsi zəruri hesab olunur. Eyni zamanda, dövlət–özəl tərəfdaşlığı 

(PPP) modelinin genişləndirilməsi, aqrar sahədə birgə investisiya layihələrinin həyata keçirilməsi və 

özəl maliyyə institutlarının prosesə cəlb olunması institusional səmərəliliyi artıran əsas istiqamət-

lərdəndir (OECD, 2020). Qarabağ regionunda həyata keçirilən “Yaşıl kənd” kimi pilot layihələr kənd 

təsərrüfatında rəqəmsal idarəetmə və ekoloji innovasiyaların tətbiqinə yönəlmiş nümunəvi təşəbbüs-

lərdir (FAO, 2022). 

İnfrastruktur və iqtisadi bərpa mexanizmləri. İnfrastrukturun bərpası post-münaqişə dövründə 

iqtisadi canlanmanın əsas sütunlarından biridir. Yolların, suvarma sistemlərinin, enerji təminatının, 

logistika infrastrukturunun və məhsul emalı müəssisələrinin yenilənməsi aqrar sahibkarlığın geniş-

lənməsi üçün ilkin baza yaradır (İbrahimov, 2022). “Böyük Qayıdış” proqramı çərçivəsində Füzuli, 

Ağdam, Cəbrayıl və Zəngilan rayonlarında avtomobil yollarının, su anbarlarının və elektrik 

infrastrukturunun mərhələli şəkildə bərpası regionun istehsal potensialını əhəmiyyətli dərəcədə artırır 

(AR Prezidentinin Fərmanı, 2022; Bağırov, 2022). İnfrastrukturun bərpası ilə insan kapitalının 

inkişafının paralel şəkildə aparılması xüsusi əhəmiyyət kəsb edir; çünki müasir texnologiyaların 

tətbiqi üçün müvafiq kadr hazırlığı və idarəetmə bacarıqları tələb olunur. Kənd təsərrüfatında 

rəqəmsallaşma, “ağıllı kənd” və “yaşıl iqtisadiyyat” modelləri məhsuldarlığın və idarəetmə 

keyfiyyətinin yüksəldilməsinə, əhalinin regionda qalmasına və dövlətin bərpa proqramlarının 

uzunmüddətli effektivliyinin təmininə xidmət edir (UNDP, 2021; FAO, 2022). 

 

Nəticə 
 

Aparılan tədqiqat göstərir ki, post-münaqişə bölgələrində aqrar sahibkarlığın inkişafı insan 

kapitalı və institusional mexanizmlərin səmərəli qarşılıqlı təsirindən asılıdır. Qarabağ və Şərqi Zəngə-

zurda iqtisadi fəaliyyətin bərpası prosesində təhsil, peşə hazırlığı və innovativ təlim modellərinin 

tətbiqi istehsalın səmərəliliyini artırır, kənd əhalisinin məşğulluğunu genişləndirir və sosial sabitliyə 

mühüm töhfə verir (Abbasov, 2017; Bağırov, 2021). İdarəetmə sistemlərində şəffaflığın artırılması, 

subsidiyaların ədalətli bölgüsü, dövlət–özəl tərəfdaşlığının gücləndirilməsi və yerli icmaların 

qərarvermə prosesinə cəlb olunması regionlarda sosial-iqtisadi inteqrasiyanı sürətləndirir (OECD, 

2020). İnfrastrukturun bərpası, logistika və enerji təminatının yaxşılaşdırılması isə sahibkarlıq 

mühitinin uzunmüddətli dayanıqlığını təmin edən əsas amillərdəndir (İbrahimov, 2022; Alıyev, 2006; 

Ataşov, 2017). 

Beləliklə, post-münaqişə dövründə dayanıqlı aqrar sahibkarlığın formalaşması üçün dövlət siya-

səti insan kapitalının inkişafına, institusional səmərəliliyin yüksəldilməsinə və innovativ idarəetmə 

mexanizmlərinin tətbiqinə əsaslanmalıdır. Bu yanaşma regionların iqtisadi bərpasını sürət-

ləndirməklə yanaşı, Azərbaycanın 2030-cu ilədək olan milli inkişaf strategiyasına və dayanıqlı inkişaf 

hədəflərinə mühüm töhfə verəcəkdir (AR Prezidentinin Fərmanı, 2022; UNDP, 2021; World Bank, 

2023). 

 

Ədəbiyyat 
 

1. “Azərbaycan Respublikasının işğaldan azad edilmiş ərazilərində Böyük Qayıdışa dair I Dövlət 

Proqramı” AR Prezidentinin fərmanı. (16.11.2022). 

2. Abbasov, V. (2017). Aqrar iqtisadiyyat. Ecopint nəşriyyatı.  

3. Alıyev, İ. (2006). Milli iqtisadiyyat və aqrar sahənin inkişaf problemləri. Elm və Təhsil. 

4. Ataşov, B.X. (2017). Aqrar sahədə struktur və səmərəlilik problemləri, nəzəriyyə və praktika. 

Elm və Təhsil. 

5. Azərbaycan Respublikasının kənd təsərrüfatına yararlı torpaq sahələrinin təbii-təsərrüfat yerləri 

üzrə bölgüsünə dair məlumat. (2020). Əmlak Məsələləri üzrə Dövlət Komitəsi. 

6. Bağırov, Q. (2023). Azərbaycanın işğaldan azad edilmiş ərazilərində aqrar sahibkarlığın 

formalaşdırılması istiqamətləri. Elm. 

7. Bağırov, Q. (2021). İşğaldan azad edilmiş ərazilərdə aqrar sahədə sahibkarlığın inkişafının 

səciyyəvi cəhətləri. “Kooperasiya” elmi-praktiki jurnal. (4), 212–219. 

8. Bağırov, Q. (2022). İşğaldan azad edilmiş ərazilərdə infrastrukturun yaradılması istiqamətləri. 

“Kooperasiya” elmi-praktiki jurnal. (2), 133–141. 

9. Bağırov, Q. (2022). İşğaldan azad edilmiş ərazilərdə su ehtiyatlarının qiymətləndirilməsi. 

Ümummilli Lider Heydər Əliyevin anadan olmasının 99-cu ildönümünə həsr edilmiş Beynəlxalq 

elmi-praktiki konfransın materialları. 5 may, 402–403. 

10. Bağırov, Q. (2022). İşğaldan azad edilmiş ərazilərdə torpaq resurslarının qiymətləndirilməsi və 

səciyyəvi cəhətləri. “Audit” jurnalı, 2(36), 92–98. 

11. Bağırov, Q. (2021). Müasir şəraitdə sahibkarliq fəaliyyətinin inkişafmin bəzi məsələləri. Audit 

jurnalı, (3), 63–72. 

12. Bağırov, Q. (2023). Post-konflikt dövründə ərazilərdə iqtisadiyyatın bərpasının və inkişafının 

bəzi istiqamətləri. “İqtisadi artım və ictimai rifah” elmi jurnalı. 2023 (3), 127–133. 



ELMİ TƏDQİQAT Beynəlxalq Elmi Jurnal, 2025 / Xüsusi Buraxılış / 27-31 ISSN: 3104-4670 

SCIENTIFIC RESEARCH International Scientific Journal, 2025 / Special Issue / 27-31 e-ISSN: 2789-6919 

 31 

13. Bağırov, Q. (2021). İşğaldan Azad edilmiş Ərazilərdə (İAEƏ) aqrar sahibkarlığın 

formalaşdırılması. Ümummilli Lider Heydər Əliyevin anadan olmasının 98-ci ildönümünə həsr 

edilmiş Beynəlxalq elmi-praktiki konfransın materialları, 332–334. 

14. İbrahimov, İ. (2022). Regionların və işğaldan azad olunmuş ərazilərin inkişaf istiqamətləri. Elm. 

15. İmanov, N. (2021). Postkonflikt ərazilərinin bərpası: konseptual əsaslar. Elm. 

16. FAO. (2022). Sustainable Agriculture and Rural Development in Post-conflict Regions. Food and 

Agriculture Organization of the United Nations. 

17. OECD. (2020). Rural innovation and human capital development in transitional economies. 

OECD Publishing. 

18. UNDP. (2021). Human capital development report: Reintegration and recovery in the South 

Caucasus. United Nations Development Programme. 

19. World Bank. (2023). Human Capital Index Data Portal. 

https://databank.worldbank.org/source/human-capital-index 

 

 

Daxil oldu: 29.07.2025 

Qəbul edildi: 03.11.2025

https://databank.worldbank.org/source/human-capital-index


ELMİ TƏDQİQAT Beynəlxalq Elmi Jurnal, 2025 / Xüsusi Buraxılış / 32-35 ISSN: 3104-4670 

SCIENTIFIC RESEARCH International Scientific Journal, 2025 / Special Issue / 32-35 e-ISSN: 2789-6919 

32 Creative Commons Attribution-NonCommercial 4.0 International License (CC BY-NC 4.0) 

DOI: https://doi.org/10.36719/2789-6919/51/32-35  

Simuzər Məmmədova 

Bakı Biznes Universiteti

Azərbaycan Dövlət İqtisad Universiteti

iqtisad üzrə fəlsəfə doktoru 

https://orcid.org/0000-0002-2996-5207 

sima-sultan@mail.ru 

Rəqəmsal marketinq və qiymət qərarları 
 

Xülasə 
 

Rəqəmsal marketinq, bizneslərə internet və rəqəmsal texnologiyalar vasitəsilə məhsul və 

xidmətlərini tanıtmaq, satmaq və yaymaq imkanı verən bir strategiyadır. SEO, sosial media marke-

tinqi, e-poçt marketinqi, məzmun marketinqi və PPC reklamı kimi alətlərlə müəssisələr hədəf audito-

riyalarına birbaşa çata və marketinq büdcələrinin təsirini artıra bilərlər. Metaverse-də virtual mallar 

və xidmətlər üçün qiymət, kriptovalyuta ilə ödənilən təklif qiyməti əsasında müəyyənləşir, bu isə yeni 

bir yanaşma təqdim edir. Bu mühitdə, məhsul və xidmətlərin qiymətləri tələb və təklifə əsaslanaraq 

formalaşır və rəqəmsal müştərilər daha məlumatlı olurlar. Süni intellektin rolu isə rəqəmsal 

marketinqdə artır, bu da müştəri təcrübələrini yaxşılaşdırmaq və rəqabətdə irəliləmək üçün imkanlar 

yaradır. 

Digital Marketing and Pricing Decisions

 
Abstract 

 
Digital marketing is a strategy that allows businesses to promote, sell, and distribute their products 

and services using the internet and digital technologies. With tools such as SEO, social media 

marketing, email marketing, content marketing, and PPC advertising, businesses can directly reach 

their target audiences and increase the effectiveness of their marketing budgets. In the Metaverse, the 

price of virtual goods and services is determined by the cryptocurrency paid in exchange for the 

offered price, presenting a new approach. In this environment, the prices of products and services are 

shaped by supply and demand, with digital consumers becoming more informed. The role of artificial 

intelligence is also growing in digital marketing, offering opportunities to improve customer 

experiences and advance in competition. 

Keywords: digital marketing, pricing policy, pricing in the metaverse, digital products 

 

Giriş 
 

Rəqəmsal marketinq, bizneslərə internet və rəqəmsal texnologiyalar vasitəsilə məhsul və 

xidmətlərini tanıtmaq və satmaq imkanı verən bir marketinq strategiyasıdır. Bu sahə, internetin 

yayılması və texnoloji inkişaflarla önəm qazanmışdır. Rəqəmsal marketinq strategiyalarından istifadə 

etməklə, müəssisələr hədəf auditoriyalarına birbaşa çata və marketinq büdcələrinin effektivliyini 

artırar. SEO, sosial media marketinqi, e-poçt marketinqi, məzmun marketinqi və PPC reklamı kimi 

alətlərlə müvafiq mesajlar hədəf kütləyə çatdırılır və hər bir strategiya müəssisənin məqsədlərinə 

uyğun şəkildə fərdiləşdirilə bilər. Məhsulun qiyməti, bazara təqdim edilməsindən bazara qədər olan

ümumi dəyərlə birbaşa əlaqəlidir. Rəqəmsal bazarlarda daha aşağı xərclər və internetin əlverişliliyi 

ilə şirkətlər, məhsullarını daha effektiv və gəlirli şəkildə tanıda bilərlər. Lakin rəqabət, onlayn qiymət-

lərin müəyyənləşdirilməsində əhəmiyyətli risklər yaradır (Kotler və Armstrong, 2008). 

Tədqiqat 

Məsələn, müştəri fiziki mağazada ödəniş edərkən özünü daha təhlükəsiz hiss edə bilər, burada 

ödəniş mexanizmi daha aktivdir, lakin virtual alış-veriş zamanı kart məlumatları kimi şəxsi məlumat-

ların paylaşılması onları risk altında hiss etdirə bilər (Eti, 2021; Sambur, 2020). Fərdi ehtiyacların 

fərqləndirilməsi və onların müəyyən edilməsi yolu zamanla dəyişib. Nəticə etibarilə, məhsul 

çeşidinin və yeni xidmət növlərinin artması marketinq ədəbiyyatında tapılanlara bənzər yeni qiymət 

siyasətlərinin, məsələn, eyni məhsulu daha aşağı qiymətlərlə və ya eyni qiymətə daha çox məhsul 

təklif etmək kimi siyasətlərin əlavə olunmasına səbəb olmuşdur. İstehlakçılar almaq niyyətində 

olduqları məhsulların mövcudluğunu digər alış-veriş saytlarında yoxlamaq və müvafiq olaraq 

müqayisə aparmaq imkanına malikdirlər. Onlar zamanla qiymət dəyişikliklərini izləyir və Google 

kimi müxtəlif axtarış motorlarında sürətli axtarış vasitəsilə dünyanın digər bölgələrində və yerlərində 

qiymətlər müqayisə edilə bilər. Məhsul icmallarını, satıcı səhifələrinin altında yerləşən məhsul 

icmallarını, məhsul müqayisəsini və oxşar məhsul icmal səhifələrini özündə birləşdirən forumlar və 

yaratdıqları əlverişli şərait sayəsində rəqəmsal müştərilər əvvəlkindən daha çox məhsul qiymətləri 

barədə məlumatlı olublar (Tayfun & Öçlü, 2015). Rəqib müəssisələrdən fərqlənməyə və bazarda 

davamlı mövcudluğunu və effektivliyini qorumağa çalışan müəssisələrin yalnız qiymətə diqqət 

yetirərək irəlidə qalmaq və uğur qazanmaq üçün müsbət nəticələr əldə etməyəcəkləri aydındır. 

Qiymət siyasətinə əlavə olaraq, müştərilərə təklif olunan digər xidmətlər, əyləncə və müştəri 

məmnuniyyəti səviyyələri də nəzərə alınmalı digər amillərdir (Cesur, Memiş & Çam Candan, 2022). 

İnformasiya asimmetriyası rəqəmsal dövrdən əvvəl istehlakçılar üçün daha zərərli olsa da, bunun 

zamanla azaldığı və hətta müəssisələr üçün təhlükəyə çevrildiyi iddia edilə bilər (Eti, 2021). 

İstehlakçılar və müştərilər məhsulların, malların və xidmətlərin xüsusiyyətləri və xərcləri ilə bağlı 

faktlar və məlumatlara asanlıqla çatsalar da, kommersiya təşkilatları hələ də müştəri ehtiyaclarını 

anlamaqda və qarşılamaqda çətinlik çəkirlər. Bu şərtlər altında tətbiq olunan qiymət strategiyalarına 

təsir edən ən fundamental amillərdən biri şəffaflıqdır. Zamanla satıcı ilə satıcı arasında emosional 

bağlar yarana bilər. Bu emosional bağ və sədaqət müştəri sədaqətinin formalaşması ilə də 

əlaqələndirilə bilər. Etibarın əhəmiyyəti vurğulanır və bu hissin əsas səbəblərindən biri şəffaflıq 

prinsipidir (Nalbant & Uyanık, 2021). 

Rəqəmsal dövrdə bir çox məhsul və xidmət üçün qiymətlərin kökündən dəyişdiyini və qiymət 

strukturlarının keçmişlə müqayisədə ya dayandırıldığını, ya da əhəmiyyətli dərəcədə azaldığını aydın 

şəkildə görürük. 2000-ci illərin əvvəllərində Garmin və Tomtom kimi kommersiya şirkətləri geniş 

marağa səbəb olan naviqasiya cihazlarını təqdim etdikdə, səyahətləri üçün onlardan istifadə etmək 

niyyətində olan istehlakçılar onları əldə etmək üçün əhəmiyyətli xərclər çəkməkdən çəkinmirdilər. 

Daha sonra rəqəmsal dövrdə standart mobil telefonların populyarlığı azaldıqca və smartfonlar daha 

geniş yayıldıqca Google Maps və Yandex Navi tətbiqləri bu xidməti pulsuz təklif edirdi. 

Bütün bu yeniliklər və xidmət marketinqi səyləri geniş istehlakçı kütləsinə təsir etsə də, 

naviqasiya cihazlarına olan maraq azalmış və istehsalçılar iOS və Android tətbiq mağazalarına 

yönəlmişdir. Bu nümunədən çıxarılan əsas nəticə budur ki, istehlakçı pulsuz alternativləri istifadə edə 

bildikdə, məhsul üçün niyə qiymət ödəmək istədikləri aydın olmalıdır (Basil, 2022). Rəqəmsal dövrdə 

pulsuz və əlverişli xidmətlər daha vacib olsa da, bu mövzuda əks arqumentlər də mövcuddur. 

Metaverse-də qiymət, virtual mallar və xidmətlər üçün təklif qiyməti qarşılığında ödənilən 

kriptovalyutadır. Bu, virtual məzmun məhsullarının marketinqi ilə əlaqəli tamamilə yeni bir yanaşma 

təklif edir. Metaverse dünyasında özəl mülkiyyət və azad rəqabət üstünlük təşkil edir, və iqtisadi 

bazarlar istehlakçılar tərəfindən idarə olunur (Goetsen, 2022). 

Real dünya biznesləri necə fəaliyyət göstərirsə, bu kainatda formalaşan rəqəmsal bizneslər də 

oxşar şəkildə fəaliyyət göstərir. Bu bazardakı istifadəçilər unikal və fərqli rəqəmsal məhsul və mallar 

bazarına çıxarır, fiziki şirkət və təşkilat isə metaverse filiallarından üçölçülü tətbiqlərdən istifadə 

edərək veb texnologiyalarından istifadə edərək bazara məhsul və xidmətlər təklif edir. Bu müxtə-

lifliklə dolu bir bazarda rəqəmsal bazar sənayesi tam formalaşıb. Sənaye anlayışı, ən dar mənada, 

eyni mal və məhsullar istehsal edən şirkətlər toplusudur (Türkay, 1996; Nalbant & Uyanık, 2021). 

Rəqəmsal məhsulların marketinq fəaliyyətləri yeni bir sənaye növü kimi ortaya çıxan metaverse 

yanaşmasının əsasını təşkil edir. Bu mükəmməl rəqabətli sənayedə qiymət tarazlığına qısa müddətdə 

nail olmaq mümkün deyil (Goetzen, 2022). Bunun səbəbi tələb və təklif əyrilərinin hələ tam 

formalaşmamasıdır. Bu əyrilərin hələ formalaşmamasının səbəbi, homojen istifadəçilərlə yanaşı, 

heterojen istifadəçilərin də bazarlarda yer tutmasıdır. Buna görə də, qiymət tarazlığının formalaşması 

uzun müddət ərzində baş verir (Türkay, 1996). İstifadəçilərin buradakı tələbləri müəyyən mənada öz 

təklifləri ilə idarə olunur. Başqa sözlə, bu mühitdə nə qədər çox rəqəmsal məzmun məhsulları istehsal 

olunarsa, qiymətlərdə bir o qədər təsirli ola bilərlər. Bu bazar çox yeni olduğundan, tələb və təklif 

proqnozları zamanla daha dəqiq ola bilər. Lakin bu vəziyyət istifadəçilər üçün üstünlük hesab edilsə 

də, sərbəst istehsal və qiymətlərə imkan versə də, bazarda çox sayda alıcı və satıcı olması 

proqnozlaşdırılması çətin olan bazarda mənfi cəhətlər yaradır. İstifadəçilər üçün ən fundamental 

xərclər vaxt, əmək və səy xərcidir (Dixon, 2020). Rəqəmsal məzmun məhsullarının istehsalı xüsusi 

səy və fədakarlıq tələb etdiyindən, metaverse bazarında qiymət metodları arasında xərc əsaslı 

qiymətlərin ön plana çıxacağı gözlənilir (Sambur, 2020). Metaverse istifadəçiləri üçün mənfəət 

anlayışına xüsusi diqqət yetirilməlidir. Bunun səbəbi, mənfəət marjalarının qiymətlərin əsas məqsədi 

olmasıdır (Bakırtaş, 2014, s. 241-268; Tayfun & Öçlü, 2015; Türkay, 1996). Bununla belə, metaverse 

sənayesinin ənənəvi düşüncəsindən kənarda fəaliyyət göstərən şirkətlər bu bazarda fəaliyyət göstərir 

və gəlir, xərc və maya dəyəri kimi terminlərin mənaları fərqli ola bilər. İstifadəçiləri əmtəəyə çevirən 

aparat xərcləri rəqəmsal məhsul məzmununu bazara çatdırmaq üçün tələb olunan vasitəçi haqlardan 

ayrıldıqda, istehsal xərclərinin metaverse bazarında çox aşağı qalacağı gözlənilir. Buna görə də, 

istifadəçilərin əsas məqsədi sadəcə gəlirlilik əldə etməkdənsə, mənfəəti maksimum dərəcədə 

artırmaqdır.  

 

Nəticə 
 

Rəqəmsal marketinqin əsas strategiyaları SEO, sosial media marketinqi, e-poçt marketinqi, 

məzmun marketinqi və PPC reklamıdır. Bunlarla yanaşı, təsir edən marketinq, affiliate marketinq və 

mobil marketinq kimi digər alətlər də bizneslərə hədəf auditoriyasına birbaşa çatmağa kömək edir. 

Rəqəmsal marketinq, internet və digər rəqəmsal texnologiyalar vasitəsilə bizneslərə hədəf 

auditoriyasına birbaşa çatmağa və marketinq büdcəsinin təsirini artırmağa imkan verir. SEO, sosial 

media marketinqi, e-poçt marketinqi və PPC reklamı kimi alətlərdən istifadə edərək, marketinq 

strategiyalarının yaradılması və fərdiləşdirilməsi vacibdir. 

Rəqəmsal marketinqdə süni intellektin rolu artmaqdadır, çünki pərakəndə satıcılar müştəri 

təcrübələrini yaxşılaşdırmağa və rəqabətdə irəliləməyə çalışırlar. Süni intellektin inkişafı ilə, gələ-

cəkdə pərakəndə satış sahəsində daha innovativ tətbiqlər gözlənilir. 

Biznesdə informasiya texnologiyalarının istifadəsinin əsas yönləri və  

gələcək perspektivləri 
 

Xülasə 
 

Bu tədqiqat biznesdə informasiya texnologiyalarının tətbiqinin əhəmiyyətini araşdırır. İT, müasir 

biznesdə əməliyyatların avtomatlaşdırılması, məhsuldarlığın artırılması və rəqabət qabiliyyətinin 

yaxşılaşdırılması üçün vacib bir vasitədir. Tədqiqatda biznesin idarə edilməsi, proseslərin avtomat-

laşdırılması, layihə idarəetməsi və satış marketinqinin optimallaşdırılması sahələrində İT-nin roluna 

diqqət yetirilmişdir. İT-nin üstünlükləri arasında işin səmərəliliyini artırmaq, məhsul keyfiyyətini 

yaxşılaşdırmaq və təhlükəsizliyi təmin etmək vardır. Lakin tətbiqi ilə əlaqədar bəzi çətinliklər də 

mövcuddur, xüsusən yüksək xərclər, kadr hazırlığı və məlumat təhlükəsizliyi riskləri. Gələcək 

tədqiqatlarda isə süni intellekt, bulud texnologiyaları və kibertəhlükəsizlik sahələrində yeni imkan-

ların araşdırılması tövsiyə olunur. 

Açar sözlər: biznes, informasiya texnologiyaları, təhlükəsizlik, süni intellekt, kibertəhlükəsizlik, 

bulud texnologiyaları 

Main Aspects of the Use of Information Technologies in Business  

and Future Prospects 
 

Abstract 
 

This research explores the importance of applying information technology (IT) in business. IT is 

a crucial tool in modern business for automating operations, increasing productivity, and enhancing 

competitiveness. The study focuses on the role of IT in areas such as business management, process 

automation, project management, and sales and marketing optimization. The advantages of IT include 

improving operational efficiency, enhancing product quality, and ensuring security. However, there 

are challenges associated with its implementation, particularly high costs, staff training, and data 

security risks. Future research is recommended to explore new opportunities in areas such as artificial 

intelligence, cloud technologies, and cybersecurity. 

Keywords: business, information technology, security, artificial intelligence, cybersecurity, cloud 

technologies

Giriş 
 

Bu gün hər hansı bir biznesi informasiya texnologiyaları (İT) olmadan təsəvvür etmək müm-

künsüzdür. İnformasiya texnologiyaları müasir biznesdə mühüm rol oynayır, çünki onlar biznes 

proseslərinin avtomatlaşdırılması, məhsuldarlığın artırılması və rəqabət qabiliyyətinin yaxşılaşdı-

rılmasına imkan verir. İT-nin tətbiqi yalnız daxili əməliyyatları optimallaşdırmaqla qalmır, həm də 

xarici müştəri əlaqələrini gücləndirir, marketinq və satış strategiyalarını inkişaf etdirir. Şirkətlər, yeni 

texnologiyaların tətbiqi ilə bazarda daha effektiv mövqelər qura, müştəri ehtiyaclarına daha sürətli 

cavab verə və daha çevik bir struktura sahib ola bilərlər (Balayev, Əlizadə & Musayev, 2016). 

Rəqəmsal texnologiyalar, xüsusilə süni intellekt (AI), böyük verilənlər analitikası (Big Data), 

bulud texnologiyaları və avtomatlaşdırılmış sistemlər biznes mühitində inqilabi dəyişikliklərə səbəb 

olmuşdur. Bu texnologiyalar şirkətlərin qərar qəbul etmə proseslərini daha dəqiq və sürətli hala 

gətirir, həmçinin, işçilər arasındakı əlaqələri və ümumi məhsuldarlığı artırır. İT-nin tətbiqi 

müəssisələrin xarici bazarlara çıxışını asanlaşdırır, qlobal rəqabət mühitində üstünlük əldə etmələrinə 

kömək edir (Əlizadə & Musayev, 2016). Bu səbəbdən İT-nin tətbiqi müasir biznesin davamlı inkişafı 

və uğurunda əsas amil olaraq qalır. Məqsəd, biznesdə informasiya texnologiyalarının tətbiqini və 

onun biznesə təsirini təhlil etmək, həmçinin, bu sahənin gələcək inkişaf perspektivlərini qiymət-

ləndirməkdir. 

Tədqiqat 

Əsas istiqamətlər: 1.Biznesin idarə edilməsi: Müəssisə resurslarının planlaşdırılması (ERP) 

sistemləri, maliyyə, satış, satınalma və anbar idarəçiliyi funksiyalarını optimallaşdırmağa kömək edir 

(Əlizadə & Musayev, 2016); 2.Biznes proseslərinin avtomatlaşdırılması: İş proseslərinin avtomatlaş-

dırılması təşkilatın fəaliyyətini optimallaşdırır, tapşırıqları daha sürətli və səmərəli icra etməyə imkan 

verir (Balayev, Əlizadə & Musayev, 2016); 3.Layihə idarəetmə: Layihə idarəetmə proqramları, vaxt 

və resursları idarə etməyə, komanda koordinasiyasını yaxşılaşdırmağa və məhsulun keyfiyyətini 

artırmağa kömək edir (Elbiyeva et al., 2022); 4.Satış və marketinqin idarə edilməsi: Rəqəmsal 

marketinq, e-ticarət və satış proseslərinin idarə edilməsi müştərilərə daha yaxşı məlumat verməyə və 

onların sadiqliyini qorumağa imkan verir (İmamverdiyev, 2025); 5.Kadrların idarə edilməsi: İnsan 

kapitalı idarəetməsi sahəsində İT, işçi seçimi, təlim və nəticə təhlilini avtomatlaşdırmağa imkan verir 

(Konobeeva, 2020). 6. Məlumat Təhlükəsizliyi və Mühafizə: İnformasiya texnologiyalarının tətbiqi 

bizneslər üçün məlumat təhlükəsizliyinin təkmilləşdirilməsində əhəmiyyətli rol oynayır. Antivirus 

proqramları, şifrələmə və bulud təhlükəsizliyi sistemləri müəssisələrin məlumatlarını qorumaq və 

potensial kiberhücumlara qarşı mübarizə aparmaq üçün vacib alətlərdir (Kulikova & Tropynina, 

2022). Məlumatların qorunması və təhlükəsizlik prosedurlarının optimallaşdırılması müəssisələrə 

güvənli və etibarlı bir iş mühiti təmin edir, müştəri məlumatlarının təhlükəsizliyini qoruyur və qanuni 

tələblərə cavab verir; 7.İnnovasiya və texnoloji inkişaf: İT-nin tətbiqi həm də yeni məhsul və 

xidmətlərin inkişafını stimullaşdırır. Süni intellekt və maşın öyrənmə kimi yeni texnologiyalar 

biznesə daha çevik və innovativ həllər təqdim etməyə imkan verir. Bu texnologiyalar şirkətlərə bazar 

dəyişikliklərinə sürətli cavab verməyə, müştəri ehtiyaclarını proqnozlaşdırmağa və yeni məhsul 

xüsusiyyətləri və xidmətləri inkişaf etdirməyə kömək edir (Makletsov, 2007). İnnovativ texnologi-

yaların tətbiqi təşkilatların rəqabət qabiliyyətini artırır və bazarda davamlı mövcudluqlarını təmin 

edir. 

Bu tədqiqat keyfiyyətli tədqiqat metodlarından istifadə etməklə aparılmışdır. Müsahibələr, fokus 

qrupları və müşahidələr daxil olmaqla məlumatların toplanması metodları istifadə olunmuşdur. 

Keyfiyyətli tədqiqatın üstünlüyü, mövzunun dərindən təhlilinə və iştirakçıların müxtəlif perspektiv-

lərinin araşdırılmasına imkan verməsidir. Bununla yanaşı, bu metod tədqiqatda daha ətraflı 

məlumatlar toplamağa kömək edir. Lakin keyfiyyətli tədqiqatın məhdud kəmiyyət qiymətləndirilməsi 

və ümumiləşdirilməsinin çətinliyi də mövcuddur (Balayev, Əlizadə, Musayev, 2016). 

Bundan əlavə, keyfiyyətli tədqiqatın əsas üstünlüklərindən biri, iştirakçılara açıq və dərin suallar 

verərək onların şəxsi təcrübələrini və fikirlərini toplamağa imkan verməsidir. Bu, tədqiqatçılara 

mövzuya daha geniş bir yanaşma təqdim edir və xüsusi vəzifələrə və ya problemlərə dair fərqli baxış 

açılarını əldə etməyə kömək edir. Eyni zamanda, iştirakçılara vəziyyətlərə necə yanaşdıqlarını və 

hansı təcrübələrə əsaslanaraq qərarlar verdiklərini öyrənmək mümkündür. Bu proses, eləcə də yeni 

və inkişaf edən sahələrdə, o cümlədən İT tətbiqlərinin biznesdə istifadə edilməsi kimi mövzularda 

daha geniş məlumatlar toplamağa imkan verir (Konobeeva, 2020). 

Digər tərəfdən, keyfiyyətli tədqiqatın zəif tərəfi isə nəticələrin kəmiyyətlə qiymətləndirilməsinin 

çətinliyidir. Tədqiqatın nəticələri müəyyən bir nümunə ilə əlaqədar olduğu üçün ümumiləşdirmə 

aparmaq çətindir. Bununla belə, bu metod, məsələn, məlumat toplama və analiz etmə prosesində daha 

çox iştirakçı ilə əlaqə yaratmağa imkan verir və daha keyfiyyətli məlumat əldə etməyə imkan verir. 

Tədqiqatın bu cür metodologiyası da nəticələrin çoxsaylı təkrarları və təhlilləri ilə əhatə olunmuş 

təcrübə təmin edir (Makletsov, 2007). Nəhayət, bu tədqiqatın keyfiyyətli metodlarının üstünlükləri 

tədqiqatın mövzusu ilə əlaqədar nəzəri və praktik nəticələri daha dərindən anlamağa imkan verir. 

Beləliklə, bu yanaşma, iştirakçıların müxtəlif təcrübələrinə əsaslanan və real zamanlı məlumatları 

istifadə edərək çoxsaylı aspektləri işıqlandırmağa kömək edir. Ancaq tədqiqatın kəmiyyətlə 

qiymətləndirilməsi, geniş miqyaslı nəticələrin əldə edilməsi üçün əlavə metodların tətbiqini tələb edir 

(Makasheva & Nesterova, 2011). 

 

Nəticə 
 

İnformasiya texnologiyalarının biznesə tətbiqi, müəssisələrin əməliyyat səmərəliliyini artırmaqla 

yanaşı, məhsul və xidmətlərin keyfiyyətini yaxşılaşdırmağa və ümumilikdə təşkilatın rəqabət 

qabiliyyətini artırmağa kömək edir. Bu texnologiyalar müştəri məmnuniyyətinin yüksəlməsinə, 

xidmətlərin daha sürətli təqdim olunmasına və maliyyə əməliyyatlarının daha dəqiq yerinə yetiril-

məsinə imkan verir. Bu proseslər, xüsusilə, satışların idarə olunmasında və bazar araşdırmalarında 

müştəri ehtiyaclarını daha dərindən başa düşməyə kömək edərək şirkətləri daha çevik və 

proqnozlaşdırıla bilən edir (Balayev, Əlizadə & Musayev, 2016). 

Lakin İT-nin tətbiqi yalnız üstünlüklərlə deyil, həm də bir sıra çətinliklərlə müşayiət olunur. 

Xüsusilə, yüksək maliyyə xərcləri bu texnologiyaların tətbiqinə qarşı olan əsas maneələrdən biridir. 

Müəssisələr, yeni texnologiyaların tətbiqi ilə əlaqədar yüksək ilkin sərmayələr tələb edir və bu, kiçik 

və orta ölçülü müəssisələr üçün müəyyən çətinliklər yarada bilər. Eyni zamanda, işçilərin İT 

sahəsində yeniliklərə uyğunlaşması və onların müntəzəm olaraq təlimatlandırılması vacibdir, çünki 

texnologiyaların effektiv istifadəsi üçün düzgün kadr hazırlığı tələb olunur. Kadr hazırlığı, bir 

tərəfdən, işçilərin texnoloji biliklərini artırarkən, digər tərəfdən isə şirkətin ümumi fəaliyyətinə 

birbaşa təsir göstərən dəyişikliklərə uyğunlaşmalarını təmin edir (Makletsov, 2007). 

Bundan əlavə, informasiya texnologiyalarının istifadəsi ilə bağlı ən böyük risklərdən biri məlumat 

təhlükəsizliyinin qorunmasıdır. Haker hücumları, məlumat sızmaları və sistemin pozulması kimi 

risklər müəssisələrin əməliyyatlarına ciddi təsir göstərə bilər. Bu səbəbdən, məlumat təhlükəsizliyini 

təmin edən texnologiyaların tətbiqi, məsələn, antivirus proqramları və şifrələmə sistemləri, çox 

vacibdir. Süni intellektin və böyük verilənlər analitikası kimi yeni texnologiyaların tətbiqi isə 

müəssisələrin bu təhlükəsizlik məsələlərini həll etməyə kömək edir. Bu texnologiyalar, böyük 

məlumat kütlələrinin analizini sürətləndirərək, risklərin əvvəlcədən müəyyənləşdirilməsi və 

sistemlərin mühafizəsi sahəsində qabaqcıl həllər təklif edir (İmamverdiyev, 2025). 

Rəqabətqabiliyyətlilik və antiinhisar siyasətinin iqtisadi  

təhlükəsizlikdə rolu 
 

Xülasə 
 

Antiinhisar qanunvericiliyində mövcud tənzimləmələrin bir sıra ziddiyyətləri mikro, kiçik və orta 

sahibkarlığın inkişafını çətinləşdirir. Qanuna əsasən bazarda 35% paya sahib olan təsərrüfat subyekti 

inhisarçı sayılır, lakin “hökmran mövqe” anlayışının mahiyyəti bununla məhdudlaşmır və rəqabətə 

təsirin real ölçülməsi mexanizmi daha səmərəli olmalıdır. Mövcud qanunvericilikdə əsas problem 

ondan ibarətdir ki, həm rəqabəti məhdudlaşdıra bilən, həm də həmin məhdudiyyətlərlə mübarizə 

aparmalı olan eyni icra hakimiyyəti orqanı müəyyən edilmişdir ki, bu da effektiv nəzarəti zəiflədir. 

Buna görə də inhisarçılığın qarşısının alınması funksiyalarının Antiinhisar Siyasəti və İstehlakçıların 

Hüquqlarının Müdafiəsi Dövlət Xidmətinə verilməsi təklif olunur. Digər mühüm məsələ KOB-ların 

ödəniş müddətləri ilə bağlı yaranan maliyyə çatışmazlığıdır. Supermarketlər məhsulu hər həftə alsalar 

da, ödənişi 30-60 günə edirlər ki, bu da təkrar istehsalı ləngidir. Faktorinq xidmətinə 1%-lik güzəştli 

faiz tətbiqi həm KOB-ların likvidliyini artırar, həm də nağdsız ödənişləri genişləndirər. 

Açar sözlər: rəqabət qabiliyyəti, iqtisadi təhlükəsizlik, qiymət strategiyası, dövlət tənzimləməsi, 

Abstract 
 

Existing contradictions in Azerbaijan’s antimonopoly legislation create difficulties for the 

development of micro, small and medium-sized enterprises (MSMEs). According to current rules, a 

company holding 35% of the market is considered dominant, yet the concept of “market power” is 

broader and requires a more precise evaluation of a firm’s actual ability to influence competition. A 

key issue is that the same government body is simultaneously able to engage in activities that may 

restrict competition and also responsible for preventing monopolistic practices, which weakens 

regulatory objectivity. Therefore, it is proposed to expand the authority of the State Service for 

Antimonopoly Policy and Consumer Protection to independently oversee and prevent monopolistic 

behavior. Another significant challenge for MSMEs is the long payment period imposed by large 

retail chains, which often pay suppliers within 30–60 days despite purchasing goods weekly. This 

creates severe cash-flow shortages. Setting a preferential 1% fee for B2B factoring services would 

improve liquidity for small producers and support the expansion of cashless transactions. 

Giriş 
 

Qlobal iqtisadiyyatın inkişaf dinamikasının yüksəldiyi müasir şəraitdə yerli məhsulların 

rəqabətqabiliyyətliliyinin artırılması xüsusi aktuallıq kəsb edir. Müəssisələrin bazarda dayanıqlı 

mövqe qazanması, rəqiblərdən fərqlənməsi və uzunmüddətli perspektivdə effektiv fəaliyyət göstərə 

bilməsi ilk növbədə onların rəqabət üstünlüklərinin düzgün formalaşdırılmasından asılıdır 

(Azərbaycan 2030, 2021). Rəqabət yalnız məhsulun qiymət və keyfiyyət göstəriciləri ilə deyil, eyni 

zamanda idarəetmə mexanizmləri, innovasiya potensialı, istehsal çevikliyi və səmərəli strateji 

qərarların qəbul edilməsi ilə müəyyən olunur (Səfərova, 2011). Bu səbəbdən də rəqabətqabiliyyətlilik 

səviyyəsinin obyektiv qiymətləndirilməsi müəssisələrin yeni bazarlara çıxışı, istehsal resurslarından 

optimal istifadə və müasir texnologiyaların tətbiqi baxımından həlledici əhəmiyyət daşıyır (Strateji 

Yol Xəritəsi, 2016). 

Tədqiqat 

Müasir bazar münasibətlərində rəqabətqabiliyyətlilik ilə iqtisadi təhlükəsizlik arasındakı qarşılıqlı 

asılılıq daha aydın şəkildə hiss olunur. Rəqabətqabiliyyətlilik yalnız ayrı-ayrı müəssisələrin fəaliyyət 

uğurunu deyil, həm də ölkənin makroiqtisadi sabitliyini, sosial rifahını və milli təhlükəsizlik 

strategiyasının effektivliyini müəyyən edən mühüm amillərdən biridir (Safarova, 2019). Buna görə 

də iqtisadi inkişafın gələcək mərhələsində yerli məhsulların rəqabət üstünlüklərinin gücləndirilməsi 

rəqabət idarəetmə sisteminin təkmilləşdirilməsi ilə sıx bağlıdır. 

Bazar münasibətlərinin dərinləşməsi müəssisələrdən təkcə daxili deyil, həm də xarici bazarlara 

uyğunlaşmağı tələb edir. Şirkətlər qlobal keyfiyyət standartlarını, istehsal xərclərini və texnologiya 

yeniliklərini nəzərə almadan yalnız məhsul göstəricilərinə əsaslanmaqla bazar paylarını uzun müddət 

qorumaqda çətinlik çəkirlər. Bu baxımdan istehsalın genişləndirilməsi və ya ixtisarı, yeni bazarlara 

çıxış strategiyalarının hazırlanması, investisiya qərarlarının qəbulu və məhsul çeşidinin yenilənməsi 

kimi məsələlər birbaşa müəssisənin rəqabətqabiliyyətliliyinin düzgün qiymətləndirilməsini tələb edir 

(Səfərova, 2018). 

İqtisadi sistemin mühüm kateqoriyaları olan “rəqabətqabiliyyətlilik” və “iqtisadi təhlükəsizlik” 

qloballaşma proseslərinin sürətləndiyi bir dövrdə daha sıx əlaqədədir. Bu əlaqə xüsusilə inhisarçılığın 

yüksək olduğu sahələrdə özünü göstərir. Belə ki, qiymətlərin əsassız artırılmasının qarşısının alınması 

və bazarda sağlam rəqabət mühitinin yaradılması iqtisadi təhlükəsizliyin əsas şərtlərindəndir 

(Səfərova, 2015). 

Azərbaycanda iqtisadi islahatların effektivliyini təmin etmək məqsədilə dövlət tərəfindən inhisar 

subyektlərinin qiymətlərinə nəzarət mexanizmlərinin tətbiqi mühüm əhəmiyyət daşıyır (Maliyyə 

Nazirliyi, 2024). Tariflərin artırılması nəticəsində formalaşan əlavə gəlirlərin büdcəyə yönlən-

dirilməsi, qiymətlərin dövlət tənzimlənməsi sahəsində şəffaf idarəetmənin təmin edilməsi və inhisarçı 

qurumların fəaliyyət dairəsinin məhdudlaşdırılması iqtisadi sabitliyin qorunmasına xidmət edir. 

İnhisarcılığın qarşısının alınması üçün antiinhisar qiymət siyasətinin tətbiqi xüsusi əhəmiyyət 

kəsb edir. İnhisarçı müəssisələrin rentabellik səviyyəsinin yuxarı həddi müəyyən edilməli, bu həddi 

aşan gəlirlər isə mütərəqqi vergi mexanizmləri vasitəsilə tənzimlənməlidir (AR Qanunvericilik 

Bazası, 2024). Lakin ağır vergi yükünün bu sahələrin inkişafını ləngitməməsi üçün güzəştli vergi 

siyasəti, dövlət dəstəyi və digər stimullaşdırıcı tədbirlərin kompleks şəkildə tətbiqi məqsədəuyğundur 

(Kənd Təsərrüfatı Kooperasiyası Haqqında Qanun, 2016). 

Mövcud qanunvericiliyin təhlili göstərir ki, ölkədə rəqabət mühitinin qorunması üzrə normativ 

baza tam yetkin deyildir. “Antiinhisar fəaliyyəti haqqında” qanunda rəqabəti məhdudlaşdıran xarici 

tərəfli müqavilələrin də hüquqi məsuliyyət doğurması qeyd edilsə də, sağlam rəqabət mühitinin təmin 

edilməsi, rəqabət azadlığı və onun sərhədlərinin müəyyən olunması kimi məsələlər tam tənzim-

lənməyib. Bu baxımdan Rəqabət Məcəlləsinin qəbul edilməsi ölkədə rəqabət siyasətinin institusional 

əsaslarını gücləndirəcək, bazar münasibətlərinin şəffaflığını artıracaq və beynəlxalq reytinqlərdə 

Azərbaycanın mövqelərini əhəmiyyətli dərəcədə yaxşılaşdıracaqdır (Azərbaycan 2030, 2021). 

Bununla yanaşı, ölkədə iri supermarket şəbəkələri ilə tədarükçülər arasında bağlanan müqavilələrin 

kiçik və orta sahibkarların bazara çıxış imkanlarını məhdudlaşdırdığı müşahidə olunur. Bir çox 

hallarda iri satış şəbəkələri tədarükçülərdən əlavə ödənişlər tələb edir və vitrin yerlərinin böyük 

hissəsini müəyyən şirkətlərin monopoliyasına verir. Bu cür təcrübə rəqabətin məhdudlaşdırılmasına 

səbəb olduğundan qanunvericiliklə bir firmanın vitrin payının 35%-i keçməməsi kimi məhdudiy-

yətlərin tətbiqi məqsədəuyğun hesab edilə bilər (Səfərova, 2018). 

Antiinhisar siyasəti ilə bağlı növbəti ziddiyyət dövlət qurumlarının həm tənzimləyici, həm də bir 

sıra hallarda rəqabəti məhdudlaşdırıcı funksiyaları paralel şəkildə həyata keçirməsi ilə bağlıdır. Bu 

isə institusional konflikt yaradaraq effektiv antiinhisar nəzarətini zəiflədir. Bu səbəbdən inhisarçılığın 

müəyyənləşdirilməsi və qarşısının alınması üzrə səlahiyyətlərin Azərbaycan Respublikası İqtisadiy-

yat Nazirliyi yanında Antiinhisar Siyasəti və İstehlakçıların Hüquqlarının Müdafiəsi Dövlət Xidmə-

tinə verilməsi daha məqsədəuyğun olardı (Mərkəzi Bank, 2024). 

Beləliklə, təqdim edilən təhlil göstərir ki, rəqabətqabiliyyətliliyin artırılması və antiinhisar siya-

sətinin institusional təminatı iqtisadi təhlükəsizliyin qorunmasının əsas şərtlərindəndir. 

 

Nəticə 
 

Aparılan təhlil göstərir ki, qlobal iqtisadi inteqrasiya şəraitində rəqabətqabiliyyətlilik milli iqtisa-

diyyatların dayanıqlığının və təhlükəsizliyinin əsas təyinedici amillərindən biridir (Azərbaycan 2030, 

2021). Yerli müəssisələrin uzunmüddətli inkişafı onların innovasiya imkanlarına, idarəetmə 

çevikliyinə, istehsal effektivliyinə və bazar konyunkturasına adaptasiya qabiliyyətinə bilavasitə bağ-

lıdır (Safarova, 2019). Rəqabət üstünlüklərinin düzgün formalaşdırılması təkcə müəssisə səviy-

yəsində deyil, bütövlükdə ölkə iqtisadiyyatının sabit inkişafının təmin edilməsində mühüm rol oy-

nayır. 

Tədqiqat həm də göstərir ki, yüksək inhisarlaşma səviyyəsi bazarda qiymətlərin əsassız artımına, 

yeni şirkətlərin bazara daxil olmasının məhdudlaşmasına və sonda ümumi iqtisadi təhlükəsizliyin 

zəifləməsinə gətirib çıxarır (Səfərova, 2011). Bu mənada antiinhisar siyasətinin gücləndirilməsi, 

dövlət tənzimlənməsinin şəffaf və səmərəli mexanizmlərlə həyata keçirilməsi, inhisarçı subyektlər 

üçün rentabellik hədlərinin müəyyən olunması və rəqabət mühitinin qorunması üzrə hüquqi bazanın 

təkmilləşdirilməsi zəruridir (Səfərova, 2015). 

Rəqabət Məcəlləsinin qəbul edilməsi rəqabətin hüquqi çərçivələrinin dəqiq müəyyənləşdirilməsi 

və bazar münasibətlərinin sağlam əsaslar üzərində qurulması baxımından mühüm addımdır (AR 

Qanunvericilik Bazası, 2024). Xüsusilə iri pərakəndə ticarət şəbəkələrində vitrin paylarının ədalətli 

şəkildə tənzimlənməsi, kiçik və orta sahibkarların bazara çıxış imkanlarının genişləndirilməsi və 

rəqabətin süni məhdudlaşdırılmasının qarşısının alınması ölkənin iqtisadi inkişaf strategiyası ilə 

uzlaşır (Səfərova, 2018). 

Nəticə etibarilə, rəqabətqabiliyyətlilik və antiinhisar siyasətinin milli iqtisadi təhlükəsizlik sistemi 

ilə sıx əlaqədar şəkildə formalaşdırılması ölkənin iqtisadi sabitliyini artırır, sahibkarlıq mühitini 

sağlamlaşdırır və beynəlxalq rəqabət üstünlüklərinin gücləndirilməsinə şərait yaradır (Strateji Yol 

Xəritəsi, 2016). Bu istiqamətdə səmərəli institusional islahatların aparılması və təsirli tənzimləyici 

mexanizmlərin tətbiqi ölkənin iqtisadi inkişaf prioritetlərinin reallaşdırılmasında mühüm rol 

oynayacaqdır. 

Rəqəmsal bacarıqlar dövründə karyera planlamasında  

yeni tendensiyalar 
 

Xülasə 
 

Müasir dövrdə rəqəmsallaşma və süni intellektin sürətli inkişafı əmək bazarının strukturunu, 

karyera anlayışını və insan resurslarının idarə edilmə mexanizmlərini tamamilə dəyişmişdir. Artıq 

karyera planlaması yalnız peşə seçimi deyil, insanın rəqəmsal bacarıqlarını, adaptiv öyrənmə qabiliy-

yətini və emosional sabitliyini inkişaf etdirməyə yönəlmiş çoxşaxəli bir prosesdir. Avtomatlaşdırma 

və süni intellektin tətbiqi nəticəsində bir çox ənənəvi peşələr aradan qalxır, eyni zamanda, rəqəmsal 

bacarıqlar tələb edən yeni ixtisaslar meydana çıxır. Müasir əmək bazarı artıq texniki biliklərlə yanaşı, 

adaptiv öyrənmə, emosional intellekt və sosial bacarıqların vəhdətini tələb edir. Karyera planlaması 

“bir dəfə seçilən peşə” anlayışından çıxaraq fərdiləşdirilmiş, çevik və davamlı inkişaf yönümlü bir 

prosesə çevrilmişdir.  Yeni peşə növlərinin yaranması, avtomatlaşdırma və süni intellektin tətbiqi 

karyera planlamasına fərqli yanaşmalar tələb edir. Rəqəmsal bacarıqlar dövründə yaranan yeni 

ixtisaslar, yeni bacarıqlar, həmçinin süni intellektdən istifadə olunması artıq karyera planlamasının 

istiqamətini dəyişdirmişdir. Süni intellekt və avtomatlaşdırma şəraitində fərdlər çevik, öyrənməyə 

açıq və texnoloji savadlı olmalıdır. 

Açar sözlər: rəqəmsal iqtisadiyyat, karyera planlaması, süni intellekt, bacarıq bazarı, 

fərdiləşdirmə 

New Trends in Career Planning in the Era of Digital Skills 
 

Abstract 
 

The rapid development of digitalization and artificial intelligence in the modern era has 

completely transformed the structure of the labor market, the concept of career, and the mechanisms 

of human resource management. Career planning is no longer limited to choosing a profession; it has 

evolved into a multifaceted process aimed at developing an individual’s digital skills, adaptive 

learning abilities, and emotional stability. As a result of automation and the implementation of 

artificial intelligence, many traditional professions are disappearing, while new specialties that 

require digital competencies are emerging. The modern labor market now demands not only technical 

knowledge but also a combination of adaptive learning, emotional intelligence, and social skills. 

Career planning has moved away from the concept of a “once-chosen, lifelong profession” and has 

become an individualized, flexible, and continuously developing process. The emergence of new 

professions, automation, and the application of artificial intelligence requires new approaches to 

career planning. In the era of digital skills, the emergence of new specialties, new competencies, and 

the use of artificial intelligence have already changed the direction of career planning. Under 

conditions of automation and artificial intelligence, individuals must be flexible, open to learning, 

and technologically literate. 

Keywords: digital economy, career planning, artificial intelligence, skill market, personalization

Giriş 
 

Süni intellekt (Sİ), avtomatlaşdırma, böyük verilənlər (Big Data) və bulud texnologiyaları qlobal 

iş dünyasını köklü şəkildə dəyişdirməkdədir. Bu rəqəmsal transformasiya dövrü ənənəvi əmək bazarı 

modellərini tədricən aktuallığını itirməyə məcbur edir, yerinə yeni peşə növləri, bacarıq tələbləri və 

iş formaları yaradır (Azərbaycan Respublikasının Rəqəmsal İnkişaf və Nəqliyyat Nazirliyi, 2024). 

Dünya İqtisadi Forumunun (2023) məlumatına əsasən, texnoloji inqilab artıq yalnız istehsal 

proseslərinə deyil, həm də işçi qüvvəsinin strukturuna birbaşa təsir göstərir. Süni intellekt və avtomat-

laşdırma əmək bazarında həm məhsuldarlığı artırır, həm də bir çox peşələrin mahiyyətini dəyişdirir. 

“Rəqəmsal bacarıqlar” artıq əlavə üstünlük deyil, əmək bazarında iştirak üçün əsas şərtə çevrilmişdir 

(Rajabli, 2025). 

Bu vəziyyət, İkinci Sənaye İnqilabından sonra baş verən ən böyük iş yeri transformasiyası kimi 

qiymətləndirilir (Schwab, 2020). 2023-cü ildən etibarən süni intellekt texnologiyalarının yetkin-

ləşməsi, iqtisadi və geosiyasi dəyişikliklərlə birləşərək əmək bazarında kəskin struktur dəyişik-

liklərinə gətirib çıxarmışdır (Tapdıqov, 2023). 

Tədqiqat 

Rəqəmsal dövrdə əmək bazarının inkişafı hibrid işçi qüvvəsinin formalaşmasını tələb edir. Müasir 

iqtisadi sistem artıq yalnız texniki bacarıqları deyil, həm də çevik düşüncə, emosional zəka və 

kommunikasiya kimi yumşaq bacarıqları (soft skills) tələb edir (OECD, 2022). 

Dünya İqtisadi Forumu (2023) bildirir ki, yaxın beş ildə avtomatlaşdırma nəticəsində mövcud 

işlərin 40%-ə qədəri dəyişəcək, lakin eyni zamanda, texnologiya ilə əlaqədar 100 milyona yaxın yeni 

peşə növü formalaşacaqdır. Belə şəraitdə fərdlərin rəqəmsal savadlılığı və məlumat analiz bacarığı 

onların bazarda rəqabət qabiliyyətini müəyyən edən əsas amilə çevrilir (Coursera, 2024). Əmək 

bazarında müşahidə olunan “qütbləşmə effekti” (polarization effect) nəticəsində yüksək ixtisaslı, 

analitik və texnoloji peşələrə tələbat artdığı halda, orta səviyyəli inzibati işlər tədricən azalır. Bu isə 

gəlir bərabərsizliyinin artmasına səbəb olur (McKinsey Global Institute, 2021). 

Yeni dövrdə karyera planlaması fərdiləşdirilmiş yanaşma tələb edir. Artıq CV və diplom kimi 

ənənəvi göstəricilər öz yerini “digital footprint” — şəxsin rəqəmsal fəaliyyəti, portfolioları və onlayn 

layihələrinə verir (LinkedIn Economic Graph, 2023). “Career analytics” modelləri fərdlərin bacarıq 

və potensialına əsaslanaraq onların optimal inkişaf xəritəsini müəyyən edir (Rajabli, 2025). 

Ənənəvi karyera pillələri ilə yüksəliş modeli yerini çevik və sərhədsiz karyera anlayışına verir. 

İndi insanlar 5-7 ildən bir peşəsini və fəaliyyət istiqamətini dəyişir, müxtəlif ölkələr və şirkətlər 

arasında çevik şəkildə hərəkət edir (ILO, 2022). Bu dəyişiklik beynəlxalq əməkdaşlıq, qlobal ko-

manda işi və çoxmədəniyyətli mühitlərdə işləmək bacarığını zəruri edir (European Commission, 

2023). 

Rəqəmsallaşma sosial məsuliyyət və etik davranış prinsiplərini də karyera planlamasının tərkib 

hissəsinə çevirir. “Yaşıl iqtisadiyyat” və “dayanıqlı inkişaf” anlayışları ilə uyğun karyera modelləri 

formalaşır (Mammadov, 2023). İmamverdiyev (2022) qeyd edir ki, süni intellektin sosial-iqtisadi 

təsirlərinə nəzarət üçün etik normaların və insan yönümlü qərarvermə sistemlərinin gücləndirilməsi 

vacibdir. 

Eyni zamanda, rəqəmsal transformasiya əmək bazarında ömürboyu öyrənmə (lifelong learning) 

və peşəkar çevikliyin əsas prinsipə çevrilməsini zəruri edir. Müasir şəraitdə işçilərin bacarıqları sürət-

lə köhnəlir və yeni texnologiyalara uyğunlaşma qabiliyyəti iqtisadi rəqabət üstünlüyünün əsas 

göstəricisinə çevrilir (Dünya İqtisadi Forumu, 2023). Təhsil müəssisələrinin və işəgötürənlərin 

əməkdaşlığı nəticəsində formalaşan “dual təhsil” modelləri praktiki biliklərin artırılmasına, eyni 

zamanda, rəqəmsal və analitik bacarıqların inkişafına xidmət edir. Bu model gənclərin əmək bazarına 

keçidini asanlaşdırır, qadınların və sosial qrupların inklüziv iştirakını təmin edir və nəticədə insan 

kapitalının keyfiyyətini yüksəldir. Beləliklə, rəqəmsal iqtisadiyyat dövründə uğurlu karyera planla-

ması davamlı öyrənmə, sosial məsuliyyət və texnoloji adaptasiyanın sintezini tələb edir. 

Rəqəmsal dövrdə əmək bazarında formalaşan yeni reallıqlar eyni zamanda bacarıqların təsnifatı 

və dəyər zəncirinin strukturunu dəyişir. Artıq əmək resursunun qiymətləndirilməsi təkcə bilik və 

təcrübəyə əsaslanmır, həm də fərdin real vaxtda öyrənmə qabiliyyəti, adaptivliyi və rəqəmsal davranış 

modelləri ilə ölçülür. McKinsey (2021) qeyd edir ki, yüksək səviyyəli koqnitiv bacarıqlar – problem 

həll etmə, strateji təhlil və yaradıcı yanaşma – avtomatlaşdırma dövründə əmək bazarının ən sabit 

tələb olunan sahələridir. Bu tendensiya göstərir ki, əmək bazarında rəqabətədavamlı olmaq üçün 

fərdlər həm texniki, həm də psixososial bacarıqların balanslaşdırılmış şəkildə inkişafına üstünlük 

verməlidirlər. Rəqəmsal transformasiya dərinləşdikcə işəgötürənlərin gözləntiləri də dəyişir və 

işçilərin özünüinkişaf strategiyaları daha çox fərdiləşdirilmiş modellər tələb edir (ILO, 2022). 

Eyni zamanda, qlobal əmək bazarında miqrasiya prosesləri və transsərhəd peşə mobilliyi 

artmaqdadır. Bu isə multikultural kompetensiya, qlobal düşüncə tərzi və beynəlxalq əməkdaşlıq 

bacarıqlarının aktuallığını artırır. European Commission (2023) bildirir ki, gələcəyin işçi qüvvəsi 

təkcə bir ölkənin əmək bazarı ilə məhdudlaşmır, əksinə, qlobal platformalarda rəqabət aparmaq 

gücünə sahib olmalıdır. Bu reallıq rəqəmsal platformalar üzərindən məsafədən işləmənin 

genişlənməsi, freelancing bazarının böyüməsi və startup ekosisteminin güclənməsi ilə daha da 

aktuallaşır. Həmçinin, rəqəmsal iqtisadiyyat şəraitində əmək münasibətlərinin çevik modelləri – gig 

economy, remote work, hybrid schedule – gənclərin karyera planlamasına yeni baxış bucağı gətirir 

(Coursera, 2024; OECD, 2022). Bu baxımdan, rəqəmsal bacarıqların inkişafı artıq seçim deyil, 

iqtisadi zərurət kimi qəbul olunur. 

 

Nəticə 
 

Beləliklə, rəqəmsal dövrdə karyera planlaması yalnız peşə seçimi deyil, həm də fərdin dəyərləri, 

emosional sabitliyi və texnoloji savadlılığı arasında balans yaratmaq prosesidir. Müasir dövrdə uğurlu 

karyera yüksək gəlirdən çox, peşəkar məmnunluq, yaradıcı azadlıq və sosial fayda ilə ölçülür (OECD, 

2022; Rajabli, 2025). 

Texnoloji dəyişikliklər şəraitində çeviklik, ömürboyu öyrənmə (lifelong learning) və rəqəmsal 

etik davranış fərdlərin ən vacib üstünlüklərinə çevrilir. Süni intellektin və avtomatlaşdırmanın sürətlə 

yayıldığı bir dövrdə dayanıqlı karyera planlaması yalnız yeni texnologiyalara uyğunlaşmaq deyil, 

həm də onları etik, sosial və insani dəyərlərlə birləşdirmək bacarığına əsaslanır. Gələcək əmək baza-

rının uğuru həm fərdlərin, həm də dövlətlərin rəqəmsal transformasiyaya nə dərəcədə çevik uyğun-

laşmasından asılı olacaqdır. Bu baxımdan karyera planlaması təkcə fərdi deyil, həm də milli miqyasda 

strateji məsələ kimi dəyərləndirilməlidir. Təhsil sisteminin yenilənməsi, rəqəmsal bacarıqların erkən 

yaşdan formalaşdırılması və innovativ sahibkarlıq təşəbbüslərinin təşviqi insan kapitalının davamlı 

inkişafını təmin edən əsas amillərdəndir (Dünya İqtisadi Forumu, 2023; Tapdıqov, 2023; 

İmamverdiyev, 2022, Məmmədov, 2023). Bu istiqamətdə atılan addımlar rəqəmsal iqtisadiyyatın 

səmərəliliyini artırmaqla yanaşı, sosial ədalət, bərabər imkanlar və inklüziv inkişaf üçün də zəmin 

yaradır. 

Əlavə olaraq qeyd etmək lazımdır ki, rəqəmsal dövrün çağırışları karyera planlamasında çevik 

qərarvermə, yeni bacarıqların sürətli mənimsənilməsi və dəyişən əmək mühitinə uyğunlaşdırılmış 

strategiyaların qurulmasını zəruri edir. Bu proses həm fərdlərin proaktiv inkişaf mövqeyini 

gücləndirir, həm də dövlət və müəssisələr üçün insan kapitalının keyfiyyətinin artırılması baxımından 

strateji əhəmiyyət daşıyır. Rəqəmsal transformasiya dərinləşdikcə karyera planlaması daha çox 

məlumat yönümlü, texnoloji əsaslı və şəffaf qərar mexanizmlərinə söykənəcək ki, bu da əmək 

bazarında dayanıqlığın təmin edilməsinə mühüm töhfə verəcəkdir. 

Giriş 
 

İnnovasiya iqtisadi böyümənin əsas mənbəyidir. O, istehsal səmərəliliyini artırır, yeni bazarlar 

yaradır və rəqabəti gücləndirir. Texnoloji yeniliklər sosial rifahı yüksəldir, təhsil və iqtisadiyyatda 

dayanıqlığı təmin edir. Müasir nəzəriyyələr innovasiyanı və insan kapitalını artımın əsas amili kimi 

qəbul edir. Məhsul və proses innovasiyaları iqtisadi sabitlik və ixrac potensialını artırır. Lakin 

maliyyə və institusional məhdudiyyətlər bu sahədə çətinlik yaradır. “Azərbaycan 2030” strate-

giyasında innovasiya və rəqəmsal iqtisadiyyat əsas prioritetlərdəndir. 

İnnovasiya ekosisteminin formalaşdırılması üçün dövlət, biznes və elmi müəssisələr arasında 

qarşılıqlı əməkdaşlıq mühüm rol oynayır. Bu əməkdaşlıq elmi tədqiqatların kommersiyalaş-

dırılmasına, startap mühitinin inkişafına və texnoloji parkların fəaliyyətinin genişlənməsinə şərait 

yaradır. Rəqəmsallaşma və süni intellekt texnologiyaları innovasiyaların tətbiqini sürətləndirərək 

istehsal və xidmət sektorlarında əlavə dəyər yaradır. Bu kontekstdə “yaşıl iqtisadiyyat”, “ağıllı şəhər” 

və “rəqəmsal transformasiya” layihələri həm iqtisadi, həm də sosial rifah baxımından strateji 

əhəmiyyət daşıyır. Azərbaycanın innovasiya siyasəti yalnız yeni texnologiyaların tətbiqini deyil, həm 

də yaradıcılığa əsaslanan, bilik yönümlü iqtisadiyyatın formalaşmasını hədəfləyir. 

İnnovasiya siyasətinin uğurla həyata keçirilməsi həm də insan kapitalının keyfiyyətindən asılıdır. 

Yaradıcı düşüncə, tənqidi təhlil bacarığı və yeni texnologiyalara adaptasiya qabiliyyəti innovasiya 

ekosisteminin əsas hərəkətverici qüvvəsidir. Bu səbəbdən təhsil sisteminin modernləşdirilməsi, 

STEM istiqamətlərinin gücləndirilməsi və gənclərin elmi-tədqiqat fəaliyyətinə cəlb edilməsi xüsusi 

əhəmiyyət kəsb edir. Eyni zamanda, inklüziv innovasiya mühitinin yaradılması qadınların, region 

gənclərinin və sosial həssas qrupların innovasiya layihələrində iştirakına şərait yaradır. Beləliklə, 

innovasiya yalnız texnoloji tərəqqinin deyil, həm də sosial inkişafın əsas dayaq nöqtəsinə çevrilir. 

Tədqiqat 

Bu tədqiqatın məqsədi innovasiya ilə iqtisadi böyümə arasındakı əlaqəni və idarəetmə strate-

giyalarının bu prosesə təsirini araşdırmaqdır. Müasir dövrdə innovasiyalar dayanıqlı inkişafın və milli 

iqtisadi suverenliyin əsas şərtidir. Araşdırma göstərir ki, güclü institusional baza, şəffaf idarəetmə və 

innovasiyaya yönəlmiş siyasət uzunmüddətli iqtisadi artımın əsas amilləridir. Empirik nəticələrə 

görə, insan kapitalının inkişafı, texnoloji yeniliklərin təşviqi və çevik idarəetmə mexanizmləri iqtisadi 

performansı gücləndirir. İdarəetmə strategiyaları iqtisadi və sosial sabitliyin qorunmasında mühüm 

rol oynayır. Səmərəli idarəetmə şəffaflıq, məsuliyyətlilik və qanunun aliliyi prinsiplərinə əsaslan-

malıdır. 

İnnovasiya istehsal səmərəliliyini artırır, yeni bazarlar yaradır və sosial rifahı yüksəldir. Dövlətin 

və özəl sektorun əməkdaşlığı, intellektual mülkiyyətin qorunması və elmi-təhsil potensialının 

gücləndirilməsi bu prosesi sürətləndirir. “Azərbaycan 2030” strategiyasında da innovasiya və 

rəqəmsal iqtisadiyyatın inkişafı ölkənin bilik əsaslı iqtisadi modelə keçidinin əsas prioritetlərindəndir. 

Tədqiqat göstərir ki, innovasiya yönümlü idarəetmə strategiyaları iqtisadiyyatın struktur 

çevikliyini artırmaqla yanaşı, resurslardan daha səmərəli istifadəni təmin edir. Xüsusilə texnoloji 

yeniliklərin tətbiqi istehsal zəncirində əlavə dəyər yaradır, məhsuldarlığı yüksəldir və ixrac poten-

sialını genişləndirir. Rəqəmsal texnologiyalar, süni intellekt və avtomatlaşdırma iqtisadi idarəetmədə 

qərarvermə proseslərini optimallaşdırır, strateji planlamanı məlumatlara əsaslanan modelə çevirir. 

Beləliklə, innovasiya yalnız iqtisadi artımı deyil, həm də dövlət idarəçiliyinin səmərəliliyini artıran 

çoxşaxəli inkişaf alətinə çevrilir. 

Digər tərəfdən, innovasiyanın sosial ölçüsü də xüsusi əhəmiyyət daşıyır. İnsan kapitalının inkişafı 

və yaradıcılığa əsaslanan təhsil mühitinin formalaşması innovasiyaların davamlılığını təmin edən əsas 

faktorlardandır. Əmək bazarında rəqəmsal bacarıqların artırılması, gənclərin startap təşəbbüslərinə 

dəstəyi və qadınların innovasiya layihələrində iştirakının genişləndirilməsi sosial inklüzivliyi 

möhkəmləndirir (Əliyev, 2021;  Əliyeva, 2020; Həsənov, 2017). Bu, həm də “Azərbaycan 2030: Milli 

Prioritetlər”də vurğulanan bərabər imkanlar və bilik əsaslı iqtisadiyyat məqsədləri ilə tam uzlaşır. 

Nəticə etibarilə, innovasiya yalnız texnoloji deyil, həm də sosial kapitalın inkişafına yönələn strateji 

proses kimi çıxış edir. 

Tədqiqat nəticələri göstərir ki, innovasiyanın iqtisadi artıma təsiri həm mikro, həm də makro 

səviyyədə özünü göstərir. Mikro səviyyədə innovasiya müəssisələrin məhsuldarlığını yüksəldir, 

istehsal xərclərini azaldır və yeni məhsul xətlərinin yaradılması üçün imkan yaradır. Makro səviyyədə 

isə innovasiya iqtisadi diversifikasiyanı gücləndirir, dövlət gəlirlərinin artmasına, ixrac strukturunun 

yenilənməsinə və milli rəqabətqabiliyyətliliyin yüksəlməsinə səbəb olur. Porter (Porter, 1990) qeyd 

edir ki, innovasiya ölkələrin rəqabət üstünlüyü formalaşdıran əsas strateji amillərindən biridir və 

davamlı iqtisadi nailiyyətlər bilik əsaslı modellər üzərində qurulur. 

Bundan əlavə, tədqiqat göstərir ki, iqtisadi artım və innovasiya prosesinin davamlılığı üçün güclü 

institusional çərçivə mühüm rol oynayır (Hüseynov, 2018; Hüseynova, 2024; Quliyev, 2021; 

Məmmədov, 2019). İnnovasiya yönümlü siyasət yalnız texnologiyaların tətbiqi ilə məhdudlaşmır, 

həm də qanunvericilik, dövlət dəstəyi mexanizmləri, idarəetmənin şəffaflığı və intellektual mülkiyyət 

hüquqlarının qorunması kimi sistemli institutların mövcudluğunu tələb edir (Əliyeva, 2020; Azər-

baycan Respublikası İqtisadiyyat Nazirliyi, 2022). Bu çərçivə olmadıqda innovasiya ekosistemi 

zəifləyir və texnoloji yeniliklərin iqtisadiyyata inteqrasiyası ləngiyir. 

 

Nəticə 
 

Nəticə etibarilə, iqtisadi böyümə və innovasiya bir-birindən ayrılmaz, bir-birini bəsləyən iki əsas 

anlayışdır. İnnovasiya iqtisadiyyata dinamizm gətirir, onun çevikliyini və rəqabət qabiliyyətini artırır, 

iqtisadi böyümə isə innovasiyanın nəticələrini reallaşdırmaq üçün daha geniş imkanlar yaradır. Bu 

qarşılıqlı münasibət iqtisadi inkişafın yeni mərhələsini müəyyənləşdirir və göstərir ki, gələcəyin 

iqtisadiyyatı yalnız yeniliklər üzərində qurula bilər. Suveren ölkələrdə idarəetmə strategiyalarının 

təsiri yalnız inzibati mexanizmlərin fəaliyyətində deyil, həm də milli identiklik, iqtisadi sabitlik və 

beynəlxalq mövqelərin formalaşmasında özünü göstərir. Uğurlu idarəetmə strategiyası dövlətin 

müstəqilliyini qorumaqla yanaşı, onu inkişaf və tərəqqi yoluna istiqamətləndirir. Belə bir strategiya 

çevik, inklüziv, şəffaf və məsuliyyətli olmalıdır ki, həm daxili sabitlik təmin olunsun, həm də qlobal 

miqyasda ölkənin suveren iradəsi güclənsin. 

Bununla yanaşı, innovasiya yönümlü idarəetmə strategiyalarının uğuru yalnız texnoloji yenilik-

lərin tətbiqi ilə deyil, həm də sosial və institusional mühitin uyğunlaşdırılması ilə müəyyən olunur. 

Dövlət siyasətində uzunmüddətli planlama, elmi tədqiqatların kommersiyalaşdırılması, startap və 

sahibkarlıq ekosisteminin dəstəklənməsi mühüm əhəmiyyət kəsb edir. İnnovasiya və idarəetmənin 

inteqrasiyası nəticəsində formalaşan “bilik iqtisadiyyatı” modeli milli resursların səmərəli istifadəsini 

təmin etməklə yanaşı, iqtisadi müstəqilliyi möhkəmləndirir və sosial rifahı artırır. Bu baxımdan, 

dayanıqlı inkişafın təmin edilməsi yalnız iqtisadi artım göstəriciləri ilə deyil, həm də innovativ 

idarəetmə, insan kapitalının inkişafı və cəmiyyətin intellektual potensialı ilə ölçülməlidir. 

Nəticələr göstərir ki, innovasiya yalnız iqtisadi artımın sürətləndirilməsi ilə məhdudlaşmır, həm 

də dövlət idarəçiliyinin keyfiyyətinin yüksəldilməsində həlledici rol oynayır. Güclü innovasiya 

ekosistemi dövlətin strateji qərarvermə imkanlarını genişləndirir, idarəetmədə çevikliyi artırır və 

resursların optimal istifadəsini təmin edir. Rzayev (Rzayev, 2022) qeyd edir ki, suveren ölkələrdə 

innovasiya yönümlü idarəetmə modeli milli iqtisadiyyatın qlobal təzyiqlərdən qorunmasını və strateji 

mövqelərin möhkəmləndirilməsini təmin edən əsas mexanizmlərdəndir. Bu baxımdan innovasiya 

iqtisadi və siyasi suverenliyin təmin olunmasında kompleks funksiyaya malikdir. 

Digər tərəfdən, tədqiqat göstərir ki, innovasiya ilə idarəetmənin inteqrasiyası dayanıqlı sosial 

rifahın formalaşmasına töhfə verir. İnsan kapitalının inkişafı, təhsilin yenilənməsi, startap 

ekosisteminin gücləndirilməsi və yaradıcılığa əsaslanan iqtisadi fəaliyyət modelləri sosial inklüzivliyi 

artırır. Dünya Bankının (World Bank, 2023) məruzəsində də qeyd edilir ki, bilik əsaslı iqtisadi model 

yalnız iqtisadi göstəriciləri deyil, həm də cəmiyyətin rifah səviyyəsini yüksəldən struktur dəyişikliklər 

yaradır. Beləliklə, innovasiya yönümlü idarəetmə strateji baxımdan həm iqtisadi, həm sosial, həm də 

institusional güclənmənin əsas təminatçısına çevrilir. 

Maşınqayırmada innovasiya menecmenti və onun  

tətbiqi xüsusiyyətləri 

 
Xülasə 

 
Məqalədə maşınqayırma sənayesində innovasiya menecmentinin rolu, nəzəri əsasları, idarəetmə 

modelləri və tətbiqi xüsusiyyətləri araşdırılmışdır. Müəyyən edilmişdir ki, innovasiya menecmenti 

sənaye müəssisələrinin səmərəliliyini və rəqabət qabiliyyətini artıran əsas strateji idarəetmə 

mexanizmidir. Tədqiqatda açıq, qapalı və hibrid innovasiya modellərinin maşınqayırma sahəsində 

tətbiq imkanları təhlil edilmiş, innovasiya proseslərinin mərhələləri – ideyadan kommersiya-

laşdırmaya qədər – sistemli şəkildə izah olunmuşdur. Azərbaycan kontekstində “Azərbaycan 2030” 

və “Rəqəmsal Azərbaycan 2025” strategiyaları çərçivəsində həyata keçirilən dövlət təşəbbüsləri, 

Sumqayıt Texnologiyalar Parkı və Neft Maşınqayırma Zavodu kimi müəssisələrdə rəqəmsallaşma və 

texnoloji modernləşmə tədbirləri nümunə kimi göstərilmişdir. Beynəlxalq səviyyədə Almaniya, 

Yaponiya və Cənubi Koreya kimi ölkələrin sənaye innovasiyaları sahəsindəki uğurlu təcrübələri 

müqayisəli şəkildə təhlil edilmişdir. Nəticələr göstərir ki, maşınqayırmada innovasiya menecmentinin 

səmərəli tətbiqi üçün elmi-tədqiqat institutları ilə sənaye arasında əməkdaşlığın gücləndirilməsi, 

texnologiya transfert mexanizmlərinin inkişafı və mühəndis kadr potensialının artırılması vacibdir. 

Bu istiqamətlər üzrə təkliflər irəli sürülmüş və Azərbaycanın sənaye siyasətində innovasiya yönümlü 

idarəetmənin strateji əhəmiyyəti əsaslandırılmışdır. 

Açar sözlər: innovasiya menecmenti, maşınqayırma sənayesi, rəqəmsallaşma, sənaye 4.0, 

Abstract 
 

This paper examines the role, theoretical foundations, management models, and application 

characteristics of innovation management in the machine-building industry. The study establishes 

that innovation management serves as a core strategic mechanism enhancing industrial efficiency and 

competitiveness. The paper analyzes the applicability of closed, open, and hybrid innovation models 

within the machine-building sector and systematically outlines the innovation process – from idea 

generation to commercialization. Within the Azerbaijani context, state initiatives under the 

Azerbaijan 2030 and Digital Azerbaijan 2025 strategies, along with modernization practices in 

enterprises such as Sumgayit Technological Park and the Oil Machinery Plant, are highlighted as 

examples of industrial transformation. Internationally, successful innovation management practices 

in Germany, Japan, and South Korea are reviewed to draw comparative insights. The findings reveal 

that strengthening cooperation between research institutions and industry, improving technology 

transfer mechanisms, and developing engineering human capital are crucial for enhancing innovation

management efficiency in Azerbaijan’s machine-building industry. The paper concludes that 

innovation-oriented management plays a vital strategic role in ensuring sustainable industrial 

development and advancing the country’s transition toward a knowledge-based economy. 

Keywords: innovation management, machine-building industry, digitalization, Industry 4.0, 

technology transfer, strategic management, competitiveness 

 

Giriş 
 

Müasir iqtisadi sistemlərdə innovasiyanın idarə olunması sənaye sektorunun əsas strateji priori-

tetlərindən biri kimi çıxış edir. İnnovasiya menecmenti yeni texnologiyaların, məhsulların və 

proseslərin yaradılmasını, tətbiqini və bazara çıxarılmasını təmin edən idarəetmə fəaliyyətidir. 

Xüsusilə, maşınqayırma sənayesi kimi yüksək texnoloji potensiala malik sahələrdə bu fəaliyyət 

rəqabət üstünlüyünün formalaşdırılmasında mühüm rol oynayır. İnnovasiya menecmenti müəssi-

sələrin istehsal strukturunun təkmilləşdirilməsini, məhsulun keyfiyyətinin yüksəldilməsini və beynəl-

xalq bazarlarda rəqabət qabiliyyətinin artırılmasını təmin edən mühüm mexanizmdir. 

Maşınqayırma sektoru iqtisadiyyatın əsas istehsal dayağı olmaqla, digər sahələrin modernləşmə-

sinə birbaşa təsir göstərir. Texnoloji proseslərin avtomatlaşdırılması, robotlaşdırma, süni intellektin 

tətbiqi kimi yeniliklər bu sahədə innovasiyaların önəmini daha da artırır. Qlobal səviyyədə “Sənaye 

4.0” konsepsiyası ilə formalaşan yeni istehsal ekosistemi maşınqayırma sahəsində idarəetmə 

yanaşmalarını dəyişmiş və innovasiya menecmentinə yeni tələblər gətirmişdir. 

İnnovasiya menecmentinin məqsədi yalnız texnoloji yeniliklərin yaradılması deyil, həm də bu 

yeniliklərin effektiv idarə olunması, kommersiyalaşdırılması və istehsal sisteminə inteqrasiyasıdır. 

Bu baxımdan, innovasiyanın idarə edilməsi müəssisənin strateji planlaşdırma, elmi-tədqiqat fəaliy-

yəti, kadr hazırlığı və maliyyə təminatı ilə sıx əlaqəlidir. Dünya təcrübəsində maşınqayırma 

müəssisələrinin inkişafında elmi tədqiqat institutları ilə inteqrasiya və innovasiya ekosistemlərinin 

yaradılması əsas şərtlərdən biri hesab olunur. Məsələn, Almaniyanın Fraunhofer İnstitutları, Yapo-

niyanın Mitsubishi Heavy Industries və Cənubi Koreyanın Hyundai Heavy Industries şirkətləri 

innovasiya idarəçiliyini strateji səviyyədə həyata keçirərək sənaye məhsuldarlığını əhəmiyyətli 

dərəcədə artırmışdır. 

Azərbaycanda innovasiya menecmentinin formalaşması mərhələsində dövlət siyasətinin prioritet 

istiqamətlərindən biri də sənaye və texnologiya sahəsində rəqabət qabiliyyətli istehsal müəssisələrinin 

inkişafıdır. “Azərbaycan 2030: sosial-iqtisadi inkişafa dair Milli Prioritetlər” sənədində innova-

siyanın tətbiqi, rəqəmsal texnologiyaların genişləndirilməsi və sənaye sektorunun modernləşdirilməsi 

əsas hədəflər kimi müəyyən edilmişdir. Bununla yanaşı, İqtisadiyyat Nazirliyi, Rəqəmsal İnkişaf və 

Nəqliyyat Nazirliyi, həmçinin İnnovasiya Agentliyi tərəfindən maşınqayırma müəssisələrində 

innovativ layihələrin tətbiqinə dair təşəbbüslər həyata keçirilir (İmamverdiyev, 2024; KOBİA, 2023). 

Beləliklə, maşınqayırmada innovasiya menecmentinin nəzəri və praktiki aspektlərinin öyrənilməsi 

sənaye siyasətinin effektivliyinin artırılmasında, rəqabət üstünlüyünün formalaşdırılmasında və 

istehsalın dayanıqlı inkişafında mühüm əhəmiyyət daşıyır. 

Tədqiqat 

İnnovasiya proseslərinin idarə olunması müəssisənin strateji məqsədlərinə nail olmaq üçün elmi, 

texnoloji və idarəetmə resurslarının optimal şəkildə birləşdirilməsini nəzərdə tutur. Bu prosesin 

uğurlu həyata keçirilməsi üçün müəyyən modellər və mərhələlər sistemi formalaşdırılmışdır. İdarəet-

mə modelləri müəssisənin innovasiya potensialının inkişafını, yeni məhsul və texnologiyaların bazara 

çıxarılmasını, eləcə də resursların səmərəli bölüşdürülməsini təmin edir.  

Maşınqayırma sənayesində tətbiq olunan əsas innovasiya modellərinə aşağıdakılar daxildir: 

1.Qapalı innovasiya modeli – müəssisə yalnız daxili resurslara əsaslanaraq tədqiqat və inkişaf 

işlərini aparır. Bu model ənənəvi sənaye müəssisələrində geniş yayılmışdır, lakin çevikliyinin az 

olması səbəbindən müasir dövrdə məhdud tətbiq olunur. 

2.Açıq innovasiya modeli – xarici tərəfdaşlarla (universitetlər, tədqiqat mərkəzləri, startaplar və 

investorlar) əməkdaşlıq yolu ilə yeni texnologiyaların birgə hazırlanması prinsipinə əsaslanır. Bu 

yanaşma Almaniya, Yaponiya və ABŞ kimi ölkələrdə sənaye 4.0 kontekstində geniş tətbiq olunur. 

3.Hibrid (qarışıq) model – daxili tədqiqat imkanlarını xarici tərəfdaşlıqla birləşdirərək çevik 

innovasiya ekosistemi formalaşdırır. Bu model Azərbaycan sənayesində də getdikcə aktuallaşır. 

İnnovasiya prosesinin mərhələləri aşağıdakı kimi müəyyənləşdirilə bilər: İdeya formalaşdırılması 

– bazar tələbatının öyrənilməsi və texnoloji imkanların qiymətləndirilməsi; Layihələndirmə və 

prototipləşdirmə – məhsulun ilkin modeli və sınaqların aparılması; Kommersiyalaşdırma – məhsulun 

bazara çıxarılması və satış strategiyasının müəyyənləşdirilməsi; Təkmilləşdirmə və rəqəmsallaşma – 

məhsulun davamlı yenilənməsi və rəqəmsal sistemlərə inteqrasiyası. 

İnnovasiya menecmentinin idarəetmə alətləri kimi layihə idarəetməsi (Project Management), 

Keyfiyyətin İdarəetmə Sistemləri (ISO 9001), Lean və Agile yanaşmaları tətbiq olunur. Bu sistemlər 

innovasiya prosesinin çevikliyini artırır, resurs israfını azaldır və məhsulun bazara çıxış müddətini 

qısaldır. Azərbaycan maşınqayırma müəssisələrində innovasiya modellərinin tətbiqi əsasən dövlət-

özəl tərəfdaşlıq prinsipi üzərində formalaşır (Mustafayeva, Abbasov, & Sadıqov, 2024; Sadıqov, 

2024). Misal üçün, Sumqayıt Texnologiyalar Parkı və Mingəçevir Sənaye Parkında fəaliyyət göstərən 

müəssisələrdə açıq innovasiya yanaşması tətbiq edilərək universitetlərlə əməkdaşlıq proqramları icra 

olunur. Bununla yanaşı, İqtisadiyyat Nazirliyi tərəfindən 2025-ci ilədək “İstehsalatda innovasiya 

mexanizmlərinin genişləndirilməsi” proqramı qəbul edilmişdir. Bu kontekstdə maşınqayırmada 

innovasiya menecmentinin məqsədi yalnız texnoloji yeniliklərə nail olmaq deyil, həm də davamlı 

istehsal mühitinin formalaşdırılması, resurslardan səmərəli istifadə və məhsulun beynəlxalq stan-

dartlara uyğun olmasını təmin etməkdir. 

Azərbaycanın sənaye siyasətində maşınqayırma sektoru strateji əhəmiyyət daşıyan sahələrdən 

biridir. Bu sahədə innovasiya menecmentinin tətbiqi həm texnoloji modernləşmənin, həm də rəqabət 

qabiliyyətinin artırılmasının əsas şərtlərindəndir. İnnovasiya yönümlü idarəetmə maşınqayırma 

müəssisələrinin yeni məhsul istehsalı potensialını gücləndirir, istehsal proseslərinin səmərəliliyini 

yüksəldir və resurslardan istifadənin optimallaşdırılmasını təmin edir. 

Azərbaycan Respublikasının Prezidenti tərəfindən təsdiq edilmiş “Azərbaycan 2030: sosial-

iqtisadi inkişafa dair Milli Prioritetlər” sənədində innovasiya yönümlü iqtisadiyyatın inkişafı, rə-

qəmsal texnologiyaların tətbiqi və sənaye potensialının genişləndirilməsi əsas hədəflər kimi müəyyən 

olunmuşdur. Bu istiqamətdə həyata keçirilən dövlət proqramları maşınqayırma sənayesində yeni 

texnoloji infrastrukturun formalaşdırılmasına imkan yaratmışdır. Xüsusilə, Sumqayıt Texnologiyalar 

Parkı, Neft Maşınqayırma Zavodu, Azneftkimyamaş və digər müəssisələrdə müasir istehsal xətləri 

qurulmuş, avtomatlaşdırma sistemləri tətbiq edilmişdir. 

İnnovasiya menecmenti prosesinin səmərəliliyi müəssisələrdə idarəetmə mədəniyyəti və kadr 

potensialı ilə sıx bağlıdır. Azərbaycan maşınqayırma müəssisələrində elmi-tədqiqat işlərinin təşkili, 

texniki kadrların hazırlanması və innovasiya layihələrinin maliyyələşdirilməsi istiqamətində müxtəlif 

təşəbbüslər həyata keçirilir (İqtisadiyyat Nazirliyi, 2024; İnnovasiya Agentliyi, 2024). İnnovasiya 

Agentliyi və KOBİA tərəfindən kiçik və orta sahibkarlıq subyektlərinə texnoloji modernləşmə üçün 

qrant və güzəştli maliyyə mexanizmləri təqdim olunur. 

Eyni zamanda, Bakı Biznes Universiteti, Azərbaycan Texniki Universiteti və digər ali məktəblər 

sənaye müəssisələri ilə əməkdaşlıq çərçivəsində innovasiya layihələri reallaşdırır. Bu əməkdaşlıq 

çərçivəsində “universitet-sənaye” modeli tətbiq olunur, burada tədqiqat nəticələri birbaşa istehsalat 

prosesinə transfer edilir. Bu model Almaniyanın Fraunhofer və Koreyanın KAIST modelinə bənzər 

şəkildə işləyir və yerli şəraitə uyğunlaşdırılmışdır. 

Azərbaycanda maşınqayırma sahəsində innovasiyanın əsas tətbiq istiqamətləri aşağıdakılardır: 

- Rəqəmsal dizayn sistemlərinin (CAD/CAM/CAE) tətbiqi; 

- Enerji səmərəliliyi texnologiyalarının genişləndirilməsi; 

- Avtomatlaşdırılmış istehsal xətləri və robot texnikasının istifadəsi; 

- Yaşıl və ekoloji təmiz istehsal texnologiyalarının tətbiqi. 

Bu xüsusiyyətlər göstərir ki, Azərbaycan maşınqayırmasında innovasiya menecmenti artıq yalnız 

texniki proses deyil, strateji idarəetmə elementinə çevrilməkdədir (Azərbaycan Respublikası 

Prezidenti, 2021; Azərbaycan Respublikası Rəqəmsal İnkişaf və Nəqliyyat Nazirliyi, 2023). Lakin bu 

sahədə qarşıda duran əsas problemlərdən biri də innovativ mühəndis kadrların çatışmazlığı və elmi-

tədqiqat nəticələrinin kommersiyalaşdırılması mexanizmlərinin hələ tam formalaşmamasıdır. 

Beynəlxalq təcrübə göstərir ki, innovasiya menecmentinin səmərəli tətbiqi sənaye sektorunun 

inkişafında həlledici rol oynayır. Almaniya, Yaponiya və Cənubi Koreya kimi ölkələrdə maşın-

qayırma sahəsində innovasiya ekosisteminin formalaşması dövlət siyasətinin, universitetlərin və özəl 

sektorun sıx əməkdaşlığı nəticəsində baş vermişdir (Porter & Heppelmann, 2021; World Bank, 2023; 

OECD, 2023). Bu ölkələrdə innovasiyanın idarəetmə modeli “triple helix” – dövlət–universitet–

sənaye inteqrasiyasına əsaslanır. 

Məsələn, Almaniyada Fraunhofer İnstitutları maşınqayırma müəssisələri ilə birgə tədqiqat 

apararaq nəticələri sənaye istehsalına transfer edir. Yaponiya isə “Kaizen” və “Lean Production” 

modelləri vasitəsilə davamlı təkmilləşdirmə və keyfiyyət idarəetməsini innovasiya menecmenti ilə 

birləşdirib. Cənubi Koreyada hökumət “Smart Factory Initiative” proqramı çərçivəsində maşın-

qayırma müəssisələrini rəqəmsallaşdıraraq istehsal çevikliyini 30-40% artırmağa nail olub (Chen & 

Li, 2022; Fraunhofer Institute for Systems and Innovation Research (ISI), 2023; Schwab, 2017; 

UNIDO, 2022). Bu təcrübələr göstərir ki, innovasiya menecmentinin uğurlu tətbiqi üçün əsas amillər 

bunlardır: Elmi-tədqiqat və təcrübə institutları ilə sənaye arasında koordinasiya; İnnovasiya 

layihələrinin dövlət tərəfindən dəstəklənməsi; Rəqəmsal texnologiyaların və süni intellektin istehsalat 

prosesinə inteqrasiyası; Kadr hazırlığı və peşəkar təlim proqramlarının gücləndirilməsi. 

Azərbaycan üçün bu təcrübələrdən çıxan əsas nəticə ondan ibarətdir ki, sənaye siyasəti innovasiya 

yönümlü idarəetmə modeli ilə dərinləşdirilməlidir. “Rəqəmsal Azərbaycan 2030” və “Sənaye 4.0” 

strategiyalarına uyğun olaraq maşınqayırma sektorunda rəqəmsal idarəetmə sistemlərinin tətbiqi, 

texnoloji inkubasiya mərkəzlərinin yaradılması və innovasiya fondlarının genişləndirilməsi vacibdir. 

 

Nəticə 
 

Nəticə olaraq qeyd etmək olar ki, maşınqayırmada innovasiya menecmentinin inkişafı sənaye 

səmərəliliyini artırmaqla yanaşı, Azərbaycanın qeyri-neft sektorunun modernləşməsinə də mühüm 

töhfə verir. Bu məqsədlə aşağıdakı təkliflər irəli sürülür: 

1.Maşınqayırma müəssisələrində innovasiya idarəetmə ofislərinin yaradılması; 

2.Ali təhsil müəssisələrində “Sənaye menecmenti və innovasiya” ixtisaslarının genişləndirilməsi; 

3.Beynəlxalq təcrübəyə əsaslanan texnologiya transfert mərkəzlərinin təşkili; 

4.Dövlət və özəl sektor əməkdaşlığının stimullaşdırılması mexanizmlərinin təkmilləşdirilməsi; 

5.Rəqəmsallaşma, avtomatlaşdırma və yaşıl texnologiyaların tətbiqinin prioritetləşdirilməsi. 

Bu istiqamətlərin həyata keçirilməsi nəticəsində Azərbaycan maşınqayırma sənayesi beynəlxalq 

standartlara uyğun, rəqabətədavamlı və yüksək texnoloji istehsal sisteminə çevriləcəkdir. Nəticə 

etibarilə, innovasiya menecmenti ölkənin sənaye siyasətində dayanıqlı inkişafın əsas dayağı kimi 

çıxış edəcəkdir. 

Ali təhsildə keyfiyyət təminatı və onun  

innovativ xüsusiyyətləri 
 

Xülasə 
 

Ali təhsildə keyfiyyətin təmin edilməsi məsələsi təhsil siyasətinin əsas prioritet istiqamətlərindən 

birinə çevrilmişdir. Qlobal rəqabətin artması, əmək bazarının dəyişən tələbləri, texnologiyaların sü-

rətli inkişafı bununla yanaşı olaraq BMT-nin “Davamlı İnkişaf Məqsədləri”nin, xüsusilə də 

“Keyfiyyətli təhsil” məqsədinin həyata keçirilməsi zərurəti bu sahədə yeni, innovativ yanaşmaların 

tətbiqini daha da aktuallaşdırır. 

Keyfiyyət təminatı anlayışı yalnız akkreditasiya və qiymətləndirmə mexanizmləri ilə məhdud-

laşmır. Universitetlərin daxili idarəetmə strukturu, strateji planlaşdırması və davamlı inkişaf siyasəti 

keyfiyyət təminatı ilə sıx şəkildə əlaqəlidir. Müasir dövr ali təhsil müəssisələri üçün keyfiyyət təmi-

natı sisteminin əsas məqsədi tədris, tədqiqat və ictimai fəaliyyət sahələrində səmərəliliyi artırmaq, 

şəffaflıq və hesabatlılığı təmin etmək, həmçinin tələbələrin məmnunluğunu yüksəltməkdir. 

Bu məqalədə ali təhsildə keyfiyyət təminatının mahiyyəti, onun idarəetmə strukturları və inno-

vativ xüsusiyyətləri təhlil olunur. Eyni zamanda, Azərbaycanda ali təhsil sistemində həyata keçirilən 

keyfiyyət təminatı mexanizmlərinin beynəlxalq standartlara uyğunlaşdırılması istiqamətində görülən 

tədbirlər və mövcud çətinliklər nəzərdən keçirilir. Nəticələr göstərir ki, innovativ idarəetmə yanaş-

malarının tətbiqi ali təhsildə keyfiyyətin davamlı inkişafını təmin etməklə yanaşı, milli ali təhsil 

sisteminin qlobal təhsil məkanına inteqrasiyasını da gücləndirir. 

Quality Assurance in Higher Education and its  

Innovative Features 
 

Abstract 
 

The issue of quality assurance in higher education has become one of the main priority areas of 

education policy. The growing global competition, changing demands of the labor market, rapid 

technological development, as well as the need to implement the United Nations “Sustainable 

Development Goals” (particularly Goal 4 – “Quality Education”) have made the application of new 

and innovative approaches in this field even more essential.  

The concept of quality assurance is not limited to accreditation and evaluation mechanisms alone. 

The internal management structure of universities, their strategic planning, and sustainable 

development policies are closely related to the quality assurance system. In the modern era, the main 

goal of the quality assurance system in higher education institutions is to enhance efficiency in 

teaching, research, and social activities; ensure transparency and accountability; and increase student

https://creativecommons.org/licenses/by-nc/4.0/
mailto:humbetovafidan28@gmail.com


ELMİ TƏDQİQAT Beynəlxalq Elmi Jurnal, 2025 / Xüsusi Buraxılış / 57-61 ISSN: 3104-4670 

SCIENTIFIC RESEARCH International Scientific Journal, 2025 / Special Issue / 57-61 e-ISSN: 2789-6919 

58  

satisfaction. This article analyzes the essence of quality assurance in higher education, its 

management structures, and innovative characteristics. It also examines the measures taken to align 

quality assurance mechanisms in Azerbaijan’s higher education system with international standards, 

as well as the existing challenges. The results show that the implementation of innovative 

management approaches not only ensures the sustainable development of quality in higher education 

but also strengthens the integration of the national higher education system into the global educational 

space. 

Keywords: higher education, quality assurance, innovation, management, sustainable 

development, accreditation 

 

Giriş 
 

Qloballaşmanın sürətləndiyi müasir dövrdə ali təhsil sistemləri cəmiyyətin sosial-iqtisadi 

inkişafında, bilik əsaslı iqtisadiyyatın formalaşmasında və innovativ düşüncənin təşviqində əsas 

hərəkətverici qüvvələrdən birinə çevrilmişdir. Bilik və informasiya iqtisadiyyatının genişlənməsi, 

əmək bazarındakı rəqabətin kəskinləşməsi və texnoloji yeniliklərin dinamik inkişafı ali təhsil 

müəssisələrindən daha çevik, adaptiv və innovasiyaya açıq idarəetmə yanaşmaları tələb edir. Bu 

kontekstdə ali təhsildə keyfiyyətin təmin edilməsi milli inkişaf strategiyalarının mühüm tərkib hissəsi, 

insan kapitalının formalaşmasının əsas şərti və dövlətin intellektual potensialının gücləndirilməsi 

istiqamətində prioritet istiqamət kimi çıxış edir. 

Təhsilin keyfiyyəti yalnız tədrisin məzmunu və səviyyəsi ilə məhdudlaşmır; o, həm də uni-

versitetlərin idarəetmə modelləri, strateji hədəfləri, beynəlxalq əməkdaşlıq səviyyəsi və inno-

vasiyaya açıq mühiti ilə birbaşa bağlıdır. Keyfiyyət təminatı sistemi ali təhsil müəssisələrinin 

fəaliyyətinin planlaşdırılması, həyata keçirilməsi və qiymətləndirilməsi proseslərində əsas idarəetmə 

aləti rolunu oynayır. Onun əsas məqsədi tədris prosesinin səmərəliliyini artırmaq, tələbə məm-

nuniyyətini yüksəltmək, şəffaflıq və hesabatlılığı gücləndirmək, eyni zamanda universitetlərin bey-

nəlxalq rəqabət qabiliyyətini artırmaqdır. 

Bununla belə, ali təhsildə keyfiyyət təminatı yalnız nəzarət və akkreditasiya mexanizmlərindən 

ibarət deyildir. O, universitet daxilində “keyfiyyət mədəniyyəti”nin formalaşmasını, davamlı özünü-

qiymətləndirmə və inkişaf proseslərinin təşviqini, həmçinin idarəetmədə innovativ və texnoloji 

yanaşmaların tətbiqini də özündə birləşdirir. Rəqəmsal texnologiyaların, süni intellekt əsaslı analitik 

sistemlərin və onlayn idarəetmə platformalarının istifadəsi keyfiyyət təminatına yeni çeviklik, şəffaf-

lıq və operativlik qazandırır. 

Nəticə etibarilə, ali təhsildə keyfiyyət təminatının innovativ xüsusiyyətlərinin tədqiqi, mövcud 

təcrübələrin müqayisəli təhlili və beynəlxalq standartlara uyğun inkişaf istiqamətlərinin müəy-

yənləşdirilməsi həm elmi-nəzəri, həm də praktiki baxımdan mühüm əhəmiyyət kəsb edir. Bu, təkcə 

universitetlərin daxili inkişafına deyil, həm də Azərbaycanın ali təhsil sisteminin qlobal təhsil məka-

nında rəqabətqabiliyyətliliyinin yüksəldilməsinə xidmət edir. 

Tədqiqat 

Ali təhsil sistemində keyfiyyət təminatının effektivliyinə təsir edən əsas amillərdən biri əmək 

bazarının dinamik tələblərinə cavab verən mütəxəssis hazırlığının hələ də tam səviyyədə təmin 

olunmamasıdır (Yorke, 2006). Bir çox hallarda tədris proqramlarının məzmunu müasir tendensi-

yalara, texnoloji yeniliklərə və innovativ tədris metodologiyalarına tam inteqrasiya olunmur. Bu isə 

tələbələrdə praktiki bacarıqların, yaradıcı və tənqidi düşünmə qabiliyyətinin formalaşmasına mane 

olur. Nəticə etibarilə, məzunların bilik və bacarıqları real iqtisadiyyatın ehtiyacları ilə tam uyğun-

laşmır, bu da ali təhsil ilə əmək bazarı arasında əlaqələrin zəifləməsinə və insan kapitalının potensia-

lından səmərəli istifadə olunmamasına gətirib çıxarır. 

Bununla yanaşı, tədris və idarəetmə proseslərində şəffaflıq, hesabatlılıq və nəticəyönümlülük 

prinsiplərinin tam şəkildə tətbiq edilməməsi də əsas problemlər sırasındadır. Bəzi hallarda keyfiyyət 

təminatı fəaliyyətləri formal xarakter daşıyır, yəni diqqət real nəticələrə deyil, əsasən prosedur tələb-

lərinə yönəlir. Universitetlərin daxili keyfiyyət təminatı sistemləri çox zaman akkreditasiya və 

qiymətləndirmə mərhələləri ilə məhdudlaşır. Halbuki davamlı monitorinq, tələbə və məzun məm-

nuniyyətinin təhlili, eləcə də əldə olunan nəticələrin strateji qərarvermə prosesinə inteqrasiyası kimi 

vacib mexanizmlər sistematik şəkildə tətbiq olunmalıdır. 

Digər mühüm məhdudiyyət “keyfiyyət mədəniyyəti”nin ali təhsil müəssisələrində tam forma-

laşmaması ilə bağlıdır. Bu, akademik və inzibati heyətin, tələbələrin və digər maraqlı tərəflərin 

keyfiyyət təminatı proseslərinə aktiv şəkildə cəlb edilməməsi ilə əlaqəlidir. Geribildirim mexanizm-

lərinin zəif qurulması, qərarvermədə məlumat əsaslı yanaşmanın məhdud tətbiqi və innovativ 

idarəetmə alətlərindən az istifadə bu mədəniyyətin formalaşmasına mane olur. Bundan əlavə, 

rəqəmsallaşma və müasir informasiya texnologiyalarının potensialından keyfiyyətin idarə edil-

məsində tam istifadə olunmaması da sistemin çevikliyini azaldır və qərarvermə proseslərinin 

effektivliyini zəiflədir. Beləliklə, ali təhsildə keyfiyyət təminatı sistemlərinin formal yanaşmalardan 

uzaq, çevik, funksional və nəticəyönümlü prinsiplər üzərində qurulması zəruridir (“Quality assurance 

in higher education: A review of literature.”, 2012; “The Value of accreditation and Quality 

Assurance in Education.”, n.d.; Woods, 2024). Bu cür yanaşma ali təhsil müəssisələrinin daxili 

idarəetmə potensialını gücləndirməklə yanaşı, təhsil nəticələrinin əmək bazarının real ehtiyacları ilə 

uyğunlaşdırılmasına və innovativ, davamlı inkişaf yönümlü ali təhsil ekosisteminin formalaşmasına 

mühüm töhfə verəcəkdir. 

Azərbaycan Respublikasında ali təhsilin müasirləşdirilməsi və beynəlxalq rəqabətə davamlı ali 

təhsil sisteminin formalaşdırılması dövlət siyasətinin əsas prioritet istiqamətlərindən biri kimi 

müəyyən edilmişdir. “Azərbaycan 2030: sosial-iqtisadi inkişafa dair Milli Prioritetlər” sənədində 

insan kapitalının inkişafı, rəqəmsallaşma və keyfiyyətli təhsilin təmin edilməsi strateji məqsədlər 

sırasında xüsusi yer tutur (Azərbaycan Respublikası Nazirlər Kabineti, 2021; Kayyali, 2023; Kayyali, 

2025). Bu sənəd bilik əsaslı iqtisadiyyata keçidin sürətləndirilməsi, innovasiya yönümlü inkişafın 

təmin edilməsi və yüksək ixtisaslı kadr potensialının formalaşdırılmasını mühüm strateji hədəflər 

kimi müəyyənləşdirir. 

Müasir dövrdə ali təhsildə keyfiyyətin idarə olunması yalnız milli normativ-hüquqi çərçivə ilə 

məhdudlaşmır, həm də beynəlxalq standartların və qabaqcıl metodologiyaların tətbiqini tələb edir. 

Azərbaycan Respublikasının Avropa Ali Təhsil Məkanına qoşulması bu istiqamətdə mühüm mərhələ 

olmuşdur. Bu proses çərçivəsində “Avropada Ali Təhsildə Keyfiyyətin Təminatı üzrə Standartlar və 

Qaydalar”ın mərhələli tətbiqi məqsədi qarşıya qoyulmuşdur. Keyfiyyət prinsiplərinin həyata 

keçirilməsi ali təhsil müəssisələrində daxili və xarici keyfiyyət təminatı sistemlərinin təkmilləş-

dirilməsinə, şəffaflıq və hesabatlılığın artırılmasına, eləcə də beynəlxalq səviyyədə etimadın möh-

kəmləndirilməsinə şərait yaradır. 

Qlobal rəqabət şəraitində universitetlərin fəaliyyət səmərəliliyi, beynəlxalq reytinqlərdə 

mövqeləri və məzunlarının əmək bazarında uğurlu yerləşməsi birbaşa keyfiyyət təminatı sistem-

lərinin effektivliyindən asılıdır (Durmuş Şenyapar & Bayındır, 2024; Gulden Manarbekkyzy, 2020). 

Bu baxımdan, təhsildə innovativ texnologiyaların tətbiqi, rəqəmsal idarəetmə mexanizmlərinin 

genişləndirilməsi və nəticəyönümlü tədris modellərinə keçid müasir ali təhsil idarəçiliyinin əsas 

istiqamətlərindən birinə çevrilmişdir. 

Beləliklə, ali təhsildə keyfiyyət təminatının innovativ xüsusiyyətlərinin araşdırılması, beynəlxalq 

təcrübənin milli sistemə uyğun tətbiqi və bu prosesin davamlı inkişaf məqsədləri ilə uzlaşdırılması 

həm elmi, həm də praktik baxımdan mühüm aktuallıq daşıyır. Bu istiqamətdə formalaşan yeni 

yanaşmalar ali təhsil müəssisələrinin qlobal təhsil məkanında rəqabət qabiliyyətini artırmaqla yanaşı, 

Azərbaycanın sosial-iqtisadi inkişaf prioritetlərinin reallaşmasına da əhəmiyyətli töhfə verir. 

Ali təhsildə keyfiyyət təminatının innovativ idarəetmə modeli. Ali təhsildə keyfiyyət təminatına 

ənənəvi nəzarət və qiymətləndirmə yanaşmalarından fərqli olaraq, innovativ idarəetmə modeli kimi 

baxmaq daha məqsədəuyğundur. Bu yanaşmanın əsas mahiyyəti keyfiyyət təminatını ali təhsil 

müəssisəsinin strateji idarəetmə sisteminin ayrılmaz elementi kimi nəzərdən keçirmək və onu 

davamlı inkişaf prinsipləri əsasında formalaşdırmaqdan ibarətdir. 

Təklif edilən model üç əsas istiqamət üzrə formalaşır: 

Birincisi, rəqəmsal transformasiya ali təhsildə keyfiyyətin idarə edilməsində yeni imkanlar açır. 

Elektron qiymətləndirmə sistemləri, süni intellekt əsaslı monitorinq, “big data” analitikası və tədris 

proseslərinin rəqəmsal idarəetməsi vasitəsilə məlumatların real vaxt rejimində təhlili, təhsil 

nəticələrinin obyektiv qiymətləndirilməsi və qərarvermə proseslərinin elmi əsaslarla aparılması 

mümkün olur. 

İkincisi, performans əsaslı qiymətləndirmə ali təhsil müəssisələrinin fəaliyyətini nəticəyönümlü 

göstəricilər – məzunların məşğulluq səviyyəsi, elmi məhsuldarlıq, beynəlxalq əməkdaşlıq potensialı, 

tələbə məmnuniyyəti və sosial təsir – əsasında qiymətləndirməyə imkan verir. Bu model hesabatlılıq 

və şəffaflıq mədəniyyətini gücləndirir, resursların səmərəli bölgüsünü təmin edir və universitetlərin 

daxili idarəetmə sistemlərini optimallaşdırır (Yorke, 2006; “Accreditation | Ensuring Higher 

Education Quality Assurance.”, n.d.; Bond, Gibbs, Harris, Lewis, Pate, Renyard, & Wint, 2023).  

Üçüncüsü, maraqlı tərəflərin inteqrasiyası – yəni tələbələr, müəllimlər, məzunlar, işəgötürənlər 

və dövlət qurumları arasında qarşılıqlı əlaqə mexanizmlərinin yaradılması – keyfiyyət təminatının 

sosial legitimliyini artırır və “keyfiyyət mədəniyyəti”nin formalaşmasına töhfə verir. Bu yanaşma 

qərarvermə prosesinə müxtəlif iştirakçıların cəlb edilməsini təmin etməklə, ali təhsil sisteminin 

institusional dayanıqlığını möhkəmləndirir. 

Aparılan təhlillər göstərir ki, ali təhsildə keyfiyyət təminatı sistemlərinin səmərəli fəaliyyəti 

yalnız normativ və inzibati mexanizmlərin tətbiqi ilə deyil, həm də innovativ idarəetmə yanaş-

malarının effektiv inteqrasiyası ilə sıx bağlıdır. Müasir mərhələdə ali təhsil müəssisələrinin əsas 

vəzifəsi keyfiyyətin təminatını institusional səviyyədə strateji idarəetmənin prioritet istiqamət-

lərindən birinə çevirməkdir. Rəqəmsallaşma, performans əsaslı idarəetmə, açıq məlumat mühiti və 

maraqlı tərəflərin iştirakı kimi innovativ mexanizmlər universitetlərin tədris, tədqiqat və sosial 

fəaliyyət sahələrində dayanıqlı inkişafına mühüm töhfə verir. 

 

Nəticə 
 

Tədqiqat nəticələri göstərir ki, ali təhsil sistemində keyfiyyətin artırılması kompleks və çoxsəviy-

yəli yanaşma tələb edir. Bu yanaşma tədris prosesinin məzmun və metodologiyasının yenilənməsi ilə 

yanaşı, idarəetmədə şəffaflıq, hesabatlılıq və nəticəyönümlülük prinsiplərinin institusional mə-

dəniyyətə inteqrasiyasını da zəruri edir. Keyfiyyət təminatının innovativ formalarının – o cümlədən 

rəqəmsal monitorinq sistemlərinin, məlumat əsaslı qərarvermə alətlərinin və süni intellekt texnolo-

giyalarının – tətbiqi bu istiqamətdə mühüm imkanlar yaradır. 

Ali təhsildə keyfiyyət təminatının səmərəliliyini artırmaq və onun innovativ inkişafını təmin 

etmək məqsədilə aşağıdakı istiqamətlər üzrə tədbirlərin həyata keçirilməsi məqsədəuyğundur. 

Universitetlərdə daxili keyfiyyət təminatı mexanizmlərinin modernləşdirilməsi vacibdir. Bu məqsəd-

lə Daxili Keyfiyyət Təminatı Mərkəzlərinin institusional rolu gücləndirilməli, onların fəaliyyəti 

rəqəmsal qiymətləndirmə, məlumat analitikası və geribildirim sistemləri ilə inteqrasiya edilməlidir. 

Bu, qərarvermə proseslərinin obyektivliyini və çevikliyini artıracaqdır. Tədris proqramlarının əmək 

bazarının tələblərinə uyğunlaşdırılması mühüm prioritet kimi müəyyən edilməlidir. Müasir iqtisadiy-

yatın dəyişən strukturu kontekstində interdisiplinar və innovativ ixtisas istiqamətlərinin formalaş-

dırılması, tələbələrin praktiki bacarıq və yaradıcı düşünmə qabiliyyətlərinin inkişafına yönəlmiş 

yanaşmaların tətbiqi zəruridir. 

Tələbə və məzun rəylərinin sistemli şəkildə toplanması və təhlili keyfiyyət təminatı sisteminin 

əsas indikatorlarından biri kimi qəbul edilməlidir. Geribildirim mexanizmləri şəffaf, davamlı və 

nəticəyönümlü şəkildə qurulmalı, əldə olunan məlumatlar tədris və idarəetmə proseslərinin təkmilləş-

dirilməsində əsas istinad mənbəyinə çevrilməlidir. 

Rəqəmsal marketinqdə innovativ texnologiyalar 
 

Xülasə 
 

Qlobal iqtisadi sistemdə rəqəmsallaşma və innovativ texnologiyaların sürətli inkişafı marketinq 

sahəsini köklü şəkildə dəyişdirmişdir. Müasir dövrdə süni intellekt, böyük verilənlər (Big Data), 

blokçeyn və bulud texnologiyaları marketinq strategiyalarının əsas elementinə çevrilmişdir. Bu 

texnologiyalar vasitəsilə müəssisələr daha fərdiləşdirilmiş müştəri təcrübəsi yaradır, reklam xərclərini 

optimallaşdırır, satış dövriyyəsini artırır və bazar tendensiyalarını daha dəqiq proqnozlaşdırırlar. 

Rəqəmsal marketinqin inkişafı həm istehlakçı davranışlarının analizi, həm də real vaxt rejimində 

qərarların qəbulunu mümkün etmişdir. Eyni zamanda, sosial media platformaları, axtarış sistemləri 

və mobil tətbiqlər vasitəsilə şirkətlər geniş auditoriyaya daha az resursla çata bilirlər. Süni intellekt 

əsaslı alqoritmlər müştərilərin maraqlarını, satınalma vərdişlərini və onlayn davranışlarını təhlil 

edərək fərdi təkliflərin hazırlanmasına imkan yaradır. Bu, rəqəmsal mühitdə rəqabət üstünlüyünün 

formalaşmasına və brend sadiqliyinin güclənməsinə şərait yaradır. Məqalədə rəqəmsal marketinqdə 

innovativ texnologiyaların tətbiqi, onların iqtisadi təsirləri, ekoloji üstünlükləri və Azərbaycan 

bazarında perspektivləri elmi əsasda təhlil edilmişdir. 

Açar sözlər: rəqəmsal marketinq, süni intellekt, innovasiya, böyük verilənlər, blokçeyn, rəqəmsal 

iqtisadiyyat 

Innovative Technologies in Digital Marketing 
 

Abstract 
 

The rapid development of digitalization and innovative technologies in the global economic 

system has fundamentally transformed the field of marketing. In the modern era, artificial intelligence 

(AI), big data, blockchain, and cloud technologies have become key elements of marketing strategies. 

Through these technologies, enterprises create more personalized customer experiences, optimize 

advertising costs, increase sales turnover, and predict market trends more accurately. The 

development of digital marketing has enabled both the analysis of consumer behavior and real-time 

decision-making processes. At the same time, through social media platforms, search engines, and 

mobile applications, companies can reach a wider audience with fewer resources. AI-based 

algorithms analyze customers’ interests, purchasing habits, and online behaviors, enabling the 

creation of personalized offers. This fosters the formation of competitive advantages and strengthens 

brand loyalty in the digital environment. The article provides a scientific analysis of the application 

of innovative technologies in digital marketing, their economic effects, environmental benefits, and 

prospects in the Azerbaijani market. 

Keywords: digital marketing, artificial intelligence, ınnovation, big data, blockchain, digital 

economy

Giriş 
 

Son onillikdə dünyada gedən rəqəmsal transformasiya iqtisadi münasibətlərin bütün sahələrini 

əhatə etdiyi kimi, marketinq fəaliyyətinə də tamamilə yeni məzmun gətirmişdir. Müasir dövrdə 

istehlakçının davranışı, üstünlükləri və maraqları rəqəmsal izlər vasitəsilə analiz olunur, nəticədə 

fərdiləşdirilmiş marketinq strategiyaları hazırlanır. Süni intellekt alqoritmləri bu prosesdə mühüm rol 

oynayaraq, real vaxtda məlumatları emal edir və müəssisələrə müştərilərin ehtiyaclarına uyğun 

təkliflər formalaşdırmağa şərait yaradır. 

Rəqəmsal transformasiya marketinq kommunikasiya kanallarının strukturunu dəyişdirərək, 

müəssisələrə daha çevik və interaktiv əlaqə imkanları da yaratmışdır. Sosial media platformaları, 

mobil tətbiqlər və rəqəmsal analitika vasitələri vasitəsilə istehlakçıların seçimləri, emosional 

reaksiyaları və alış vərdişləri daha dəqiq müəyyən edilir. Bu yanaşma müəssisələrə bazar tenden-

siyalarını əvvəlcədən proqnozlaşdırmaq, məhsul portfelini optimallaşdırmaq və daha effektiv 

hədəflənmiş reklam strategiyaları qurmaq imkanı verir. Nəticədə rəqəmsal marketinq ənənəvi metod-

larla müqayisədə daha yüksək çeviklik, dəqiqlik və səmərəlilik təmin edir. 

Rəqəmsal transformasiyanın təsiri təkcə istehlakçı davranışının dəyişməsi ilə məhdudlaşmır, həm 

də marketinq menecerlərinin qərarvermə modelini əsaslı şəkildə yeniləyir. Böyük verilənlər (Big 

Data), blokçeyn və intellektual idarəetmə sistemləri kimi texnologiyalar müəssisələrə bazarda 

şəffaflıq, məlumat etibarlılığı və sürətli reaksiya imkanları yaradır. IBM-in (t.y.) məlumatına görə, 

NLP əsaslı çatbotlar şirkətlərin müştəri ilə ünsiyyət prosesini avtomatlaşdıraraq daha səmərəli xidmət 

göstərməsinə şərait yaradır. Hüseynova (2024) isə qeyd edir ki, rəqəmsal iqtisadiyyatın formalaşması 

marketinq fəaliyyətinin strateji əhəmiyyətini artırmış, müəssisələrin rəqabət mühitinə uyğunlaşma 

qabiliyyətini gücləndirmişdir. Bu tendensiyalar göstərir ki, rəqəmsal marketinq artıq müasir iqtisadi 

inkişafın əsas istiqamətlərindən birinə çevrilmişdir. 

Rəqəmsal transformasiya müəssisələrin müştəri təcrübəsinin idarəetmə modelini yenidən 

formalaşdırır. Artıq brendlər yalnız məhsul və ya xidmət satmaqla kifayətlənmir, istehlakçı ilə 

uzunmüddətli qarşılıqlı əlaqə yaratmağa çalışırlar. Bunun üçün personalizə edilmiş kontent, 

avtomatlaşdırılmış tövsiyə sistemləri və davranış analitikasına əsaslanan hədəfləmə mexanizmləri 

geniş tətbiq edilir. Süni intellekt alqoritmləri müştərinin əvvəlki alış tarixini, sosial media aktivliyini 

və onlayn davranışını nəzərə alaraq daha dəqiq proqnozlar verir və yüksək çeviklik tələb edən 

rəqəmsal mühitdə marketinq kampaniyalarının effektivliyini artırır. Beləliklə, rəqəmsal 

transformasiya həm istehlakçının gözləntilərini, həm də müəssisələrin rəqabət strategiyalarını köklü 

şəkildə dəyişən çoxşaxəli prosesə çevrilmişdir. 

Tədqiqat 

Rəqəmsal marketinqin əsas üstünlüyü ondan ibarətdir ki, o, bazar haqqında məlumatı anlıq 

şəkildə toplaya və təhlil edə bilir. Böyük verilənlər texnologiyası bu baxımdan marketoloqlara 

əvəzolunmaz imkanlar yaradır. Blokçeyn texnologiyası isə rəqəmsal marketinqdə etibar və şəffaflıq 

prinsipini gücləndirir. Blokçeynlər tranzaksiyaları emal etməyə qoyulan məhdudiyyətlərdən asılı 

olaraq inklüziv və eksklüziv növlərə bölünür. İnklüziv blokçeyndə istənilən qovşaq yeni blok yarada 

bildiyi halda, eksklüziv blokçeyndə bu funksiya yalnız seçilmiş qovşaqlara məxsusdur (İmamver-

diyev, 2025; Qasımlı və b., 2023). 

Müasir dövrdə interaktiv təqdimat üsulları pərakəndə satış, geyim sənayesi, avtomobil və turizm 

sektorlarında geniş tətbiq olunur. Beynəlxalq təcrübədə bir çox şirkətlər məhsullarını üçölçülü 

təsvirlər və virtual sınaq mexanizmləri vasitəsilə təqdim edərək müştərinin marağını artırır. Müasir 

çatbotlar isə NLP əsaslı süni intellekt metodlarından istifadə edərək istifadəçi suallarını daha dəqiq 

anlamaq və avtomatik cavablandırmaq imkanına malikdir (IBM, t.y.; Hüseynova, 2024). 

Azərbaycanın iqtisadi reallığında rəqəmsal marketinqin inkişafı dövlətin rəqəmsallaşma 

strategiyaları ilə sıx bağlıdır. “Rəqəmsal Transformasiya Strategiyası (2022–2026)” çərçivəsində 

rəqəmsal xidmətlərin genişləndirilməsi və biznes proseslərinin avtomatlaşdırılması prioritet isti-

qamətlər kimi müəyyən edilmişdir (Azərbaycan Respublikasının İqtisadi İslahatların Təhlili və 

Kommunikasiya Mərkəzi, 2024). Dövlət Statistika Komitəsinin məlumatlarına əsasən, 2024-cü ildə 

ölkədə rəqəmsal reklam bazarının ümumi dəyəri 92 milyon manatı keçmiş, bu göstəricinin 2027-ci 

ilə qədər 140 milyon manata çatacağı proqnozlaşdırılmışdır. Bu dinamika yerli şirkətlərin rəqəmsal 

mühitə inteqrasiya səviyyəsinin yüksəldiyini göstərir (Hüseynova, 2024). 

Rəqəmsal marketinqin genişlənməsi həm də müəssisələrin rəqabət mühitinə daha çevik 

uyğunlaşmasını təmin edir. Süni intellekt və rəqəmsal analitika bazarın dinamikasını izləmək, 

istehlakçı seqmentlərini dəqiq müəyyənləşdirmək və reklam strategiyalarını avtomatik optimallaş-

dırmaq imkanı yaradır. Hüseynova (2024) qeyd edir ki, rəqəmsallaşma təkcə marketinq proseslərini 

deyil, bütövlükdə iqtisadiyyatın idarəetmə modelini dəyişdirərək daha çevik və məlumat yönümlü 

qərarverməyə şərait yaradır. Rəqəmsal ekosistemin inkişafı logistika, təchizat zənciri və müştəri 

xidmətləri kimi sahələrdə də səmərəliliyi artırır (İmanov, 2005; Məmmədov və b., 2002). Bu isə 

göstərir ki, rəqəmsal marketinq yalnız reklam kanalı deyil, müasir biznesin strateji idarəetmə 

platforması kimi formalaşır. 

 

Nəticə 
 

Rəqəmsal marketinqdə innovativ texnologiyaların tətbiqi müasir biznes modellərinin ayrılmaz 

hissəsinə çevrilmişdir. Süni intellekt, böyük verilənlər, blokçeyn, artırılmış reallıq və çatbot sistemləri 

bazarda rəqabət mühitini dəyişdirir, istehlakçı ilə müəssisə arasında qarşılıqlı münasibətləri yeni 

keyfiyyət mərhələsinə qaldırır.  

Rəqəmsal marketinqdə innovativ texnologiyaların tətbiqi müasir biznes modellərinin ayrılmaz 

hissəsinə çevrilmişdir. Süni intellekt, böyük verilənlər, blokçeyn, artırılmış reallıq və çatbot sistemləri 

bazarda rəqabət mühitini dəyişdirir, istehlakçı ilə müəssisə arasında qarşılıqlı münasibətləri yeni 

keyfiyyət mərhələsinə qaldırır. 

İnnovativ texnologiyaların geniş tətbiqi həm də müəssisələrin əməliyyat çevikliyini artırır, real 

vaxt rejimində qərar qəbul etmə imkanlarını genişləndirir və istehlakçı davranışının daha dəqiq 

təhlilinə şərait yaradır. IBM-in (t.y.) chatbot sistemləri ilə bağlı araşdırmaları göstərir ki, rəqəmsal 

ünsiyyət platformaları müştəri məmnuniyyətini yüksəltməklə yanaşı, xidmət proseslərini optimal-

laşdırır və əməliyyat xərclərini azaldır. Bu amillər rəqəmsal marketinqin yalnız reklam vasitəsi kimi 

deyil, müəssisənin strateji idarəetmə aləti kimi də əhəmiyyət daşıdığını sübut edir (Hüseynova, 2024; 

Əliyev, 2006; Əsədov, 2014; Haqverdiyev, t.y.). 

Digər tərəfdən, rəqəmsal transformasiya marketinq strategiyalarında şəffaflığı və məlumat əsaslı 

qərarverməni gücləndirir. Blokçeyn texnologiyaları məlumatların təhlükəsiz saxlanmasını təmin 

etməklə yanaşı, istehlakçıların məhsulun mənşəyinə dair məlumatlara çıxışını artırır və etimadı 

gücləndirir (İmamverdiyev, 2025; Əsədov, 2022; Orucov, 1989; Həcızadə, Abdullayev & Abdul-

layev, 2003). Həmçinin, dövlətin rəqəmsal iqtisadiyyat üzrə qəbul etdiyi strateji sənədlər, xüsusən 

“Sosial-iqtisadi inkişaf strategiyası 2022–2026” rəqəmsal xidmətlərin və innovasiyaların geniş 

tətbiqini ölkənin uzunmüddətli inkişaf prioritetlərindən biri kimi müəyyənləşdirir (İqtisadi 

İslahatların Təhlili və Kommunikasiya Mərkəzi, 2024). Bu isə göstərir ki, rəqəmsal marketinq yalnız 

biznes üçün deyil, ümumi iqtisadi ekosistemin inkişafı üçün də strateji əhəmiyyətə malikdir. 

Ərzaq məhsullarının marketinqi: innovasiyalar və perspektivlər 
 

Xülasə 
 

Məqalədə ərzaq məhsullarının marketinqində innovativ yanaşmaların rolu və bu istiqamətdə 

formalaşan yeni bazar meyilləri elmi baxımdan təhlil edilmişdir. Qlobal rəqabət şəraitində ərzaq 

sənayesində rəqəmsallaşma, istehlakçı davranışlarının dəyişməsi və ekoloji tələblərin artması nəti-

cəsində ənənəvi marketinq strategiyalarının transformasiyası zərurəti yaranmışdır. Tədqiqatda gös-

tərilir ki, rəqəmsal texnologiyaların, o cümlədən süni intellekt və böyük verilənlər analitikasının 

tətbiqi ərzaq məhsullarının bazara çıxarılmasında səmərəliliyi artırır, istehlakçı ilə fərdiləşdirilmiş 

kommunikasiya imkanlarını genişləndirir. Bununla yanaşı, ekoloji təmiz və yerli mənşəli məhsullara 

tələbin artması brendləri “yaşıl marketinq” və sosial məsuliyyət prinsiplərinə əsaslanan strategiyalar 

formalaşdırmağa vadar edir. Məqalədə innovativ qablaşdırma, smart etiketləmə və elektron ticarət 

platformalarının inteqrasiyası kimi yanaşmaların ərzaq məhsullarının bazar dayanıqlığına təsiri də 

qiymətləndirilmişdir. Nəticə etibarilə, ərzaq məhsullarının marketinqində innovasiyaların tətbiqi 

rəqabətqabiliyyətliliyin və istehlakçı məmnunluğunun yüksəldilməsində mühüm determinant kimi 

çıxış edir. 

Açar sözlər: ərzaq marketinqi, innovasiya, rəqəmsallaşma, istehlakçı davranışı, yaşıl marketinq, 

Food Marketing: Innovations and Perspectives 

 
Abstract 

 
The article scientifically analyzes the role of innovative approaches in the marketing of food 

products and the emerging new market trends in this direction. In the context of global competition, 

the need for the transformation of traditional marketing strategies has arisen as a result of 

digitalization in the food industry, changes in consumer behavior, and the growing importance of 

environmental requirements. The study shows that the application of digital technologies, including 

artificial intelligence and big data analytics, increases efficiency in bringing food products to market 

and expands opportunities for personalized communication with consumers. In addition, the growing 

demand for environmentally friendly and locally sourced products drives brands to develop strategies 

based on the principles of “green marketing” and social responsibility. The article also evaluates the 

impact of innovative packaging, smart labeling, and the integration of e-commerce platforms on the 

market sustainability of food products. Consequently, the application of innovations in food 

marketing serves as a key determinant in enhancing competitiveness and consumer satisfaction. 

Keywords: food marketing, innovation, digitalization, consumer behavior, green marketing, 

competitiveness

Giriş 
 

Son illərdə rəqəmsal texnologiyaların sürətli inkişafı ərzaq məhsullarının marketinqində 

innovativ yanaşmaların tətbiqini zəruri etmişdir. Müasir istehlakçı davranışları artıq ənənəvi sorğular 

və fokus qruplarla deyil, onların rəqəmsal izləri vasitəsilə analiz olunur. Nəticədə, fərdiləşdirilmiş 

təkliflər formalaşır, istehlakçı təcrübəsi optimallaşır və brend loyallığı güclənir (Qasımlı və b., 2023). 

Süni intellekt (AI) alqoritmləri bazar məlumatlarını real vaxtda emal edərək müəssisələrə 

istehlakçı ehtiyaclarına uyğun strategiyalar qurmağa imkan verir. Ərzaq sənayesində rəqəmsallaşma 

yalnız satış və reklamla məhdudlaşmır, həm də istehsal, logistika və keyfiyyətə nəzarət mərhələlərini 

əhatə edir (İmamverdiyev, 2025). Məsələn, blokçeyn texnologiyası vasitəsilə məhsulun mənşəyi, 

istehsal tarixi və daşınma mərhələləri şəffaf şəkildə izlənilə bilir. Bu isə həm istehsalçı, həm də 

istehlakçı arasında etimadın artmasına səbəb olur (Hüseynova, 2024). 

Son illərdə rəqəmsal transformasiya ərzaq məhsullarının marketinqində verilənlərin səmərəli 

idarə olunmasını da ön plana çıxarmışdır. Böyük verilənlər analitikası müəssisələrə bazar seqment-

lərini daha dəqiq qruplaşdırmağa, tələbin dəyişmə trendlərini proqnozlaşdırmağa və rəqabət mühitini 

real vaxtda qiymətləndirməyə imkan verir. Eyni zamanda, rəqəmsal platformalarda müştəri rəylərinin 

avtomatik analizi məhsul keyfiyyətinin yaxşılaşdırılması və yeni məhsul xətlərinin planlaşdırılması 

üçün dəyərli məlumat mənbəyi formalaşdırır. Bu yanaşma ərzaq sənayesində strateji qərarların çevik 

şəkildə qəbul edilməsinə şərait yaradır və müəssisələrin innovativ inkişafını sürətləndirir (İqtisadi 

İslahatların Təhlili və Kommunikasiya Mərkəzi, 2024; İmanov, 2005). 

Tədqiqat 

Rəqəmsal marketinq alətlərinin tətbiqi ərzaq sektorunda istehsalçı və istehlakçı arasındakı 

məlumat axınını sürətləndirməklə yanaşı, müəssisələrin qərar vermə mexanizmlərini də optimal-

laşdırır. Müasir analitika vasitələri müəssisələrə bazar seqmentləri üzrə daha detallı təhlillər apar-

mağa, müştəri davranışının dəyişmə trayektoriyasını izləməyə və rəqəmsal reklam xərclərini daha 

səmərəli idarə etməyə imkan verir. Bu, qida məhsullarında tələbin dəyişkən xarakter alması fonunda 

xüsusilə vacibdir (Hüseynova, 2024). Bundan əlavə, Big Data ekosistemi müəssisələrə risklərin idarə 

edilməsi, qiymət strategiyasının müəyyən edilməsi və bazarda rəqabət üstünlüyünün forma-

laşdırılması istiqamətində geniş imkanlar yaradır (Qasımlı və b., 2023). 

Rəqəmsal transformasiyanın tətbiqi tədarük zənciri iştirakçıları arasında məlumat mübadiləsinin 

tam şəffaf platformada həyata keçirilməsinə şərait yaradır. Ağıllı təchizat zənciri modeli blokçeyn 

texnologiyası, sensora əsaslanan IoT sistemləri və avtomatlaşdırılmış inventar idarəetməsi kimi 

elementləri birləşdirərək məhsulun mənşəyinin izlənməsini, çatdırılma müddətlərinin optimal-

laşdırılmasını və itkilərin azaldılmasını təmin edir (İmanov, 2005). Bu yanaşma xüsusilə kənd 

təsərrüfatı məhsullarında keyfiyyətin qorunması baxımından əhəmiyyətlidir. Azərbaycan təcrü-

bəsində bu modelin tətbiqi regionlarda istehsalçıların elektron platformalar vasitəsilə bazara daha 

operativ çıxışını gücləndirir (Əsədov, 2022). 

Beynəlxalq təcrübədə AR texnologiyalarının satış prosesində tətbiqi istehlakçıların məhsulla daha 

yaxından tanış olmasına şərait yaradır və alış qərarının psixoloji motivasiyasını artırır. AR vasitəsilə 

məhsulun qida dəyərləri, allergen məlumatları və saxlanma şəraiti kimi informasiyaların təqdim 

edilməsi qida təhlükəsizliyi baxımından xüsusi əhəmiyyət daşıyır. Müasir çatbot sistemləri isə NLP 

texnologiyalarına əsaslanaraq müştəri suallarının cavablandırılmasında operativliyi artırır və satış 

sonrası xidmətlərin keyfiyyətini yüksəldir (IBM, t.y.). Bu yanaşma həm əməliyyat xərclərini azaldır, 

həm də istifadəçi təcrübəsini gücləndirir. 

Azərbaycanın rəqəmsal iqtisadiyyat üzrə qəbul etdiyi strateji sənədlərdə elektron ticarət 

ekosisteminin genişləndirilməsi qida sənayesinin modernləşdirilməsi üçün əsas prioritetlərdən biri 

kimi göstərilir. “Rəqəmsal Transformasiya Strategiyası (2022–2026)” rəqəmsal xidmətlərin tətbi-

qinin artırılması, süni intellekt əsaslı qərarvermə sistemlərinin iqtisadiyyatın müxtəlif sahələrinə 

inteqrasiya olunması və məlumat təhlükəsizliyinin gücləndirilməsini hədəfləyir (İqtisadi İslahatların 

Təhlili və Kommunikasiya Mərkəzi, 2024). Dövlət Statistika Komitəsinin məlumatı göstərir ki, 

rəqəmsal reklam bazarının kəskin genişlənməsi müəssisələrin rəqəmsal kanallara keçid tempini daha 

da sürətləndirmişdir ki, bu da istehsalçıların satış xərclərinə müsbət təsir göstərir. 

Eyni zamanda, yerli brendlərin “Azexport”, “ASAN ödəniş” və müxtəlif B2B marketplace 

platformalarında aktiv fəaliyyəti ixrac istiqamətində rəqəmsal marketinq imkanlarını genişləndirir. 

Bu platformalar vasitəsilə kənd təsərrüfatı və ərzaq məhsullarının rəqəmsal şəkildə qlobal bazara 

çıxışının təmin olunması KOB-ların rəqabət qabiliyyətini artırır. Bu proses həm də istehsalçıların 

rəqəmsal satış infrastrukturu ilə təmin olunması baxımından yeni iqtisadi imkanların formalaşmasına 

şərait yaradır (Əliyev, 2006). Rəqəmsallaşma nəticəsində marketinq kommunikasiya xərclərinin 

azalması, satış dövriyyəsinin sürətlənməsi və təchizat kanallarının şaxələndirilməsi müəssisələrin 

dayanıqlı inkişafına müsbət təsir edir (Məmmədov və b., 2002). 

 

Nəticə 
 

Rəqəmsal innovasiyaların tətbiqi ərzaq məhsullarının marketinqində çevik idarəetmə modelinin 

formalaşmasına imkan yaratmışdır. Süni intellekt, böyük verilənlər və analitika sistemləri vasitəsilə 

müəssisələr bazar davranışını daha dəqiq qiymətləndirə, istehlakçı ehtiyaclarını proqnozlaşdıra və 

fərdiləşdirilmiş reklam kampaniyaları həyata keçirə bilir. Bu isə rəqabət mühitində üstünlük əldə 

etmək üçün mühüm faktordur. Rəqəmsal texnologiyaların tətbiqi müəssisələrin daxili 

əməliyyatlarının səmərəliliyini artıraraq satış proseslərinin optimallaşmasına şərait yaradır (Hacızadə 

və b., 2003). 

Eyni zamanda, rəqəmsallaşma ərzaq məhsullarının istehsal və satış mərhələlərində şəffaflığı 

artırır, istehsalçı–istehlakçı münasibətlərini gücləndirir və məhsul təhlükəsizliyi üzrə risklərin idarə 

edilməsini asanlaşdırır. Ağıllı təchizat zənciri modeli sayəsində məhsulun mənşəyinin izlənməsi, 

təchizat prosesində yaranan itkilərin azaldılması və lojistik əməliyyatların optimallaşdırılması 

mümkün olur (Əsədov, 2014). Bu model ərzaq təhlükəsizliyi üzrə beynəlxalq tələblərə uyğunluğun 

təmin edilməsində də mühüm rol oynayır. 

Dayanıqlı inkişaf baxımından rəqəmsal marketinq yanaşmaları həm iqtisadi, həm sosial, həm də 

ekoloji üstünlüklər yaradır. Rəqəmsal platformalar və innovativ idarəetmə mexanizmləri enerji 

sərfiyyatının azaldılması, istehsal proseslərində tullantıların minimuma endirilməsi və resurslardan 

daha səmərəli istifadə edilməsi üçün yeni imkanlar formalaşdırır (Haqverdiyev, t.y.). Bu, xüsusilə 

qida sektorunda davamlı istehsal modellərinin tətbiqi üçün vacibdir və dövlət səviyyəsində müəyyən 

edilmiş strateji inkişaf prioritetləri ilə uzlaşır. 

Gələcək dövrdə “ağıllı qida istehsalı”, blokçeyn texnologiyalarının geniş tətbiqi, rəqəmsal 

təchizat zəncirinin tam inteqrasiyası və yaşıl marketinq elementlərinin gücləndirilməsi ərzaq 

məhsullarının marketinqində yeni strateji üstünlüklər yaradacaqdır. Bu yanaşmalar müəssisələrin 

rəqabət qabiliyyətinin artırılması ilə yanaşı, sosial məsuliyyət və dayanıqlı istehsal prinsiplərinin 

reallaşdırılmasına da xidmət edəcək (İmamverdiyev, 2025; İmanov, 2005). Beləliklə, rəqəmsallaşma 

yalnız yeni texnologiyaların tətbiqi deyil, həm də ərzaq sektorunda innovativ düşüncə tərzinin 

formalaşması deməkdir. 

Xülasə 
 

Azərbaycanda qida sənayesi neft-qaz sektorundan asılılığı azaltmaq məqsədi ilə inkişaf etdirilən 

əsas iqtisadi sahələrdən biridir. Bu məqalədə ölkəmizin qida sənayesində innovativ texnologiyalara 

yönəlmiş investisiyalar, yeni məhsul çeşidlərinin artımı, rəqəmsallaşma və avtomatlaşdırma 

prosesləri, əmək məhsuldarlığı və ixrac göstəriciləri analitik yanaşma ilə təqdim edilir. Xüsusi olaraq 

AİŞ (Azərbaycan İnvestisiya Şirkəti) və Dövlət Statistika Komitəsi kimi rəsmi mənbələrdən götü-

rülmüş statistik məlumatlar cədvəllərdə əks etdiriləcək, yerli elmi tədqiqatlar və rəsmi hesabatlar 

araşdırılacaq. Əldə olunan nəticələr əsasında qida sənayesinin innovativ inkişaf səviyyəsi 

qiymətləndirilir və bu sahədə gələcək inkişaf üçün tövsiyələr verilir. 

Food Industry and Its Innovative Features 

 
Abstract 

 
In Azerbaijan, the food industry is one of the key economic sectors developed to reduce 

dependence on the oil and gas sector. This article presents an analytical overview of investments 

directed toward innovative technologies in the national food industry, the expansion of new product 

varieties, digitalization and automation processes, as well as labor productivity and export indicators. 

Statistical data obtained from official sources such as the Azerbaijan Investment Company (AIC) and 

the State Statistical Committee are reflected in tables, while local scientific studies and official reports 

are analyzed. Based on the obtained results, the level of innovative development in the food industry 

is evaluated, and recommendations for its future advancement are provided. 

Keywords: food industry, innovation, digitalization, automation, export, labor productivity 

 

Giriş 
 
Azərbaycanda qida sənayesi son illərdə milli iqtisadiyyatın dayanıqlı inkişaf strategiyasının əsas 

istiqamətlərindən birinə çevrilmişdir. Bu sahə həm ərzaq təhlükəsizliyinin təmin edilməsində, həm 

də qeyri-neft sektorunun ixrac potensialının artırılmasında mühüm rol oynayır. Dövlətin 

məqsədyönlü siyasəti nəticəsində qida sənayesi strateji prioritet kimi müəyyən edilmiş və bu 

istiqamətə yönələn investisiyalar, subsidiyalar və vergi güzəştləri sahənin dinamik inkişafına şərait 

yaratmışdır (Bayramov, 2025). 

İqtisadiyyat Nazirliyinin 2025-ci il məlumatına əsasən, 2020–2024-cü illər ərzində qida 

sənayesində modern istehsal xətləri, avtomatlaşdırma sistemləri və rəqəmsal nəzarət

https://creativecommons.org/licenses/by-nc/4.0/


ELMİ TƏDQİQAT Beynəlxalq Elmi Jurnal, 2025 / Xüsusi Buraxılış / 70-73 ISSN: 3104-4670 

SCIENTIFIC RESEARCH International Scientific Journal, 2025 / Special Issue / 70-73 e-ISSN: 2789-6919 

 71 

texnologiyalarının tətbiqi genişlənmişdir. “AIC 2020–2024: Economic Breakthroughs and Green 

Horizons” adlı hesabatda qeyd olunur ki, rəqəmsal idarəetmə alətləri və yaşıl texnologiyalar sektorun 

ixrac göstəricilərinə müsbət təsir göstərmiş, yerli brendlərin beynəlxalq bazarlarda tanınmasını 

sürətləndirmişdir (Azərbaycan Respublikası İqtisadiyyat Nazirliyi, 2025). 

Tədqiqat 

Rəqəmsallaşma tendensiyası istehsal proseslərində avtomatlaşdırma, keyfiyyətə nəzarət və 

logistika mərhələlərində şəffaflığı təmin edir. Bu həm məhsulun mənşəyini izləməyə, həm də isteh-

lakçılara etibarlı məlumat təqdim etməyə imkan yaradır. Mammadov (2023) qeyd edir ki, aqro-qida 

sistemində rəqəmsallaşma və ekoloji bərpa siyasəti bir-birini tamamlayan strateji istiqamətlər kimi 

çıxış edir. 

Eyni zamanda, texnoloji yeniliklər müəssisələrin idarəetmə strukturuna və istehsal mədəniyyətinə 

də təsir göstərir. Heydarov (2024) vurğulayır ki, rəqəmsal sistemlərin tətbiqi nəticəsində istehsal 

xərcləri azalmış, məhsuldarlıq isə artmışdır. Dövlət Statistika Komitəsinin (2023) məlumatına görə, 

son illərdə qida məhsullarının istehsalı təxminən 12%-ə qədər artmışdır ki, bu da sektorun rəqəmsal 

inkişafla sinxron şəkildə böyüdüyünü göstərir (FED.az, 2022). 

Babayev (2020) öz tədqiqatında göstərir ki, innovasiyalı inkişaf modeli Azərbaycan qida səna-

yesinin modernləşməsi üçün əsas mexanizmdir. Bu model çərçivəsində yeni istehsal texnologi-

yalarının tətbiqi, rəqəmsal ticarət platformalarının formalaşması və ixrac yönümlü istehsalın 

genişlənməsi ölkənin iqtisadi dayanıqlığını gücləndirir. Abdul (2025) isə vurğulayır ki, iqtisadiy-

yatın diversifikasiyası və rəqəmsal iqtisadi transformasiya prosesi Azərbaycanın qida sənayesini daha 

dayanıqlı və gəlirli istiqamətə yönəltmişdir. 

Beləliklə, Azərbaycanda qida sənayesinin rəqəmsallaşması və avtomatlaşdırılması dövlət siya-

sətinin, beynəlxalq inteqrasiyanın və texnoloji innovasiyaların birgə sintezinin nəticəsidir. Bu isti-

qamətdə görülən tədbirlər ölkənin qeyri-neft sektorunun artım tempini sürətləndirməklə yanaşı, qida 

sənayesini regional ixrac liderlərindən birinə çevirmək potensialına malikdir. 

İnnovativ Texnologiyalara İnvestisiyalar. Azərbaycanda qida sənayesinə əsas sərmayələr dövlət 

və xarici investorlar tərəfindən qoyulur. 2020–2024-cü illərdə AİŞ bu sahəyə 1,7 milyard manat 

investisiya yönəltmişdir (Azərbaycan İqtisadiyyat Nazirliyi, 2025). Yeni müəssisələr istehsalı və 

ixracı artırmış, “Milla Dairy”, “Azersun Holding” və “Gilan Holding” müasir texnologiyalar tətbiq 

etmişdir. Dövlət subsidiyaları sənayenin modernləşməsini sürətləndirmişdir (Mammadov, 2023; 

Bayramov, 2025). 

Bundan başqa, innovasiya yönümlü investisiya siyasəti qida sənayesində rəqabət qabiliyyətini 

artıran əsas mexanizmlərdən biridir. Son illərdə dövlət tərəfindən həyata keçirilən “yaşıl iqtisadiy-

yat”, rəqəmsal transformasiya və istehsalın modernləşdirilməsi proqramları xarici investorların 

marağını artırmışdır. FAO-nun (2024) məlumatına görə, aqro-qida sistemində rəqəmsal texnolo-

giyalara sərmayə qoyan ölkələr istehsal dəyər zəncirini daha effektiv idarə edir və itkiləri minimuma 

endirir. Azərbaycanda da bu istiqamətdə aparılan islahatlar innovativ texnologiyaların lokallaş-

dırılmasını sürətləndirmiş, xüsusilə xammal emalı, logistik sistemlər və keyfiyyətə nəzarət sahə-

lərində yeni imkanlar yaratmışdır (Huseynov, 2024). 

Yeni məhsul çeşidlərinin artımı. Qida sənayesində innovasiyalar yeni məhsul və çeşidlərin artımı 

ilə müşahidə olunur. Ənənəvi məhsullarla yanaşı, sağlam qida və funksional içkilər bazarda 

genişlənir. “AzNAR”, “Sirab” və “Badamlı” kimi markalar yüksək keyfiyyət nümunələridir. 2022-ci 

ildə qida məhsulları istehsalı 11,5% artaraq 2,979.4 milyon manata çatmışdır (Bayramov, 2025). 

Eyni zamanda, istehlakçıların sağlam yaşam tərzinə yönəlməsi qida sənayesində məhsul müxtəli-

fliyinin artırılmasını zəruri edir. Bayramovun (2025) qeyd etdiyi kimi, yerli şirkətlər funksional və 

ekoloji təmiz məhsulların istehsalına xüsusi diqqət yetirməyə başlayıblar ki, bu da həm daxili bazarda 

rəqabəti gücləndirir, həm də ixrac imkanlarını genişləndirir. FAO (2024) bildirir ki, yeni məhsul 

çeşidlərinin artırılması ərzaq təhlükəsizliyi və bazar dayanıqlığı baxımından əsas strateji alətlərdən 

biridir. Azərbaycanda bu tendensiya xüsusilə meyvə şirələri, mineral sular, probiotik süd məhsulları 

və “healthy snacks” seqmentində daha qabarıq şəkildə müşahidə edilir (Aliyev & Quliyeva, 2023). 

Rəqəmsallaşma və avtomatlaşdırma prosesləri. Qida sənayesinin modernləşdirilməsində rəqəm-

sallaşma və avtomatlaşdırma mühüm rol oynayır. “Ağıllı” texnologiyalar və süni intellekt aqrar-

sənaye kompleksində geniş tətbiq olunur (Enveroglu, 2025). Robotlaşdırılmış istehsal xətləri, sensor 

sistemlər və smart qablaşdırma texnologiyaları məhsuldarlığı artıraraq xərcləri azaldır (Heydarov, 

2024). Qida Təhlükəsizliyi Agentliyinin rəqəmsal sistemləri isə təhlükəsizlik və ixrac proseslərində 

şəffaflığı təmin edir. 

Rəqəmsal sistemlərin tətbiqi istehsal proseslərində keyfiyyətə nəzarət mexanizmlərini də 

gücləndirir. Smart sensorlar vasitəsilə real vaxt monitorinqi, avtomatlaşdırılmış risk qiymətləndirmə 

sistemləri və süni intellektə əsaslanan proqnoz modelləri müəssisələrin xərclərini azaltmaqla yanaşı, 

məhsul təhlükəsizliyini artırır (Heydarov, 2024). FAO-nun (2024) araşdırmasına görə, rəqəmsal 

transformasiya qida təhlükəsizliyi standartlarının yüksəldilməsində əsas determinant kimi çıxış edir 

və ixracyönümlü istehsal strukturunun genişlənməsinə şərait yaradır. Azərbaycanda qida sənayesinin 

rəqəmsallaşması xüsusilə logistika, anbardan idarəetmə və ixrac sənədləşməsi sahələrində mühüm 

nəticələr vermişdir (Enveroglu, 2025). 

Əmək məhsuldarlığı və ixrac göstəriciləri. Azərbaycanda qida sənayesində əmək məhsuldarlığı 

avtomatlaşdırma və ixtisaslı kadrların hesabına artır. 2025-ci ildə ixrac 21,3% artmış, “Made in 

Azerbaijan” brendi bu prosesə dəstək vermişdir (Enveroglu, 2025; Abdul, 2025). Lakin innovasiya 

fəaliyyəti hələ də məhduddur və sənaye xarici texnologiyalardan asılı vəziyyətdədir (Babayev, 2020). 

Əlavə olaraq, əmək məhsuldarlığının artması qida sənayesi müəssisələrinin rəqabət üstünlüyü 

əldə etməsində mühüm rol oynayır. Dünya praktikasında olduğu kimi, Azərbaycanda da ixtisaslı 

kadrların hazırlanması və texnoloji savadlılığın artırılması bu prosesin əsas şərtləridir. FAO (2024) 

qeyd edir ki, rəqəmsal bacarıqlara malik işçi qüvvəsi istehsal səmərəliliyini 20-30% artırmaq 

potensialına malikdir. Bununla yanaşı, Abdul (2025) bildirir ki, ixrac göstəricilərinin yüksəlməsi 

yalnız yeni bazarlara çıxışla deyil, həm də məhsul keyfiyyətinin beynəlxalq tələblərə uyğunlaş-

dırılması ilə bağlıdır. Bütün bunlar qida sənayesinin qlobal rəqabət mühitində daha sağlam mövqe 

tutmasına şərait yaradır. 

Nəticə 
 

Tədqiqat göstərir ki, Azərbaycanda qida sənayesi getdikcə daha rəqabətqabiliyyətli və 

ixracyönümlü sahəyə çevrilir. İnnovativ layihələr artımı təmin etsə də, yenilikçilik səviyyəsi hələ 

aşağıdır. İnkişaf üçün əsas istiqamətlər: texnoloji dəstək və Ar-Ge, beynəlxalq standartların tətbiqi, 

ixtisaslı kadr hazırlığı, ixrac və brendinqin gücləndirilməsi, eləcə də aqro-sənaye inteqrasiyasının 

artırılmasıdır. 

Yekunda aparılan təhlil göstərir ki, innovasiya və rəqəmsal transformasiya qida sənayesinin 

uzunmüddətli inkişafı üçün həlledici faktorlardır. FAO (2024) və Azərbaycan İqtisadiyyat 

Nazirliyinin (2025) sənədləri göstərir ki, texnoloji yeniliklərə əsaslanan istehsal modeli iqtisadi 

dayanıqlığı gücləndirir və ixrac potensialını artırır. Lakin insanların innovasiya mədəniyyətinə 

adaptasiyası, startap ekosisteminin gücləndirilməsi və elmi tədqiqatların kommersiyalaşdırılması 

kimi istiqamətlərdə daha sistemli siyasətə ehtiyac vardır. Bu addımlar atıldıqda Azərbaycan qida 

sənayesi regional və qlobal bazarlarda daha dayanıqlı və rəqabətqabiliyyətli mövqeyə sahib olacaqdır. 

